
Ágrip 
 

Í ritgerðinni er gerð grein fyrir nýju safnaformi sem til hefur orðið víða um heim á 

síðustu árum, pop-up museum eða smástundarsafni. Árið 2012 var sett á laggirnar 

slíkt safn á Íslandi, Smástundarsafnið, sem byggir á mörgum þeirra hugmynda sem 

settar hafa verið fram innan nýju safnafræðinnar um til dæmis þátttöku safngesta, 

framsetningu í safnastarfi, nýjar leiðir til að velja, skoða og segja frá gripum og sem 

eru allt tilraunir til að brjóta upp hefðbundið safnastarf og komast handan þess í ljósi 

nýrra aðferða og markmiða með starfinu. 

 Ritgerðin skiptist í fjóra hluta, þar sem fjallað er um (1) smástundarsöfn í 

sögulegu og stofnanalegu samhengi, (2) ólíkar gerðir smástundarsafna og nýjar leiðir í 

safnastarfi, (3) starfsemi Smástundarsafnsins hér á landi og (4) greiningu og mat á 

þeim viðburðum sem safnið hefur staðið fyrir. Þannig er gerð tilraun til að greina 

Smástundarsafnið í sögulegu, stofnanalegu og hugmyndafræðilegu samhengi og sýna 

hvernig starfsemi þess fer fram og hvernig til hafi tekist með slíkt safn í íslenskum 

veruleika. 

 Það hefur sýnt sig að þetta nýja safnaform hefur opnað margskonar möguleika 

fyrir fólk til að taka þátt á eigin forsendum og hvernig til verður algjörlega ný gerð 

safna með eftirmynd gripa og frásögnum frá fólkinu sjálfu. Einnig hefur 

safnaheimurinn tekið Smástundarsafninu fagnandi og safnið virðist ná að endurskapa 

svið til dæmis þjóðháttasöfnunar og munnlegrar sögu með nýjum, lýðræðislegum og 

opnum hætti. 

Inngangur 

 
Pop Up safnið lifir í mótsögn: það er safn utan 

safns, herbergi án veggja svo að segja.1  

 

Í Draumalandinu. Sjálfshjálparbók handa hræddri þjóð lýsir Andri Snær Magnason 

því hvernig „[h]ugmyndirnar koma til manns, þær fjúka niður Laugaveginn.”2 Það er 

eins og þær liggi í loftinu, að samtíminn bjóði hreinlega upp á þær eða þröngvi þeim 

jafnvel upp á fólk. Hugmyndin að baki Smástundarsafninu eða pop-up safni er ein 

slíkra hugmynda, hugmynd sem var á fleygiferð niður Laugaveginn vorið 2012, 

læddist niður hálsmálið á mér og þaðan var ekki aftur snúið.  

Hugmyndafræðin að baki pop-up viðburða er vel þekkt og hver sem er getur í 

raun gripið hugmyndina á lofti og búið til sinn eigin viðburð óháð aðferð, inntaki og 

efnivið.3 Pop-up safn er í hnotskurn safn sem skýtur upp kollinum í smá stund á 

ólíkum stöðum með ólík þemu, það er viss tegund safnaforms sem byggist á hraða og 

einfaldleika þar sem milliliðir eru sem fæstir. Smástundarsafnið er í raun samsuða úr 

margskonar gerðum pop-up safna þar sem leitast er eftir að skapa sérstöðu og leggja 

áherslu á þá þætti sem henta íslenskum aðstæðum. Með Smástundarsafninu, sem er 

samtímasöfnunarverkefni, er gerð tilraun til að vekja athygli á einfaldri leið til að 

auka á lýðræðislegri starfshætti safna. Sú krafa um virka þátttöku fólks í safnastarfi 

tengjast með beinum hætti breyttum samfélagslegum og pólitískum aðstæðum í 

kjölfar tækninýjunga. Hér er gengið út frá því að aukin þátttaka almennings skili sér í 

betra safnastarfi og auki á virkni safna út í samfélagið. Þetta hefur verið kallað 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
1 Nora Grant: „A Museum Outside of the Museum”, Santa Cruz Museum of Art and History sótt 5. maí 
af http://www.santacruzmah.org/author/nora/. Nora er nemi í Participatory Exhibit Design í Museum of 
Art & History í Santa Cruz. 
2 Andri Snær Magnason: Draumalandið. Sjálfshjálparbók handa hræddri þjóð, 2006, bls. 18.  
3 Hverskyns pop-up viðburðir eru vel þekktir hér á landi og eiga sér margar birtingarmyndir. Sem dæmi 
2 Andri Snær Magnason: Draumalandið. Sjálfshjálparbók handa hræddri þjóð, 2006, bls. 18.  
3 Hverskyns pop-up viðburðir eru vel þekktir hér á landi og eiga sér margar birtingarmyndir. Sem dæmi 
um pop-up flóruna á Íslandi ber fyrst að nefna pop-up verzlun sem stendur fyrir því framtaki að bjóða 
upp á milliliðalausa verslun frá hönnuðum til neytenda og sem rekin hefur verið frá árinu 2009. Sjá 
nánar á vef: http://www.facebook.com/PopUp.verzlun. Það eru til pop-up veitingastaðir, Eitt slíkt dæmi 
er Pop-up veitingastaður Elettru Wiedemann Goodness sem ferðast um heiminn, Elettra Wiedemann: 
„Cool as Ice: Supermodel Elettra Wiedemann explains the joys of ever-dramatic Iceland”, vefútgáfa 
Daily Mail 22. júlí 2012, sótt 5. maí 2013 af http://www.dailymail.co.uk/travel/article-
2177222/Iceland-holidays-Supermodel-Elettra-Wiedemann-joys-Europes-dramatic-
country.html?ito=feeds-newsxml. Haldnar eru pop-up sýningar á borð við skyndisýningu netgallerísins 
muses.is í ónotuðu rými á Höfðatorgi 19. október 2012, Muses.is: „Pop-up sýning #7 í Höfðatorgi”, 
sótt 5. maí 2013 af http://muses.is/index.php?p=vidburdir&id=53 og þannig mætti lengi telja. 

siðferðileg aðgerðahyggja (e. moral activism) þar sem söfn eru notuð sem miðill til 

samfélagslegra umbóta hvort sem er á sviði aukinnar meðvitundar um mannréttindi, 

náttúruvitund, almenna samfélagsvitund og samsömun allra innan þess. Þetta eru 

háleit markmið en í þeim felst trú á að með því að fá fólk til að setjast niður og rifja 

upp brot úr lífi sínu, koma minningunum niður á blað, hitta annað fólk, ræða saman, 

deila og meðtaka, muni það upplifa á eigin skinni lækningamáttinn sem í því felst og 

öðlast þá tilfinningu að vera hluti af stærri heild á sínum eigin forsendum. 4 

Smástundarsafnið nálgast hugtakið almenningur sem marglaga fyrirbæri (e. plural 

publics) fremur en eina einsleita heild. Með því er átt við að söfnin bjóði ólíkum 

hópum hlutdeild í sér og fagni þeirri fjölbreytni og þeim stækkandi félagslega 

sjóndeildarhring sem veraldarvefurinn skapar.5  

Með þetta að leiðarljósi að margt smátt gerir eitt stórt varð Smástundarsafnið 

til sem ein leið til að skapa samræðuvettvang fyrir fólk til að hittast á, segja frá 

minningum sínum tengdum efnislegum hlutum, skjalfesta þær minningar og miðla 

þeim með hjálp veraldarvefsins sem er ódýr, milliliðalaus, aðgengileg og gagnvirk 

tækni sem hentar starfsemi safnsins vel. Vefurinn býður einnig upp á miðlun á hljóði, 

kvikmyndum og ljósmyndum og tekur ekki mikið pláss þrátt fyrir gífurlegt 

gagnamagn. Smástundarsafnið gengur því út á að skapa samræðuvettvang þar sem 

þátttakendur eru í aðalhlutverki. Umsýslu og umgjörð á markvisst að halda í lágmarki 

og þar af leiðandi býr safnið ekki yfir efnislegum safnkosti í hefðbundnum skilningi. 

Safnkostur safnsins er í formi starfrænna ljósmynda og innskannaðra, handskrifaðra 

fyrstu persónu frásagna þeim tengdum. Framtíðarmarkmið safnsins er að beina 

sjónum að málefnum og hugðarefnum hópa sem hafa hingað til ekki verið áberandi á 

safnasýningum eða í samfélaginu sjálfu en eru þó stór hluti sögu þess samfélags sem 

söfnin tilheyra.  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
4 Í þessu samhengi má nefna þekktar leiðir í sálfræðimeðferðum þar sem fólk er beðið um að skrifa 
dagbækur eða minningar sínar niður á blað og öðlast þannig ný tengsl við sjálft sig og umhverfi þess, 
það sem mannfræðingar kalla huglæga valdveitingu (e. subjective empowerment). Mikilvægi safna sem 
meðferðarúrræði við minnisglöpum er einnig að festa sig í sessi bæði hér og erlendis. Þau verkefni eiga 
það samnefnt að fólk kemur á sínum eigin forsendum. Þarf ekki að muna en fær að tjá sig um hvað það 
sem þeim kemur í hugarlund. Hlutir, ljósmyndir, lykt, viðkoma, allt eru þetta minningavakar sem miðla 
til fleiri skilningavita en hið sjónræna eitt og sér. Meet me at MoMA: The MoMA Alzheimer’s Project: 
Making Art Accessible to People with Dementia er þekktasta dæmið. Sambærileg vinna hér á landi er 
starf Minningastofu á Þjóðminjasafni Íslands. Sjá nánari umfjöllun í kafla 2.3. Önnur starfsemi í anda 
Smástundarsafnsins.  
5 Janet Marstine: „The contingent nature of the new museum ethics”, The Routledge Companion to 
Museum Ethics. Redefining Ethics for the Twenty-first-century Museum, 2007, bls. 3-25 hér bls. 11. 

Öll söfn setja fram einhverskonar sýn og segja ákveðna sögu. Hér er ekki 

einvörðungu átt við að söfnum beri að „semja og gera opinbera yfirlýsingu um 

hlutverk, markmið og stefnu safnsins”6,  sem Alþjóðaráð safna (ICOM) hvetur til með 

alþjóðlegum siðareglum að söfn geri opinbera.7 Heldur er hér einnig átt við að söfn 

eru öflugur vettvangur ímyndasköpunar og samsömunar eða útskúfunar. Það fer allt 

eftir því hvort að sá sem horfir fær viðurkenningu á tilvist sinni á sýningunni og 

safnastarfinu eða finnur sig ekki sem hluta af þeirri mynd sem honum birtist. Eilean 

Hooper-Greenhill bendir í þessu samhengi á að:  

 
Aðferðirnar til að velja muni, raða þeim saman, hvernig skrifað er um þá eða talað, hafa 

pólitísk áhrif. Þessi áhrif stafa ekki af mununum sem slíkum, það er hvernig munirnir eru 

nýttir [settir fram] og þær skorður sem skilningi á þeim eru settar, sem opna eða loka 

sögulegum, félagslegum og menningarlegum möguleikum. […] Menningarleg tákn hafa vald 

til að móta menningarlegar einingar bæði á sviði einstaklinga og samfélags; að vekja 

tilfinningar, upplifun og gildi; hafa áhrif á hvernig við hugsum og skynjum.8 

   

Á þessum forsendum leitast Smástundarsafnið við að varpa fram nýrri sýn sem breytir 

á vissan hátt viðteknum skilningi á söfnum og safnastarfi. Safnið er þó ekki sett á 

laggirnar sem andsvar við safnastarfið í landinu, eða almennt, heldur er það frekar 

hugsað sem kærkomin viðbót við íslenska safnaflóru og ákveðin tilraun til að víkka út 

skilning okkar á fyrirbærinu safn og tilgangi þeirra.  

Í víðara samhengi má segja að Smástundarsafnið sé ein gerð þess sem 

Elizabeth Crooke kallar samfélagssprottið safn: það er að segja að safnið er sprottið 

upp úr samfélagi safnafræðinema við Háskóla Íslands sem deildu svipuðum 

hugmyndum um útvíkkun safnahugtaksins. Það varð því ekki til út úr því 

stofnanabundna fyrirkomulagi sem fyrir er í safnaheiminum. Samfélagssprottin söfn 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
6 Safnaráð: „Alþjóðaráð safna”, sótt 5. maí 2013 af http://www.safnarad.is/log-og-
leidbeiningar/sidareglur-icom/. „Samkvæmt safnalögum er íslenskum söfnum skylt að starfa eftir 
viðurkenndum alþjóðlegum siðareglum safna og er þar átt við siðareglur ICOM. ICOM – Alþjóðaráð 
safna starfar í þágu samfélagsins og framþróunar þess með því að standa vörð um menningararf og 
menningarafurðir.” 
7 Íslandsdeild ICOM: Siðareglur ICOM sótt 5. maí 2013 af http://www.icom.is/ 
8 Richard Sandell: „Museums and the Combating of Social Inequality: roles, responsibiliries, 
resistance” Museums and their communities, 2007, bls. 100-101. Sjá einnig Elizabeth Crooke: 
Museums and Community, ideas, issues and challenges, 2007: „For those involved with the work of the 
state, museums are a means to communicate their concerns. For government bodies the purpose of arts, 
museums and culture will always be assessed according to their own perspectives, priorities and 
interpretation of the context. The state does not desire museums that challenge its position of power or 
priorities; instead museums should complement their authority. The history of museums has shown that 
this has always been the case. That this approach is still apparent today will hardly come as a surprise.” 
bls. 136 

einkennast af því að öll notast þau við menningararf í víðum skilningi þess orðs og 

nota hann til að efla meðvitund samfélagshópa og gefa þeim aukið vægi.9 Öll vinna 

þau á frjálsan hátt með framsetningu og söfnun efnis. Að þessu leiti þarf 

Smástundarsafnið jafnvel að ganga enn lengra en gert hefur verið hingað til. Þeir 

þættir, hvernig tekist hefur til og hvað má betur fara, verða teknir til umræðu í þessu 

verkefni. 

Höfundur hafði frumkvæði að stofnun Smástundarsafnsins með dyggri hjálp 

Karinu Hanney Marrero, nemanda í safnafræðum og hagnýtri menningarmiðlun. Einn 

af mörgum hvataþáttum fyrir stofnun safnsins var yfirskrift alþjóðadags safna, sem 

haldið er úti af Alþjóðaráði ICOM, 18. maí 2012. Yfirskrift dagsins var: Söfn í heimi 

breytinga, nýjar áskoranir, nýr innblástur. Fleiri nemendur bættust í hópinn og búinn 

var til samstarfshópur á Facebook. Stofnfundur safnsins var síðan haldinn 27. mars 

2012. Mættir voru auk höfundar og Karinu; Ágústa Kristófersdóttir, fyrrverandi 

sýningastjóri Þjóðminjasafnsins og meistaranemi í safnafræðum og Ólöf Vignisdóttir, 

einnig meistaranemi í safnafræði.  

Jóhanna Björk Sveinbjörnsdóttir, nemi í sjónrænni mannfræði, kom snemma í 

hópinn og hefur verið hluti af honum síðan á meðan Ólöf og Ágústa hafa verið á 

hliðarlínunni. Farið var hratt af stað til að byrja með, starfsemi annarra pop-up safna 

var lauslega könnuð, kennimerki (lógó) safnsins var búið til með góðri hjálp Ásu 

Baldursdóttur, hugmyndum varpað fram um mögulegar leiðir og framkvæmd 

viðburða, heimasíða var opnuð og fyrsti viðburður safnsins leit dagsins ljós. Á 

Alþjóðlegum degi safna 18. maí 2012 varð þannig til í framkvæmd fyrsta pop-up safn 

á Íslandi undir nafninu Smástundarsafnið. Safn sem opið er í smástund. Að safninu 

standa nú ásamt höfundi; Karina Hanney Marrero og Jóhanna Björk 

Sveinbjörnsdóttir. Auk þess er leitað eftir samstarfi við sem flesta og lagt upp úr því 

að vera í nánu samstarfi við þá aðila sem óska eftir viðburðum á okkar vegum. Þetta 

ferli frá fyrstu hugmynd að safninu sjálfu var ekki langt og safnið er enn í mótun. 

Þessi greinargerð mun eflaust skerpa á sýn safnsins og markmiðum.  

Þrír fyrstu hlutar greinargerðarinnar eru tileinkaðir fræðilegum bakgrunni 

Smástundarsafnsins og starfsemi. Í fyrsta hluta er varpað ljósi á Smástundarsafnið í 

sögulegu samhengi safnastarfs. Í öðrum og þriðja hluta verður leitast við að svara því 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
9 Elizabeth Crooke: Museums and Community, ideas, issues and challenges, 2007, bls. 110. 

hvað Smástundarsafnið er; hvernig hugsanlega megi víkka út safnahugtakið á Íslandi 

með hugmyndafræði þess og hvernig hugmyndafræðin geti gagnast öðrum söfnum 

sem liður í aukinni kröfu til safna um að opna upp starfsemi sína og ná til breiðari 

hóps. Fjórði hluti greinargerðarinnar byggist á verklegum hluta verkefnisins. Þar 

verður gerð grein fyrir viðburðum á vegum Smástundarsafnsins auk þess sem 

starfsemi þess er skoðuð. Einnig ber að nefna að í viðauka er ljósmyndabók þar sem 

sjá má myndir og frásagnir sem safnast hafa á viðburðum þess. Þeir miðlar sem nýttir 

eru í verkefninu eru netmiðlar og ljósmyndir. 

1. Pop-up safnið í sögulegu og stofnanalegu samhengi  

1.1 Formáli 
 

Það er til staðar alvarleg kreppa í stofnanalegri 

sjálfsmynd og kreppa hugmyndar. … Sannleikurinn er sá 

að við vitum ekki lengur hvað safnastofnun er.10 

 

Í yfirskrift formálans endurspeglast vandi þess að skilgreina söfn og safnastarfsemi 

þeirra niður í kjölinn. Á sama tíma má þó segja að þessi skilgreiningarvandi sé 

jafnframt einn helsti kostur safna. Söfn eru í raun og eiga að vera lifandi, kvikul og í 

stöðugri mótun. Það eru þó sífellt gerðar réttmætar tilraunir til þess að negla niður 

merkingu þeirra, tilgang og virkni, einkum og sér í lagi til viðmiðunar svo að hægt sé 

að áætla um gæði starfsins og hverjar kröfur almenningur má gera til þeirra stofnana 

sem reknar eru fyrir almannafé. En eru öll söfn eins? Geta þau verið það? Og mætti 

ekki gera ríkari kröfu á söfn og safnatengda starfsemi að skilgreina starfsemi sína á 

eigin forsendum? Gæti það stuðlað að meiri breidd innan safnageirans og stuðlað að 

því að safnastarf hvers og eins safns endurspegli með nákvæmari og einlægari hætti 

það starf sem unnið er á hverjum stað fyrir sig? Þegar öllu er á botninn hvolft er 

mikilvægið einmitt ekki síður fólgið í því að hafa hugtakið opið en gera engu að síður 

ríka kröfu um að þeir sem starfa innan geirans setji sér viðráðanleg markmið og 

vandaða opinbera stefnu, sem hægt er að vinna markvisst út frá í starfinu,  gegnum 

heilt, ekki einungis í orði, heldur einnig á borði. Í næstu köflum mun ég ræða þessar 

spurningar og nýjan veruleika safna út frá skilgreiningum á safnahugtakinu, lagalegu 

umhverfi safna, starfsemi, stefnumótun og sögulegum grundvelli þeirra og tengja þá 

umræðu í lokin við gerð, eðli og einkenni Smástundarsafnsins. 

 

 

 

 

  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
10 Elaine Heumann Gurian: „Choosing among the Options: An Opinion about Museum Definitions”, 
2002, bls. 75.  

1.2 Hvað er safn? Söfn og lagalegt umhverfi 
 

Síðan á miðjum níunda áratugnum, hafa safnastjórar 

skilið að lykillinn að velgengni þeirra liggur í því hversu 

gott vald þeir hafa á breytingum innan stofnana þeirra.11 

 

Safn? Það fyrsta sem kemur upp í hugann er bygging, stór eða smá. Stofnun, jafnvel 

minnismerki,12 tákngervingur menningarlífs og uppspretta þekkingar og fróðleiks. 

Öðrum kemur til hugar rykfallið gamalt drasl. Eitthvað fjarlægt, úrelt, innilokað 

meðal stórfurðulegra sérvitringa sem líta safngesti hornauga.13 Sumir fyllast heilagri 

reiði yfir útskúfun minnihlutahópa eða framsetningu gleymskunnar.14 Aðrir minnast 

góðra stunda með fjölskyldu og vinum. Sumir finna til ógleymanlegrar tilfinningar 

uppljómunar, stolts og samkenndar. Eitt er víst að enn sem komið er kemur flestum til 

hugar bygging sem inniheldur hluti. Sú er ekki lengur raunin þar sem sýndarsöfn (e. 

virtual museums) eru orðin hluti af safnaflórunni. Safnaflóru sem er fjölbreytilegri en 

flesta grunar.  

Hér á landi hefur orðið safn margar merkingar og þýðir meðal annars hóp af fé 

sem rekið er af fjalli á haustin. Það merkir einnig safnastofnanir og smærri einingar, 

safnkost og samasafn, líkt og servéttusöfn. Safn er notað hér á landi sem samheiti yfir 

það sem aðrar þjóðir skipta niður í fjögur ólík orð museum (safn, minjasafn, 

þjóðminjasafn)15, collection (söfnun, safn, samskot, samsafn, hrúga eða haugur),16 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
11 Simon J. Knell: „The Shape of Things to Come: Museums in the technological landscape.” Museum 
and Society, 2003, bls. 435. 
12 Sem dæmi um safnið sem táknbera (e. symbolic container): Guggenheim Bilbao, Gyðingasafnið í 
Berlín, Pompidoo. 
13 Í þessu samhengi má velta fyrir sér hugmyndum Valdimars Tr. Hafstein: „Menningararfur. Sagan í 
neytendaumbúðum” Frá endurskoðunar til upplausnar, 2006, þar sem Valdimar sýnir fram á að með 
því að flokka eitthvað sem menningararf sé í nútíma skilningi verið að skera á tengsl nútíðar og 
fortíðar. Fólk líti útsaum öðrum augum ef að það telur sig vera að viðhalda menningararfi með því að 
sauma út. Án þess að setja útsaum í flokk með menningararfi saumaði fólk einfaldlega út sér til þurftar 
eða ánægju. Sjá auk þess Ólafur J. Engilbertsson: Sögueyjan heldur sjó. Mótun og miðlun þjóðararfsins 
frá miðri 19. öld til upphafs 21. aldar. 2007, Jón Jónsson: Viðtal Ólafs J. Engilbertssonar við Jón 
Jónsson þjóðfræðing, 18. janúar 2007, bls. 76; „byggðasöfn, sem mörg hver eru eins og steinrunnin 
tröll, máttvana dragbítar á menningu og miðlun.” og Sigrún Ásta Jónsdóttir: Viðtal Ólafs J. 
Engilbertssonar við Sigrúnu Ástu Jónsdóttir, 22. maí 2007, bls. 50 í sömu ritgerð þar sem hún ræðir um 
almenna fordóma gagnvart byggðasöfnum sem „táknmynd leiðinda og þyngslna. [...] Fordómarnir 
koma jafnvel í veg fyrir að söfnunum sé gefið tækifæri til vaxtar.” bls. 50. 
14 Með framsetningu gleymskunnar er hér átt við þann hluta sögunnar sem haldið er utan sýningasala 
og ekkert er fjallað um. 
15 Snara vefbókasafn: „Museum: a depository for collecting and displaying objects having scientific or 
historical or artistic value.” sótt 5. maí 2013 af http://snara.is/8/s8.aspx?action=search&sw=museum 
16 Snara vefbókasafn: „Collection, aggregation, accumulation, assemblage: several things grouped 
together or considered as a whole.” „collection, collecting, assembling, aggregation: the act of 

archive (skjalasafn eða skjalageymsla)17 og jafnvel stundum exhibition (sýning)18. 

Þetta getur óneitanlega skapað misskilning bæði á fræðilegum sem almennum 

vettvangi og skýrir að hluta viðhorf og skilningsleysi ráðamanna á því hvað felst í 

safnastarfi safnastofnana sem sett eru að jöfnu við „söfn” í víðum skilningi. Ein leið 

til frekari aðgreiningar væri að styrkja skilin milli safns í víðri merkingu þess orðs og 

rannsóknarsafns sem einnig má nefna safnastofnun.19 Samkvæmt þriðju grein nýju 

safnalaganna nr. 141/2011 sem tóku gildi 1. janúar 2013 er hlutverk safna skilgreint á 

eftirfarandi hátt:  

 
Söfn í skilningi laga þessara eru varanlegar stofnanir sem starfa í þágu almennings og eru ekki 

rekin í hagnaðarskyni. Þau skulu vera opin almenningi.  

Með söfnun, skráningu, varðveislu, rannsóknum, sýningum og annarri miðlun er það 

hlutverk safna að tryggja menningar- og náttúruarf Íslands, varpa ljósi á menningar-, náttúru- 

og listasögu landsins, styrkja safnkost og heimildasöfnun innan síns sérsviðs og gera safnkost 

sinn og heimildasöfn aðgengilegan almenningi og fræðimönnum. Í starfi sínu skulu söfn hafa 

að leiðarljósi að auka lífsgæði manna með því að efla skilning á þróun og stöðu menningar, 

lista, náttúru eða vísinda.  

Söfn skulu stunda markvissa söfnun muna og heimilda til að safnkostur þeirra gefi 

sem heildstæðasta mynd af sérsviði þeirra.20 

 

Þessi skilgreining á safni er í megin dráttum sú sama og í gömlu safnalögunum nr. 

106/2001. Í báðum tilfellum er „safn” lagt að jöfnu við safnastofnun eða 

rannsóknarsafn. Í gömlu lögunum frá 2001 var eini greinarmunur sem gerður var á 

hlutverki safna, í þeim skilningi sem hér að ofan er lýst, fólginn í aðgreiningu þriggja 

höfuðsafna: Listasafn Íslands, Þjóðminjasafn íslands og Náttúruminjasafn Íslands. 

Þau eru samkvæmt 5. grein; „í eigu íslenska ríkisins og eru miðstöð safnastarfsemi 

hvert á sínu verksviði. […] Höfuðsöfn eru öðrum söfnum til ráðgjafar og stuðla þau 

að samvinnu safna og samræmdri safnastefnu hvert á sínu sviði.”21  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
gathering something together.” sótt 5. maí 2013 af 
http://snara.is/8/s8.aspx?action=search&sw=collection  
17 Snara vefbókasafn: „Archive: a depository containing historical records and documents.” sótt 5. maí 
2013 af http://snara.is/8/s8.aspx?action=search&sw=archive 
18 Snara vefbókasafn: „Exhibition, exposition, expo: a collection of things (goods or works of art etc.) 
for public display.” sótt 5. maí 2013 af http://snara.is/8/s8.aspx?action=search&sw=exhibition 
19 Í umræðunni hér á eftir verður notast við orðið safnastofnun yfir viðurkennt safn sem starfar undir 
formerkjum þess að safna, rannsaka, skrá, varðveita og miðla.  
20 3. gr. Safnalaga nr. 141/2011, sótt 5. maí 2013 af http://www.althingi.is/lagas/140a/2011141.html  
21 4. gr. fráfarandi Safnalaga nr. 106/2001, sótt 5. maí 2013 af 
http://www.althingi.is/lagas/131b/2001106.html 

Nýmæli nýju laganna sem tóku gildi 1. janúar 2013 varðandi safnahugtakið 

var tilraun til enn ýtarlegri skilgreiningar með því að aðgreina starfsemi safna í 

áðurnefnd höfuðsöfn en auk þeirra viðurkennd söfn og ábyrgðarsöfn. Þar að auki er 

gert ráð fyrir annarri safnatengdri starfsemi í 5. grein, nánar tiltekið: safnvísa (sem 

ekki er nánar tiltekið hvað er), setur sem „sinna að jafnaði rannsóknum og miðlun 

fremur en söfnun og varðveislu”22 og sýningar sem „eru sjálfstæðar rekstrareiningar 

sem sinna miðlun fremur en söfnun, varðveislu og rannsóknum.”23 Safnvísar, setur og 

sýningar hafa ekki lagalegum skildum að gegna. Þær safnaeiningar sem sækjast eftir 

viðurkenningu safnaráðs þurfa hins vegar að uppfylla ákveðin skilyrði í átta liðum 

samkvæmt 10. grein: 

 
1. Safn skal vera í eigu opinberra aðila, sjálfseignarstofnunar, félags eða fyrirtækis sem 

tryggir safninu fjárhagsgrundvöll fyrir eðilega starfsemi þess og skipar því stjórn. Safn skal 

ekki rekið í hagnaðarskyni. 

2. Safn skal hafa sjálfstæðan fjárhag, aðskilinn frá öðrum rekstri eiganda. Reikningar 

safns skulu vera áritaðir af löggiltum endurskoðanda. Það skal árlega senda skýrslu um 

starfsemi sína og fjárhagslegt uppgjör til safnaráðs. 

3. Safn skal starfa eftir stofnskrá eða samþykkt sem safnaráð hefur staðfest, sbr. 7. gr. Í 

stofnskrá eða samþykkt skal tilgreina viðfangsefni og starfssvæði safnsins. Stofnskrá eða 

samþykkt viðurkennds safns skal birt í B-deild Stjórnartíðinda. 

4. Safn skal starfa í samræmi við skilmála safnaráðs um húsnæði, öryggismál, 

skráningarkerfi og faglega starfsemi. Upplýsingar um skráða gripi í varðveislu safns skulu 

vera aðgengilegar almenningi. 

5. Safn skal veita skólanemendum sem heimsækja safnið í skipulögðum námsferðum 

aðgang án gjaldtöku. 

6. Aðgengi að húsnæði safns skal vera í samræmi við lög og reglugerðir og eins mikið 

tilllit tekið til þarfa fólks með fötlun og kostur er. 

7. Safn skal starfa í samræmi við siðareglur Alþjóðaráðs safna (ICOM) og ákvæði laga. 

8. Forstöðumaður safns skal hafa menntun á ábyrgðarsviði safnsins eða hafa aflað sér 

hliðstæðrar hæfni á annan hátt.24 

 

Auk þess sem þeim ber að safna, skrá, rannsaka, varðveita og miðla safnkosti sínum 

líkt og kveðið er á um í 3. grein laganna. Safnvísar eru þá raunar teknir út fyrir 

viðurkennt safn og geta starfað sem slíkir án frekari lagaskilgreininga enda þurfa þeir 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
22 5. gr. Safnalaga 141/2011, sótt 5. maí 2013 af http://www.althingi.is/lagas/140a/2011141.html 
23 5. gr. Safnalaga 141/2011, sótt 5. maí 2013 af http://www.althingi.is/lagas/140a/2011141.html 
24 10. gr. Safnalaga 141/2011, sótt 5. maí 2013 af http://www.althingi.is/lagas/140a/2011141.html 

ekki að uppfylla alla þá skilmála sem 10. grein kveður á um um viðurkennd söfn.25 

Safnvísar, setur og sýningar geta sótt um styrki til safnasjóðs til tilskilinna „verkefna í 

samstarfi við viðurkennd söfn”26 svo framarlega sem að hið viðurkennda safn er 

„aðalumsækjandi og ábyrðaraðili verkefnisins. Höfuðsöfn og önnur söfn sem eru 

rekin af ríkinu geta átt aðild að slíkum verkefnum.”27  

Með nýju safnalögunum er meira samræmi við skilgreiningu Hagstofu Íslands 

á söfnum og safnatengdri starfsemi heldur en fékkst með gömlu lögunum. 

Umsjónamaður skráninga í mennta- og menningarmáladeild Hagstofunnar, Ragnar 

Karlsson, segir safnahugtakið hafa verið skilgreint of þröngt af gömlu Safnalögunum 

og Safnaráði og því hafi skort á samkvæmni í úthlutun viðurkenninga28 Það virðist þó 

vera algengur misskilningur samkvæmt Ágústu Kristófersdóttur starfsmanni 

Safnaráðs að telja að Safnaráð hafi veitt viðurkenningar fyrir setningu nýju 

safnalaganna. Einungis hafi verið um rekstrarstyrki að ræða en ekki viðurkenningu 

þar sem ekkert sé kveðið á um slíkt í gömlu lögunum.29 Ragnar setur þess utan enn 

spurningamerki við notkun orðsins „safn” í lögunum sem nær ekki yfir það sem orðið 

táknar í hugum fólks hér á landi. Hagstofan fór því þá leið að ganga út frá eigin 

skilgreiningu á söfnum, setrum og görðum sem:  

  
Varanleg stofnun opin almenningi sem hefur það hlutverk að safna og hafa til sýnis muni, 

lifandi dýr og plöntur svo að þær megi nýtast til rannsókna, fræðslu og skemmtunar. Hér undir 

falla einnig vísindamiðstöðvar sem eru opnar almenningi. Hér eru [sic] safnahugtakið (safn, 

setur og garður) notað í nokkru víðari merkingu en skilgreining Alþjóðaráðs safna kveður á 

um, en nær þó ekki til þjóðgarða og stakra náttúru- og fornminja. Sbr. Alþjóðaráð safna – 

International Conucil of Museums, Samþykktir – siðareglur.30  

 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
25 Ólafur J. Engilbertsson: Sögueyjan heldur sjó – mótun og miðlun þjóðararfsins frá miðri 19. öld til 
upphafs 21. aldar, 2007, bls. 77. Þar kemur fram að Jón Jónsson þjóðfræðingur telur æskilegt að 
skilgreina ekki nánar starfsemi setra og sýninga þar sem „best sé að þær leiki eins lausum hala og 
hugsast getur.”. Þetta mat Jóns grundvallast á því að flestir safnvísar, setur og sýningar eru sprottin upp 
af einstaklings framtaki líkt og Kjartan Ragnarsson, forstöðumaður Landnámsseturs Íslands í 
Borgarnesi sem „finnst skipta mestu máli að frumkvæði fái notið sín í þessum geira.” bls. 51 í sömu 
heimild. 
26 22. gr. Sagnalaga 141/2011, sótt 5. maí 2013 af http://www.althingi.is/lagas/140a/2011141.html  
27 5. gr. Safnalaga 141/2011, sótt 5. maí 2013 af http://www.althingi.is/lagas/140a/2011141.html 
28 Nánar verður vikið að þessu síðar. 
29 Ágústa Kristófersdóttir: Viðtal höfundar við Ágústu Kristófersdóttur um úthlutun rekstrarstyrkja úr 
safnasjóði fram til ársins 2013. 30. apríl 2013. 
30 Fjölmiðlun og menning 2003. Hagstofa Íslands, 2004. bls. 42, sótt 5. maí 2013 af 
http://hagstofa.is/uploads/files/menning2003/skyringar.pdf 

Ástæðan fyrir þessari túlkun þar sem rannsóknir, skráning og varðveisla hafa verið 

tekin út fyrir sviga segir Ragnar fyrst og fremst vera þá að Hagstofan leitast eftir að 

endurspegla þá safnastarfsemi sem stunduð er í landinu.31 Ef einungis hefði verið 

gengið út frá skilgreiningu Safnaráðs hefði aðeins verið um lítið brot að ræða líkt og 

sjá má í tölfræðilegri úttekt Þóru Bjarkar Ólafsdóttur: Talnasafn. Greining á 

rekstrarumhverfi safna í eigu annarra en ríkisins. Þar telur Safnaráð árið 2012 alls 59 

viðurkennd söfn, þar af sex ríkisrekin eða í einkaeigu og þar af leiðandi ekki styrkhæf 

til safnaráðs. Ef litið er til talna Hagstofunnar frá 2010 náði úttekt þeirra hins vegar 

yfir „163 söfn, setur, sýningar, garðar og skyld starfsemi.” 32  

Þar sem að Hagstofan telur fyrst og fremst sýningarstaði og gerir ekki 

greinarmun á því hvort að um útibú sýningu er að ræða frá safni eða setri er um 

einhverja skekkju að ræða líkt og Þóra Björk bendir á auk þess sem að tölur 

Hagstofunnar ná yfir „samantekt á öllum þeim aðilum sem sinna safnatengdri 

starfsemi.”33 Það liggur þó ljóst fyrir af þessum tölum að ef að Hagstofan færi 

eingöngu eftir skilgreiningu laganna sem þess utan er sífellt verið að taka til 

endurskoðunar næðist ekki sú yfirsýn sem Hagstofan sækist eftir þar sem aðeins um 

lítið brot safnatengdar starfsemi hefði náðst. Í ritgerð Þóru tekur hún skýrt fram í 

inngangi að hún leggi ekki mat á hvort að söfnin 53 sem hlotið höfðu viðurkenningu 

Safnaráðs 2012 „sinni í raun grunnþáttum safnastarfs eins og siðareglurnar kveða á 

um.”34 Þess utan bendir Ragnar á að um lítið samræmi hafi verið að ræða við 

úthlutanir fjár til safna sem ekki finnast hlutlægar skýringar á.35 Undir þetta tekur 

skýrsla Ríkisendurskoðunar til Alþingis Íslensk muna- og minjasöfn: Meðferð og 

nýting á ríkisfé maí 2009 þar sem kemur fram að;  

 
þrátt fyrir gildandi safnalög væri opinberu fé enn veitt til safna og skyldrar starfsemi án 

faglegrar umfjöllunar. Ríkisendurskoðun setti fram alls níu ábendingar til Alþingis um hvernig 

mætti takast á við þennan vanda. Þær ábendingar lúta m.a. að auknu forræði mennta- og 

menningarmálaráðuneytis í safnamálum, að því að einfalda þurfi styrkjakerfi safna, setja 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
31 Ragnar Karlsson: Viðtal höfundar við Ragnar Karlsson starfsmann Hagstofunnar í mennta- og 
menningarmáladeild, 29. apríl 2013. 
32 Þóra Björk Ólafsdóttir: Talnasafn. Greining á rekstrarumhverfi safna í eigu annarra en ríkisins, 
2012, bls. 10-11.  
33 Þóra Björk Ólafsdóttir: Talnasafn. Greining á rekstrarumhverfi safna í eigu annarra en ríkisins, 
2012, bls. 10-11. 
34 Þóra Björk Ólafsdóttir: Talnasafn. Greining á rekstrarumhverfi safna í eigu annarra en ríkisins, , 
2012, bls. 11.  
35 Ragnar Karlsson: Viðtal höfundar við Ragnar Karlsson starfsmann Hagstofunnar í mennta- og 
menningarmáladeild, 29. apríl 2013. 

fastmótaðar reglur um styrkveitingar og að auka þurfi eftirlit með styrkjum og samræma það. 

Segja má að ákvæði þessa frumvarps komi til móts við margar af fyrrgreindum ábendingum, 

en sumar þeirra kalla á ráðstafanir sem liggja utan ramma safnalaga.”36 

 

 Þá er átt við útdeilingu fjárlaganefndar sem sá um að deila út „stærstum hluta þess 

fjár sem ætlað [var] til miðlunar á menningararfinum.”37 Í þessu samhengi nefnir 

Ragnar Leikminjasafn Íslands sem hlaut rekstrarstyrk en er engu að síður ekki opið 

almenningi nema stopult og Veiðisafnið á Stokkseyri sem er sjálfseignarstofnun38 og 

augljóslega rekið í hagnaðarskyni að mati Ragnars og ætti því ekki að falla undir 

safnalögin og siðareglur ICOM sem kveða skýrt á um að söfn megi ekki reka í 

hagnaðarskyni. 39  Hagstofan túlkar þar af leiðandi skilgreiningu sína víðar en 

siðareglur ICOM kveða á um þar sem að þau vilja halda inni söfnum á borð við þessi 

auk Reðursafnsins sem er í einkaeigu. 

Þess utan má nefna að ekki ýkja mörg þeirra safna sem hlotið hafa ríkisstyrk á 

Íslandi geta staðið fyllilega undir öllum þeim þáttum sem safnalögin og siðareglu 

Alþjóðaráðs safna leggja til grundvallar skilgreiningu á safni sem stofnun, vegna 

meðal annars slakrar fjárhagsstöðu. 40  Safnaráð hefur því veitt safnaeiningum 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
36 Þingskjal nr. 1152 – 650. mál, 139. lögþ. 2010-2011, sótt 5. maí 2013 af 
http://www.althingi.is/altext/139/s/1152.html 
37 Þóra Björk Ólafsdóttir: Talnasafn. Greining á rekstrarumhverfi safna í eigu annarra en ríkisins, 
2012. bls. 14. 
38 Veiðisafnið Stokkseyri: Veiðisafnið, sótt 5. maí 2013 af http://www.hunting.is/veidisafnid/, Ágústa 
Kristófersdóttir starfsmaður Safnaráðs svarar þessu þannig að veita megi sjálfseignarstofnunum styrki 
þar sem að um ræðir að allur gróði rennur óskiptur inn í stofnunina og að forstöðumaður safnsins greiði 
sér ekki laun. Ágústa Kristófersdóttir: Viðtal höfundar við Ágústu Kristófersdóttir um úthlutun 
rekstrarstyrkja úr safnasjóði fram til ársins 2013. 30. apríl 2013.  
39 Siðareglur ICOM, sótt 5. maí 2013 af http://www.icom.is/sidareglur.htm:  „Söfn eru stofnanir með 
fastan rekstur sem ekki eru reknar til ágóða heldur til þjónustu við samfélagið og til framgangs þess, 
eru opnar almenningi og safna til sín, viðhalda, rannsaka, miðla og sýna – til skoðunar, menntunarauka 
eða ánægju – það sem til vitnis er um fólk og umhverfi þess, hvort tveggja hið sýnilega og hið 
ósýnilega.” Til nánari útskýringa er tekið fram að „Stofnanir sem ekki eru reknar í hagsmunaskyni [er 
sagt] að lögaðili, hvernig sem eignarhaldi hans sé háttað, sé ekki rekinn í hagsmunaskyni ef allar tekjur 
hans (að meðtöldum öllum tekjuafgangi eða hagnaði) renna óskiptar í reksturinn.”. Auk þess sjá 1. 
tölul. 10. gr. Safnalaga 141/2011: „Safn skal vera í eigu opinberra aðila, sjálfseignarstofnunar, félags 
eða fyrirtækis sem tryggir safninu fjárhagsgrundvöll fyrir eðlilega starfsemi þess og skipar því stjórn. 
Safn skal ekki rekið í hagnaðarskyni.” sótt 5. maí 2013 af 
http://www.althingi.is/lagas/140a/2011141.html  
40 Lilja Árnadóttir: „Hafa söfnin rækt hlutverk sitt?” Íslenska söguþingið 28.-31. maí 1997, 1998, bls. 
89: „augljóst er að fjárveitingar til varðveislu, rannsókna og kynningar á menningararfi eru heldur 
þröngar og hrökkva ekki til þess að okkur sem vinnum við söfnin finnist við geta staðið okkur í 
stykkinu við að sinna okkar lögbundna hlutverki. Þar vildum við geta gert mun betur.” Þrátt fyrir að 
nokkuð langt sé frá ritun þessarar greinar Lilju starfsmans Þjóðminjasafns Íslands mátti skilja á 
fyrirlesurum námskeiðsins Faglegt starf safna SAF011F við Háskóla Íslands. Það var áberandi í þeim 
fyrirlestrum sem haldnir voru á námskeiðinu að þeir sem höfðu það að leiðarljósi í starfi sínu að spila 
úr því fjármagni sem þeim var úthlutað eftir bestu getu, vegnaði best og báru sig betur en starfsmenn 

rekstrarstyrk þó að starfsemin sé lítil að umfangi. Ágústa Kristófersdóttir nefnir í því 

samhengi skýrslu Þóru Bjarkar þar sem bent er á að þrjú söfn eru rekin fyrir minna en 

10 milljónir á ári. Þar af greiða tvö þeirra ekki neinn launakostnað. „Það hlýtur að 

koma til álita þegar safnaráð tekur til við að fara í umsóknir viðurkenninga að sett 

verði spurningamerki við hvort að söfn rekin með þessum hætti geti mögulega 

uppfyllt öll þau skilyrði sem ICOM setur um safnastofnun og þar af leiðandi hljóta 

viðurkenningu.”41 Í Athugasemdum við 3. grein annarri málsgrein nýju safnalaganna 

141/2011:  

 
segir að söfnun, skráning, varðveisla, rannsóknir, sýningar og önnur miðlun safna sé 

undirstaða þess hlutverks þeirra að tryggja menningar- og náttúruarf Íslands, að varpa ljósi á 

menningar-, náttúru- og listasögu landsins, að styrkja safnkost og heimildasöfnun innan síns 

sérsviðs og gera safnkost sinn og heimildasöfn aðgengileg almenningi og fræðimönnum til að 

auka lífsgæði og ánægju manna. 

Slík fagleg vinna með safnkostinn sker úr um hvort stofnun sé safn samkvæmt skilningi 

frumvarpsins eða ekki. Nafngift ein og sér segir því ekki til um hvort viðkomandi eining falli 

undir þessi lög.42 

  

Á þessari athugasemd má sjá að lögin gera ekki kröfu um að takmarka eigi notkun á 

hugtakinu „safni” við einungis þær stofnanir sem uppfylla lagalegar skyldur, þar sem 

að rík hefð sé fyrir frjálsri notkun á hugtakinu. Þar sem þetta kemur hins vegar ekki 

skýrt fram í lögunum sjálfum og ekki er gerð tilraun til að afmarka safn og 

safnastofnun kallar það á misskilning og enn frekari hugtakarugling sem sjá má á 

þessum orðum Þóru Bjarkar: „Til að stofnun eða aðili kallist safn, þarf starfsemin að 

vera samkvæmt siðareglum ICOM.”43  

 Það styrkveitingakerfi sem tíðkaðist hér á landi fyrir setningu nýju laganna í 

janúar gat verið hvati til þess að safnvísar, sýningar og setur hafi leitast eftir að sýna 

fram á að þau uppfylltu öll þau skilyrði sem safnastofnun þarf að uppfylla án þess að 

hafa í raun haft tök á að rannsaka eða forverja þá gripi sem voru í þeirra umsjón, að 

afla nýrra gripa á markvissan hátt þar sem að söfnunar- og grisjunarstefnan var 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
annarra safna.Í því samhengi bendir Ágústa Kristófersdóttir starfsmaður Safnaráðs, líkt og Gurian, á að 
söfn í víðum skilningi þess orðs ættu að sníða sér stakk eftir vexti líkt og Gurian telur æskilegt.  
41 Þóra Björk Ólafsdóttir: Talnasafn. Greining á rekstrarumhverfi safna í eigu annarra en ríkisins, 
2012, bls. 60. 
42 Þingskjal nr. 1152 – 650. mál, 3.gr. 139. lögþ. 2010-2011, sótt 5. maí 2013 af 
http://www.althingi.is/altext/139/s/1152.html 
43 Þóra Björk Ólafsdóttir: Talnasafn. Greining á rekstrarumhverfi safna í eigu annarra en ríkisins, 
2012, bls. 10.  

ófullkomin eða að ekki var búið að skrá allan safnkostinn og því erfitt að meta við 

hverju ætti að taka eða hverju hægt væri að hafna.  

 
Mjög stóran hluta þeirra stofnana í landinu sem stunda safntengda starfsemi ber fremur að 

telja til safnvísa en eiginlegra safna. 

    Skilgreiningar þessarar greinar á setri og sýningu eru efnislega byggðar á skilgreiningum 

í Safnastefnu á sviði þjóðminjavörslu fyrir árin 2003–2008. Tekið skal fram að ákvæði í 

lagafrumvarpi þessu sem lúta að setrum, safnvísum og sýningum byggjast á eðli starfsemi 

þessara rekstrareininga en ekki heitum þeirra.44 

 

Þetta misræmi og skortur á fullnægjandi söfnunarstefnum kemur fram í úttekt 

Sigurlaugar Jónu Hannesardóttur: Söfnunarstefnur: bjargvættur eða blekking? 

Minjasöfn og söfnunarstefnur þeirra. Sigurlaug valdi og rannsakaði 18 söfn af 

handahófi45 en sú rannsókn leiddi í ljós að söfnin voru lengst komin á veg með að 

skilgreina hlutverk, umfang safneignar og móttöku og skráningu á meðan skorti á 

hvað varðaði forvörslu, varðveislu og grisjun. 46  Einnig kemur fram í úttekt 

Sigurlaugar að þær söfnunarstefnur sem teknar voru til greina voru margar hverjar 

afar keimlíkar. Það er að sumu leyti gott að hennar mati þar sem það er til vitnis um 

að ákveðið samstarf hafi átt sér stað á milli safnanna. Aftur á móti bendir Sigurlaug á 

galla þess sem eru að söfnunarstefnurnar uppfylli þá ekki það markmið að koma í veg 

fyrir að allir safni því sama og hluti menningararfsins verði út undan. Megin 

niðurstaða hennar er að söfn þurfi að marka sér sérstöðu sem markar starf þeirra og 

söfnunarstefnu. Ígrunda þurfi vel slíkar stefnur á grunni faglegrara og fræðilegrar 

þekkingar þar sem að þær geta að öðrum kosti orðið íþyngjandi og heftandi sem getur 

leitt til þröngsýni og einangrandi vinnubragða safna. Söfnin þurfi að tileinka sér 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
44 Þingskjal nr. 1152 – 650. mál, 5.gr. 139. lögþ. 2010-2011, sótt 5. maí 2013 af 
http://www.althingi.is/altext/139/s/1152.html 
45 Sigurlaug Jóna Hannesardóttir: Söfnunarstefnur: bjargvættur eða blekking? Minjasöfn og 
söfnunarstefnur þeirra, 2012, bls. 59-60: Söfnin voru Byggðasafn Skagfirðinga, Skógasafn, 
Hönnunarsafn Íslands, Landbúnarðarsafn Íslands, Lækningaminjasafnið, Minjasafn Austurlands, 
Byggðasafn Árnesinga, Byggðasafn Borgarfjarðar, Byggðasafn Dalamanna, Byggðasafn Garðskaga, 
Byggðasafn Hafnarfjarðar, Byggðasafn Húnvetninga og Strandamanna, Byggðasafn Reykjanesbæjar, 
Menningarmiðstöð Þingeyinga, Byggðasafnið í Görðum, Byggðasafnið Hvoll, Minjasafn Reykjavíkur 
og Minjasafn Akureyrar. 
46 Sigurlaug Jóna Hannesardóttir: Söfnunarstefnur: bjargvættur eða blekking? Minjasöfn og 
söfnunarstefnur þeirra. 2012, bls. 59-60. 

hugmyndafræði nýju safnafræðinnar og samtímasöfnunar sem getur gefið áhugaverð 

sjónarhorn og haft áhrif á gerð söfnunarstefna.47   

1.3 Starfsemi og stefnumótun safna 
 
Elaine Heumann Gurian hefur gagnrýnt skilgreiningu á safnastarfi sem einskorðast 

við þá fimm starfsþætti safna sem ICOM gerir að skilyrði – að safna, skrá, rannsaka, 

varðveita og miðla – og telur þættina of heftandi og óraunhæfa. Skoðun sína byggir 

hún á því að „þó að söfn beri mikla ábyrð í samfélaginu megi ekki reisa starfsemi 

þeirra of þröngar skorður. Söfn ættu að geta valið sér áherslur og markað sér stefnu, 

sýn og markmið sem eru skýrt fram sett og unnt að uppfylla.”48 Gurian leggur til að í 

stefnumótun safna49 þurfi að meitla áherslur hvers safns fyrir sig án þess að veigra sér 

við að nefna hlutina þeim nöfnum sem þau nefnast. Þessar tegundir safna væru 

samkvæmt Gurian: hlutamiðað safn (e. object- centered museum – the treasure-

based) en íslensk dæmi um slíkt safn er Byggðasafn Dalamanna. Þessi tegund safna 

hefur orðið fyrir hvað mestri gagnrýni á árunum eftir 1960 og tilkomu nýju 

safnafræðinnar sem nánar verður rakin í næsta kafla. Önnur tegund er frásagnarmiðað 

safn (e. narrative museum). Þetta eru söfn sem segja sögu sem nýta sér fleiri „miðla” 

en hlutina sjálfa. Stundum eru þeir ekki til en söguna þarf að segja engu að síður. Sem 

dæmi um slíkt safn má nefna Gyðingasafnið í Berlín, Jüdisches Museum Berlin. Í 

slíkum söfnum er leitast eftir að gera hið ósýnilega sýnilegt. Notendamiðað safn (e. 

client-centered museum) eru til að mynda barnasöfn, snertisöfn og vísindasöfn. Þessi 

söfn hafa stundum alls enga safneign heldur hafa þau að markmiði að leita leiða til að 

finna sem áhrifamestar leiðir til kennslu og hægt er tengda markhópi sínum. 

Samfélagsmiðað safn (e. community-centered museum) eru söfn sem eru sprottin upp í 

kringum ákveðna hópa eða málefni. „Þau spretta iðulega frá þrá samfélagsins eftir 

sjálfstjáningu, frekar en vera búin til af eða beint að elítuhóp.”50 Þetta er oft „eina 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
47	
  Sigurlaug Jóna Hannesardóttir: Söfnunarstefnur: bjargvættur eða blekking? Minjasöfn og 
söfnunarstefnur þeirra, 2012, bls. 67.	
  
48 Elaine Heumann Gurian: „Choosing among the Options: An Opinion about Museum Definitions”, 
2002, bls. 75. 
49 Hér er átt við safn í víðri merkingu þess orðs sem nær yfir setur, safnvísa og sýningar. Að öðrum 
kosti er notast við safnastofnun í þessari samantekt. Líklegt er að Sigurlaug styðjist við þrengri 
skilgreiningu á safni í sinni umræðu sem hér hefði öðrum kosti verið kallað safnastofnun.  
50 Elaine Heumann Gurian: „Choosing among the Options: An Opinion about Museum Definitions”, 
2002, bls. 82. 

leiðin til að staðbundnar hefðir – verkmenning, trúarlegir siðir, tungumál – lifi af.”51 

Starfsemin kjarnast oft í kringum fjölbreytta viðburði eða málefni líðandi stundar líkt 

og heilbrigðismálum, menntun eða úrvinnslu og tilraunir til að taka á ágreiningi. 

Síðasta gerðin sem Gurian tekur til umfjöllunar eru söfn sem þjóna ráðandi öflum, 

þjóðarsöfn (e. national (and Government) museums), sen hafa einnig orðið að bitbeini 

gagnrýnnar safnafræði líkt og hlutamiðuðu söfnin enda einkendust mörg þjóðarsöfn af 

hlutamiðaðri nálgun og sem tæki til að viðhalda valdaöflum í þeim samfélögum sem 

þau tilheyrðu.  

Flest söfn leitast eftir því að einkennast af öllum þessum gerðum á meðan fæst 

þeirra geta það.52 Þessi skipting Gurian er gerð til viðmiðunar þar sem að ekki er um 

að ræða skýra skiptingu. Það eru ekki til þau söfn sem lifi og hrærist eingöngu innan 

eins flokks heldur er yfirleitt um að ræða einhverskonar áherslublöndu þarna á milli. 

Þegar vel tekst til geti ein stofnun jafnvel innifalið alla þessa þætti en að það sé afar 

sjaldgæft að það takist. Skýr skipting á milli þessara tegunda er ekki það sem leita á 

eftir heldur áherslur og skýrleiki í stefnumörkun.53 Með þessu vonast Gurian til þess 

að hægt sé að lofa sérhverja safnategund fyrir sig á eigin verðleikum, meta kosti 

hennar og galla.54 Eða öðrum orðum hvatning til þess að hefðbundin skilgreining á 

safni og starfsemi þess sé víkkuð út í samræmi við það starf sem unnið er af þeim 

fjölbreittu safna starfsemi sem er haldið úti og hefur einkennt safnasöguna allt frá 

upphafi.  

Smástundarsafnið er því ekki safn í þeirri merkingu sem lagt er í safn sem 

stofnun. Það getur fremur flokkast undir starfsemi safnvísis samkvæmt nýju lögunum 

enda eru hlutverk og skildur safnvísa ekki skilgreind nánar. Sjá má því fyrir sér að 

innan þess hugtaks rúmist sýndarsöfn (e. Virtual museum) sem safna einungis 

eftirmyndum fremur en efnislegum gripum og vinna með nýjar miðlunarleiðir og 

netmiðla. Smástundarsafnið er enda ekki safn í merkingunni safnastofnun með öllum 

þeim kvöðum og skyldum sem þeirri viðurkenningu fylgjir, enda leitast það í sjálfu 

sér ekki eftir slíkri viðurkenningu. Smástundarsafnið er hins vegar tilraun til að 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
51 Elaine Heumann Gurian: „Choosing among the Options: An Opinion about Museum Definitions”, 
2002, bls. 82. 
52 Elaine Heumann Gurian: „Choosing among the Options: An Opinion about Museum Definitions”, 
2002, bls. 79. 
53 Elaine Heumann Gurian: „Choosing among the Options: An Opinion about Museum Definitions”, 
2002, bls. 79. 
54 Elaine Heumann Gurian: „Choosing among the Options: An Opinion about Museum Definitions”, 
2002, bls. 75. 

uppfylla þá megin áherslu siðareglna ICOM um að söfn eigi að leggja áherslu „á 

þjónustu við samfélagið, almenning og hina ýmsu hópa […].”55 

Þegar kom að nafngift Smástundarsafnsins var ákveðið að nota orðið safn í 

víðum skilningi sem viðskeyti líkt og hefð hefur skapast fyrir hér á landi. Með því að 

tengja heiti starfseminnar við safn vonuðust aðstandendur Smástundarsafnsins líkt og 

aðstandendur flestra annarra samfélagssprottinna safna, að hægt væri að vekja fólk til 

umhugsunar bæði um safnið sem fyrirbæri og einnig að ná hugrenningatengslum fólks 

við safnastarf. Þessi leið er vel þekkt meðal samfélagssprottinna safna sem ekki 

flokkast sem safnastofnanir. Ásóknin í safnaheitið safn á íslensku og museum í 

erlendu samhengi, hefur verið rakin til þess kennivalds sem safnahugtakið býr yfir í 

huga fólks sem tæki viðurkenningar sem skoðanamótandi afl. Söfn hafa mikil áhrif á 

það hvernig einstaklingar sjá sig og upplifa menningu sína og getur opinber sýning 

skipt sköpum fyrir réttindabaráttu og sjálfsmynd hópa innan samfélagsins. Þar sem 

safnahugtakið skapar hugrenningatensl við vald í sjálfu sér hefur það verið gagnlegt 

hreyfingum innan samfélaga að tengjast því. Með opinni notkun á safnahugtakinu er 

hægt að ögra hefðbundnum hugmyndum um söfn og hvernig sagan er sögð og hvers 

saga það er. Með því að vinna innan þess er hægt að brjóta upp form varðandi 

framsetningu og söfnun „muna” ef að um slíka söfnun er að ræða: 

 
Með þessu ögra samfélagshóparnir ekki aðeins hefðbundnu valdi safna, heldur nota þeir [vald 

þeirra sem áður hélt þeim jafnvel utan opinbera safnsins] sjálfum sér til framdráttar. 

Samfélagshreyfingin nýtir sér áhrifavald safnsins í framhjáhlaupi til að koma sínu á 

framfæri.56 

 

Þessi tengsl voru ekki talin geta náðst með því að kalla Smástundarsafnið; 

Smástundarsafnsvísinn eða Smástundarsamansafnið. Miðstöð munnlegrar sögu sem 

starfar út frá svipaðri hugmyndafræði og Smástundarsafnið fór aðrar leiðir í nafngift 

sinni en þar sem að um þátttökuviðburði er að ræða hjá Smástundarsafninu þótti meira 

við hæfi að vera grípandi í kynningu auk þess sem enska heitið yfir Smástundarsafn er 

Pop-up museum eða safn. Mikilvægt er að halda í þá alþjóðlegu tengingu enska 

heitisins í þeim hnattræna heimi sem safnið lifir og hrærist í á netheimum svo að 

safnið „poppi-upp” í leitarforritum á borð við Google.  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
55 Siðareglur ICOM, sótt 5. maí 2013 af http://www.icom.is/sidareglur.htm, 2004.  
56 Elizabeth Crooke: Museums and Community, ideas, issues and challenges, 2007, bls. 130. 



	
   24	
  

 Í athugasemdum við nýju safnalögin 141/2011 um að orðanotkunin eigi að 

vera frjáls hvað notkun safnvísis og safns varðar þar sem nafnið eitt og sér segi ekki 

til um þá starfsemi sem safnið stundi, þá er engu að síður ruglingslegt, að þau geri 

ekki greinarmunur á milli safnastofnunar og safns.57 Það hlýtur að flækja umfjöllun 

um safnatengda starfsemi og starfsemi viðurkendra safna. Ekki er hægt að 

stofnanavæða jafn almennt orð og safn hefur í menningu okkar. Það er hins vegar 

hægt að stofnanavæða heiti á borð við safnastofnun eða rannsóknarsafn og sú umræða 

einskorðast ekki einvörðungu við Ísland. 

1.4 Safnasagan 
Safnasagan hefur einkennst fyrst og fremst af því hversu breytileg merkingin eða 

hugmyndirnar að baki söfnum eru sem og gerð framsetning þeirra. Það er að söfn og 

safnastarfsemi eru síbreytilegar einingar þar sem samfélagsleg og menningarleg áhrif 

spila stóran þátt í mótun þeirra og viðhorfum gagnvart þeim. Þetta kemur æ betur í 

ljós eftir því sem sagan er skoðuð dýpra í kjölinn. Einkenni þeirra og hlutverk hafa 

jafnan breyst samhliða þróun þeirra samfélaga sem þau eru hluti af. Það þarf því 

sífellt að endurskoða safnahugtakið út frá áhrifum tíðarandans hverju sinni og ekki er 

hægt að ganga út frá því að tilvist þeirra sé tryggð eða hlutverk þeirra sé öllum 

augljóst.58 Þetta orsakast af því hversu litað safnið er af samfélagi sínu, hefðum og 

gildum.  

Sú tilhneiging að safna saman hlutum sem hafa persónulegt eða samfélagslegt 

gildi og fara með þá sem gersemar, hefur fylgt mannkyninu svo langt sem þekking 

okkar nær til, líkt og fornleifarannsóknir á steinaldargröfum sýna.59 Ástæðan fyrir 

þessari söfnunaráráttu eins og við þekkjum hana í dag hefur verið talin stafa meðal 

annars af hræðslu við að gleyma. Það má skýrast sjá á því að um 95% starfandi safna 

urðu til á þeim umbreytingartímum sem urðu á árunum eftir seinna stríð.60 Söfn hafa 

einnig þjónað ríkum tilgangi í sköpun sjálfsmyndar þeirra einstaklinga eða hópa sem 

þau tilheyra þar sem efnislegar eigur geta þjónað tilgangi framlengingu sjálfsins hvort 

sem á við einstaklinga, samfélög, hópa eða þjóðir samanber kenningar Pierre 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
57	
  Þingskjal nr. 1152 – 650. mál, 5.gr. 139. lögþ. 2010-2011, sótt 5. maí 2013 af 
http://www.althingi.is/altext/139/s/1152.html	
  
58 Út frá þeirri fullyrðingu gengur Alþjóðaráð safna (ICOM), sem er einskonar leiðarljós faglegs 
safnastarfs í heiminum. ICOM. The world museum community: Museum definition, sótt 5. maí 2013 af 
http://icom.museum/the-vision/museum-definition/ 
59 Geoffrey Lewis: „The Role of Museums and the Professional Code of Ethics.”, 2004, bls. 1. 
60 Steven Hoelscher: „Heritage”, 2011, bls. 201. 

Bourdieu um framlengingu sjálfsins. 61  Ástæða söfnunar getur einnig verið af 

trúarlegum toga, upphefð eða birtingamynd fróðleiks og þekkingarleitar. Hugmyndir 

um verðmæti og eftirspurn eftir hinu upprunalega sem einnig er menningartengt.   

Eilean Hooper-Greenhill er ein þeirra sem sýnt hefur fram á þetta síbreytilega 

hlutverk safna. Hooper-Greenhill beitir aðferðum Michel Foucault í sögulegri 

greiningu á safnahugtakinu, í anda þess sem Foucault hafði áður gert í greiningu á 

mótun hugmynda fólks um meðal annars refsingu glæpamanna og aðstöðu veikra.62 Í 

rannsókn sinni greindi Foucualt þrjú megin tímabil eða þekkingarheima (e. episteme); 

Endurreisn (e. renaissance episteme 14.-17. öld), klassík (e. classical episteme) og 

nútími (e. modern episteme). Þar sem skilin á milli þeirra einkennast af 

þekkingarrofum. Ný þekking sker á viðtekin gildi og venjur og kollvarpar þeirri 

þekkingu eða heimssýn sem fyrir var og sátt ríkti um að væri sönn og rétt. Við þetta 

svo að segja „hrynur” heimsmyndin og ný sannindi verða til sem verða samþykkt sem 

heilbrigð skynsemi og víðtæk sátt ríkir um. Sagan samkvæmt Foucault er því knúin 

áfram af rofum og er því ekki línuleg (annála saga) heldur einkennist af stökkum milli 

þessara ólíku heima.  

Þessa skiptingu Foucault nýtir Hooper-Greenhill sér í greiningu sinni á safninu 

en til þess að öðlast betri skilning á því sem kalla má safn eða safnvísi. Til þess að 

skilja hvers vegna safnið er eins og það er í dag þarf að gera sér grein fyrir því hvaðan 

það sprettur. Hooper-Greenhill komst að þeirri niðurstöðu að saga þeirra hefur fylgt 

þeim hugarfarsrofum sem Foucualt greindi í áður töldum þekkingarheimum. 

Samkvæmt Hooper-Greenhill eiga söfnin enga formóðir og búa ekki yfir skýrum 

grunnhlutverkum þegar þau eru skoðuð með þessum hætti. Það er engin bein samfeld 

saga frá einni safntegund til þeirrar næstu heldur voru þetta mörg ólíkar útgáfur af 

leiðum til þekkingarleitar og voru birtingamynd og sönnun fyrir þeim sannleik sem 

þau stóðu fyrir.63 Öll „úreltust” þessi söfn hvert á sínum tíma vegna þeirrar nýju 

vísindalegu hugsunar sem kom fram. Það sem kallað er safn í almannaeigu (e. public 

museum) sem byggjast upp á flokkunarkerfum og gagnagrunnum hafa lítið sammerkt 

með þeim söfnum sem tíðkuðust fyrir Upplýsinguna, en upp frá þeim tíma fóru söfn 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
61 Caroline Bergeron: „Material object and immaterial collector. Is there room for the collector-donor 
discourse in the museal space?”, bls. 242-243. 
62 Í raun hefur greiningaraðferð Foucault haft slík áhrif í safnafræðum að Rhiannon Mason kýs að kalla 
þau áhrif: „The “Foucault Effect” in Museum Studies”. Rhiannon Mason: „Cultural Theory and 
Museum Studies”, 2011, bls. 23.  
63 Hooper-Greenhill nefnir ýmiss mismunandi safna- og þekkingarform í sögunni. Sjá Eilean Hooper-
Greenhill: Museums and the shaping of knowledge, 1992, bls. 192-3. 

að taka á sig þá mynd sem við þekkjum í dag. Það hefur engu að síður verið eitt 

megin einkenni safna (e. museum) og safnvísa (e. collections) í hinum vestræna heimi 

fram að fyrri hluta 20. aldar að þau hafa kjarnast um efnislega gripi óháð tilgangi, 

eignarhaldi og flokkunarkerfum. Eftir þann tíma má greina mikinn viðsnúning í 

safnafræðum þar sem hugmyndir um hinn ósnertanlega menningararf (e. intangiable 

culture) koma fram sem líkjast meira þeim hefðum og viðhorfum sem frumbyggjar 

líta menningararf sinn. Á þessum tíma fór safnahugtakið og safnafræðin að teygja 

anga sína inn á fleiri svið þar sem landsvæði, lifandi menning eða samfélög voru 

skilgreind sem söfn.64  

Ekki er því lengur hægt að fjalla um starfsemi safna eingöngu út frá gripum og 

efnislegri varðveislu þeirra sem útgangspunkti heldur hefur athyglin einnig færst yfir 

á hvernig viðhalda megi tengslum þessara sömu gripa við samfélagið. Sá 

viðsnúningur í safnafræðilegri hugsun, var dregin saman af Peter Vergo í bók hans 

The New Museology sem kom út á áttunda áratuginum, og hefur öðrum þræði flokkast 

sem ný safnafræði (e. new museology) eða gagnrýnin safnafræði (e. critical 

museology). Hér er „gömlu safnafræðinni” (e. old museuology) stillt upp sem 

nokkurskonar andstæðu. Megin munurinn sem þarna má greina á milli er sá að í stað 

þess að ræða nær eingöngu um aðferðafræði að þá var sjónum beint í auknum mæli að 

raunverulegum tilgangi og tilvist safna almennt. Þar má greina þrjár megin breytingar 

í viðhorfi:  

 
• Áhersla færðist frá gripnum yfir á þá merkingu sem hann hefur haft fyrr og nú. 

Horfið var frá því að líta á merkingu gripa sem meitlaða í gripinn og að um eina 

mögulega túlkun sé að ræða. 

• Markaðsfræði (e. commercialism) og skemmtanagildi voru dregin inn í umræðu um 

safnastarf sem áður þótti að mestu óþarft að ræða.  

• Augun opnuð gagnvart ólíkri nálgun og túlkun gesta á sýningum safna þar sem ekki 

var litið á gestinn sem autt blað heldur sem einstakling sem kemur inn í safnið sem 

einstaklingur sem býr yfir þekkingu sem mótast af lífshlaupi hans og þess samfélags 

sem hann tilheyrir. Þarna er ekki gengið út frá því að til sé ein merking, ein upplifun, 

einn sannleikur.65  

 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
64 Sjá umræðu út frá skrifum Geoffrey Lewis: „The Role of Museums and the Professional Code of 
Ethics”, 2004 og skilgreinigar Gurian E. varðandi gerðir safna í kafla 1.2. hér að neðan. 
65 Sharon Macdonald: „Expanding Museum Studies: An Introduction”, 2011, bls. 2. 

Þessi hugmyndafræði opnaði augu fræðimanna og safnastarfsfólks um hvaða 

merkingu safnasýningar hefðu út í samfélag sitt. Viðhéldu þær því ástandi sem 

ráðandi stéttir voru hliðhollar?66 Drógu söfnin athyglina frá vandamálum samtímans? 

Með nýju safnafræðinni var athyglinni beint að (minnihluta)hópum67 sem haldið var 

óafvitandi eða markvisst frá þeirri birtingamynd sem fyrirfannst á söfnum eða líkt og í 

tilfelli frumbyggja skrumskældir til upphafningar vestrænna gilda. Spurningarmerki 

var sett við þá framsetningu og áherslu á hlut karla í samfélaginu í sýningum safna 

auk þess sem spurningar um gildishlaðna karllæga framsetningu var velt upp.  

Veigamikill þáttur á seinni tímum í þróun safnafræði er einnig tilkoma 

tækninýjunga á borð við tölvutækni sem umturnaði hugmyndum og möguleikum 

safna varðandi varðveislu, skráningu í veflæga gagnagrunna og möguleika á 

krosstengingum og öflun upplýsinga. Hnattvæðing, samskiptasíður og mögulegar 

miðlunarleiðir hafa jafnframt kollvarpað þeim skilningi sem lagt var í hugtök á borð 

við samfélag sem nú getur verið hópur á netinu sem samanstendur af fólki frá öllum 

þjóðernum sem hafa jafnvel aldrei hist maður á mann en deila sameiginlegu 

áhugamáli og eyða miklum tíma „saman” í sýndarheimum. Ekki er því lengur hægt að 

skilgreina samfélög einungis út frá landfræðilegum skilgreiningum. Að mörgu leyti 

hefur tölvutæknin tekið yfir stóran hluta safnastarfs nútímans og lífið sjálft og er því 

um mjög veigamikinn þátt að ræða. Í nýju safnafræðinni hefur áhersla verið lögð á að 

varpa ljósi á ferlið frá móttöku gripa, rannsókna, skráningu og miðlunar. Litið er á 

sýningarteymið (sýningarstjórann, textahöfunda, hönnuði) ekki sem hlutlausa, alvitra 

og alráða einstaklinga heldur er hvatt til að sú vinna sem liggur að baki sýninga verði 

rædd og möguleiki á samræðu fari fram. Líkt og Gurian bendir á hlýtur markmið og 

helsta áskorun safnstjórans í dag, eftir auknar almennar kröfur um að valdið færðist til 

fólksins, að skapa einhverskonar jafnvægi í deilingu valdsins og samræðu án þess þó 

að missa fókusinn í allar áttir. Þeim mun mikilvægara er að safnið marki sér skýra 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
66 Samanber kenningar Antonio Gramsci (1891-1937) um menningarlegt forræði (e. hegemony). 
Gramsci hélt fram að valdamiklir hópar móta samfélagið sem þeir eru hluti af. Þannig styrki þeir stöðu 
sína um leið og réttlætingu yfirburða sinna. Stofnanir innan samfélagsins er leið skoðana mótandi afla 
til að hafa áhrif og því eru stofnanir ekki hlutlausar í eðli sínu. Sem dæmi um slíkar stofnanir nefnir 
Gramsci menntastofnanir og lagakerfið. „Popular memory” mun vera tilbúið og gert til að auka á 
samstöðu innan hópsins og hans innan samfélagsins. Tony Bennett sýnir fram á í bók sinni The Birth of 
the Museum að safnið sé eitt af þessum stofnunum kennivalds og menningarlegs forræðis en eru engu 
að síður einnig í aðstöðu til að rísa upp gegn viðurkenndum hugmyndum og vera öflugt tæki til 
breitinga. Tony Bennett: The Birth of the Museum. History, theory, politics, London og New York 
1995.  
67 Minnihlutahópar er gjarnan notað yfir hópa sem eru ekki minnihluti þess sem miðað er út frá miðað 
við höfðatölu. Þannig hefur löngum verið talað um konur sem minnihlutahóp þrátt fyrir að þær telji um 
helming mannkyns. 

stefnu svo að aukist líkur á að starfið verði markvisst: „Nú eru margskonar 

kröfuharðir hópar: starfslið, stjórnarmenn, sjálfboðaliðar, velunnarar, stjórnvöld, þeir 

sem framleiða efni, og almenningur. […] Nú verður stjórn safnsins að stýra fimlega í 

gegnum mismunandi kröfur.”68 

Í raun hefur hugtakið museum á ensku orðið keimlíkara því sem að við 

könnumst við hér á landi í almennri umræðu. Safnaflóran er afar fjölbreytt sem flokka 

má eftir sérsviðum sínum. Í því samhengi má nefna náttúruminjasöfn, dýragarða, 

grasagarða, útisöfn (e. open air museums), vistsafn (e. eco-museums) er ein útgáfa 

þeirra, tæknisöfn (e. science museum), lækningaminjasöfn, listasöfn, menningar-

minjasöfn s.s. ljósmynda- og kvikmyndasöfn, byggðasöfn, barnamenningar/fræðslu 

söfn, leikfangasöfn, þjóðarsöfn, mannfræðisöfn, frumbyggjasöfn, vaxmyndasöfn, að 

ótöldum öllum safnvísunum (e. collections) sem fyrir finnast á mörgum heimilum 

sem hafa mörg hver verið upphaf þeirra safna sem orðin eru að safnastofnunum nú í 

dag. Geoffrey Lewis formaður siðanefndar ICOM rekur rætur safna eftir 

Upplýsinguna til alfræðisafna (e. encyclopaedic museums), umhverfis-/samfélagssöfn 

(e. society museums), þjóðarsafna (e. national museums), sérhæfðra safna (e. 

specialised museums), safna og byggðasafn (e. general and local museums), útisafna 

(e. open air museums), starfstétta safna (e. working museums), staðarsafn (e. site 

museums) og sýndarveruleika safna (e. virtual museums). 69  Líkt og sjá má af 

ofantaldri upptalningu er starfsvið safna í dag afar ólík innbyrgðis og með ólíkar 

áherslur og því skiljanlegt að; 

 
Hugtakið safn (museum) er nú notað yfir afar fjölbreytileg verkefni sem varða arfleifð og 

samfélagslegt framtak sem eiga lítið skylt við þann skilning sem lagður er í safn í mynd 

stofnunar sem komið hefur verið á fót til að safna, varðveita og sýna efnislega menningu innan 

veggja sinna, þetta hugtak felur oft í sér óáþreifanlega arfleifð, náttúrulegt umhverfi og 

sögulega staði.70 

  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
68 Elaine Heumann Gurian: „Choosing among the Options: An Opinion about Museum Definitions”, 
Forum, bls. 75-88, hér bls. 77. 
69 Geoffrey Lewis: „The Role of Museums and the Professional Code of Ethics”, Running a Museum: 
A Practical Handbook, Patrick J. Boylan ritstýrði, ICOM 2004, bls. 2-5. 
70 Sheila Watson: „Museums and their communities” Museums and their communities  í ritstjórn Sheila 
Watson, London og New York 2007, bls. 3. 

1.5 Samantekt 
Út frá umræðunni hér að ofan kvikna ýmsar spurningar varðandi stöðu og eðli 

Smástundarsafnsins. Í samantektinni verður því leitast við að svara spurningum sem 

óneitanlega verða til þegar safnið er sett í samhengi við lagalegt umhverfi, hefðbundið 

safnastarf og safnasöguna sjálfa:  

 

• Hvernig fellur Smástundarsafnið inn í lagalegt umhverfi safna á Íslandi? Ná 

lögin til þess og utan um það? Tengist svarið því hvernig söfn eru skilgreind á 

Íslandi og hvort það eru skilgreiningar Hagstofunnar eða Safnaráðs?  

• Hvernig stendur Smástundarsafnið gagnvart hefðbundnu safnastarfi og 

starfsháttum safna, meðal annars í ljósi breyttra viðhorfa til söfununar og 

framsetningar efnis á söfnum?  

• Hvað hefur gerst í safnasögunni og hvaða stofnanalegu og hugmyndafræðilegu 

hlutir og aðstæður hafa gert það að verkum að Smástundarsafnið þarf og getur 

verið til?  

• Hvaða afleiðingar, ef einhverjar, hefur þetta á safnahugtakið, stöðu safna í dag 

og markmið þeirra, og sérstaklega íslenskt safnaumhverfi, það er að segja 

þýðir nýr veruleiki og ný hugsun í safnaheiminum að íslensk söfn hafi ekki 

náð til allra hópa, miða starf sitt við úrelt safnahugtak og uppfylla ekki 

nútímaleg markmið? 

 

Við fyrstu sýn taldi höfundur, Smástundarsafnið ekki rúmast innan þess lagaramma 

sem söfnum er settur. Gömlu safnalögin 106/2001 virtust einungis ná til safnastofnana 

og höfuðsafnanna þriggja og nýju lögin einnig, þar sem engar aðrar safnaeiningar 

hlíta lagalegum skildum. Í raun nær starf Safnaráðs einungis yfir þær safnastofnanir 

sem hljóta viðurkenningu sem safnastofnanir. Aðrar smærri einingar eru aðeins 

nefndar í lögunum og hafa því heimild til að sækja styrki í safnasjóðinn í samstarfi við 

önnur viðurkennd söfn. Í nýju lögunum hafa í fyrsta skipti smærri einingar öðlast 

ákveðinn tilvistarrétt og með því minnkar vonandi ásókn safna í viðurkenningu sem 

safnastofnanir sem eina „alvöru” möguleikann í stöðunni og endurspegla betur þá 

safnaflóru sem Hagstofan hefur verið að safna upplýsingum frá. Þetta nýja 

lagaumhverfi mun því vonandi verða hvati til þess að söfnin nálgist viðfangsefni sín á 

frjóari hátt með stolti og leggi meiri áherslu á samstarf og samráð sín á milli sem er 

allra hagur. Með því að viðurkenna smærri einingar í lagaumhverfinu styrkir það 

stoðir fjölbreittari nálgunar í söfnun og miðlun sem er nauðsynleg í því hlutaflóði sem 

einkennir nútíma samfélag þar sem hlutir eru ekki gerðir til að endast.   

Að sjálfsögðu er erfitt að snúa frá þeirri braut sem hefur leitt af sér yfirfullar 

safnageymslur sem áhersla á efnislega varðveislu hefur leitt af sér og skortur á 

frambærilegum söfnunarstefnum. Það er ekki sjálfgefið að efnisleg varðveisla dugi til 

að varðveita menningu til komandi kynslóða. Huga þarf einnig að tengingu hlutanna 

út í samfélagið sem næst ekki með því að loka hluti af. Smástundarsafnið leggur því 

áherslu á nýjar leiðir þar sem efnislegum hlutum er ekki safnað heldur fer í þver öfuga 

átt með því að safna einungis eftirmyndum þeirra. Hlutirnir sem hafa margir hverjir 

lítið verðmæta gildi en mikið persónulegt gildi, halda því áfram að tilheyra lífi 

eigenda sinna. Þetta getur orðið hvati þess að fólk fari að líta hluti sína í nýju ljósi og 

vera einhverskonar mótvægi við þá gengdarlausu neysluhyggju sem við lifum í. Þessi 

nýja nálgun með áherslu á tengingar fremur en nær einungis efnislega varðveislu mun 

koma til með að breita sýn almennings á söfn og víkka safnahugtakið út. Með 

aðferðafræði Smástundarsafnsins getur fleirum gefist færi á að taka virkan þátt í 

safnastarfi þar sem söfn í hugum fólks þarf ekki endilega að þýða byggingu fulla af 

gömlu dóti. Þessi áhersla á samtímasöfnun, sem þó þarf ekki að vera efnisleg, mun 

geta verið hvati til þess að fólk af öllum stigum samfélagsins finni sér stað innan 

safnsins og getur orðið til þess að fólk kynnist í leiðinni því sem fyrir er á söfnunum 

og gefi því nýja merkingu í huga sér. Í stað þess að söfnin og gestir þess einblíni á bil 

þess sem var, og þess sem er, gæti skapast samtal þarna á milli þar sem gildi hlutanna 

er ekki útgangspunkturinn heldur samtalið þar á milli.  

2. Gerðir smástundarsafna og nýjar leiðir í safnastarfi  
2.1. Formáli 
Gróskan í pop-up söfnum hefur verið mikil á erlendum vettvangi á síðustu árum. Í 

grófum dráttum má segja að þau söfn sem kalla sig eða tengjast pop-up hugtakinu séu 

af fjórum grunngerðum sem eru tiltölulega ólíkar að gerð og eðli en eiga þó öll 

sameiginlegt að vera færanleg, byggja á þátttöku og hvetja til umræðu.71 Með því að 

fá fólk til að tjá sig um hluti og málefni á eigin forsendum hefur verið sýnt fram á að 

það geti hjálpað hjálpi fólki á öðrum sviðum í samfélaginu og auki þátttöku þeirra 

innan þess.72 Richard Sandell nefnir dæmi úr rannsókn sem tók saman áhrif slíkra 

verkefna sem safnastofnanir hafa farið af stað með. Eitt slíkt dæmi sneri að 

sjónskertum og blindum einstaklingum: „Blind manneskja sagði okkur hvernig hún 

lærði að takast á við almenningsrými í gegnum það að fara á safnið, sem gerði það að 

verkum að hún komst út úr skelinni.”73 Það að tjá sig munnlega um hluti er manninum 

eðlislægt og dæmi á borð við þetta hljóta að vera hvatning til tilrauna á þessu sviði, 

þótt í raun sé ekki mikil áhersla á slíkt starf inni á söfnum.  

2.2. Fjórar grunngerðir Pop-up safna  
Til að gera betur grein fyrir pop-up safninu er rétt að útlista nánar fjórar grunngerðir 

slíkra safna. Fyrst má nefna safnastofnanir sem fara með brot úr safnkosti sínum á stjá 

og setja hann upp á hefðbundin skólaborð. Sýningunni er fylgt eftir af safnastarfsfólki 

sem hefur færni í mannlegum samskiptum. Meginhlutverk þess á viðburðum er að 

hvetja til samræðna (e. facilitator of discussions), þar sem starfsmaður safnsins er í 

hlutverki sérfræðings sem leita má svara hjá. Takmarkið er hins vegar ekki að svara 

spurningum heldur frekar að skapa samræður um gripinn meðal gesta, fá þá til að 

velta merkingu þeirra fyrir sér og gildi. Gestir mega handfjatla gripina ef þeir óska 

eftir því, en það er ekki skylda. Þessi starfsemi getur einnig átt sér stað inni á safninu 

sjálfu, en þetta er jafnframt hefðbundnasta og algengasta leiðin. Eitt slíkra verkefna er 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
71 Nina Simon: „A Radical, Simple Formula for Pop-Up Museums”, Museum 2.0, 30. nóvember 2011, 
sótt 2. apríl 2013 af http://museumtwo.blogspot.com/2011/11/radical-simple-formula-for-pop-up.html. 
Nina Simon lýsir megin einkennum Smástundarsafna sem „a short-term institution existing in a 
temporary space. og sem „a way to catalyze converstaions among diverse people, mediated by their 
objects.” 
72 Elizabeth Crooke: Museums and Community, ideas, issues and challenges, 2007. Sjá einnig Jocelyn 
Dodd: „Museums and the health of the community” 2002 og Despina Kalessopoulou: „Children’s 
museums in hospitals” 2002.  
73 Richard Sandell: „Museums and the Combating of Social Inequality: roles, responsibilities, 
resistance” 2007, bls. 97. 

The thing is… á University College Museum í London í umsjón Celine West74. Í 

verkefninu þarf starfsfólk safnsins að fara milliveg þess sem hefur sérþekkingu á 

ákveðnu sviði og þess að vekja umræður í stað þess að framreiða svör. Hlutverk 

starfsfólksins er að: „hlusta, tala, ögra eða allt þetta.”75 Niðurstaða verkefnisins var að 

betra væri að ferðast um með þar til gerð rými í stað þess að koma viðburðunum fyrir 

á þeim stöðum sem fyrir eru. Með því hafi betur verið hægt að tryggja að stemning 

næðist og viðburðurinn rammaðist betur inn. West komst einnig að þeirri niðurstöðu 

að betra væri að nota færri gripi heldur en marga gripi eða gripaheildir. Ef um einn 

grip væri að ræða, sköpuðust frekar umræður á milli þátttakenda og samræðan yrði 

hnitmiðaðri. Bæði starfsfólk Celine West og þátttakendur nefndu sérstaklega hversu 

gefandi samræðurnar hafi verið á báða bóga. Starfsfólk hafi einkum veitt því athygli 

hvað safngripirnir gátu skapað umræður um alls ótengd efni, til að mynda hvað það 

væri sem skipti máli í lífinu og hvernig megi lifa því betur. Leiðin hafi einnig hvatt til 

þess að fólk skoðaði mál frá ólíkum hliðum og gerði sér grein fyrir að það eru oft 

fleiri hliðar á málefnum líðandi stundar. West vill ekki fullyrða að þetta sé „betri leið 

en önnur til þess að fá fólk til virkrar þátttöku í málefnum líðandi stundar fremur en 

safnasýningar, gagnvirkni á þeim eða hefðbundnari leiðir safna til að ná til fólks (e. 

museum outreach).”76 Hún fullyrðir aftur á móti að starfsfólk á söfnum viðurkenni að 

söfn þurfi „að færast frá framsetningu á ‘helgum dómi’ og samræður maður á mann er 

góð leið til að gera það.”77 Þetta verkefni, The Thing is..., er dæmigert museum 

outreach verkefni og skilgreinir West það sem slíkt. Í slíkum verkefnum er safnið þó 

enn í hefðbundinni valdastöðu og reynir að vekja athygli á því sem þegar hefur verið 

safnað á safnið eftir hefðbundum leiðum.  

Í öðru lagi eru pop-up söfn sem fá hópa til þess að útbúa eða taka þátt í 

undirbúningi sýninga. Hér getur verið um að ræða annað hvort staðbundnar sýningar 

sem eru hannaðar sérstaklega inn í rými sem getur verið staðsett hvar sem er. Eða að 

gerðar eru farandssýningar sem hægt er að færa á milli staða. Hér ráða þátttakendur 

för um útkomu sýningarinnar og efnivið í samstarfi við aðstandendur pop-up safnsins. 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
74 Celine West er yfirmaður Learning and Access í UCL Museums and Public Engagement, University 
College London. 
75 Celine West: „The thing is...: a new model for encouraging diverse opinions in museum outreach” 
2013 bls. 122. 
76 Celine West: „The thing is...: a new model for encouraging diverse opinions in museum outreach” 
2013, bls. 122. 
77 Celine West: „The thing is...: a new model for encouraging diverse opinions in museum outreach” 
2013, bls. 122.  

Sýningarnar taka oft á tíðum á viðkvæmum málefnum með það að marki að vekja til 

umhugsunar eða til umræðna og víkka út sjóndeildarhring fólks. Eitt þekktasta dæmið 

um slíkt safn er The Pop-Up Museum of Queer History. Í grunninn er safnið 

grasrótarhreyfing sem stendur að baki uppsetningum sýninga á hinum ýmsu stöðum. 

Safnið á sér engan einn samastað en helgar sig langri og að mörgu leyti vanræktri 

sögu lesbía, homma og trans fólks. „Við teljum að samfélag okkar – og einkum 

æskulýðurinn – eigi það skilið að þekkja sögu okkar. Ef þú átt þér ekki fortíð, hvernig 

getur þú trúað að þú eigir framtíð?”78 Aðstandendum safnsins fannst nauðsynlegt að 

stíga fram á tímum hommafælni sem einkennir vitsmunalegt andrúmsloft okkar tíma. 

Það sem gerði lokaútslagið hjá aðstandendum safnsins var þegar Smithsonian safnið 

þufti að fjarlægja listaverk hinsegin listamannsins David Wojnarowicz af sýningu 

sinni. Þau þurftu því að skapa sér: 
 

nýjan vettvang fyrir list okkar og sögu. Með því að nýta tímabundið autt rými eða 

almenningsrými, breytir pop-up formið hagfræðilegum veruleika okkur í vil og stækkar 

sjónsviðið út yfir afmarkaðan stað þar sem tölvunetið þjónar sem tengiliður milli atburða.79  

 

Safnið auglýsir eftir hugmyndum að sýningum á heimasíðu sinni og víðar. Ferlið er 

samstarf margra og gestum og gangandi iðulega boðið að bæta frásögnum frá eigin 

reynslu á sýningunum. Þetta er öflug leið bæði til þess að skapa þessum hópi framtíð 

og vekja athygli á málefnum þeirra auk þess sem þessi leið lífgar upp á ónotuð rými 

og eykur á fjölbreytileika mannlífsins. Notast er víð ýmis form miðlunar, hljóð, 

tónlist, ritaðar heimildir, ljósmyndir, listinnsetningar, kvikmyndaformið og allt þar á 

milli. Það er í raun fráleitt að rödd þessa hóps fái ekki rými inni á hefðbundnum 

söfnum og gott dæmi um hvernig brotið er á mannréttindum þessara hópa.80  

Í þriðja lagi er um að ræða söfn á borð við Museum of Broken Relationships81 

sem býður fólki að senda sér gripi sem tengjast sambandsslitum og sögunni þeim 

tengdum. Hlutirnir verða, þegar á safnið er komið, hluti af stærri heild. Safnið býr nú  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
78 The Pop-Up Museum of Queer history: Um safnið, sótt 5. apríl 2013 af 
http://www.queermuseum.com/about/ 
79 The Pop-Up Museum of Queer history: Um safnið, sótt 5. apríl 2013 af 
http://www.queermuseum.com/about/ 
80 Þessu til staðfestingar sjá Stuart Frost: „The Warren Cup: Secret Museums, Sexuality, and Society”, 
bls. 138-150 og Michael Petry: „Hidden Histories: The Experience of curating a male same-sex 
exhibition and the problems encountered”, bls. 151-162 auk Angela Vanegas: „Representing lesbians 
and gay men in British social history museums”, bls. 163-171 í Gender Sexuality, and Museums, í 
ritstjórn Amy K. Levin, London og New York 2010.	
  
81 Museum of Broken Relationships: Um safnið sótt 5. apríl 2013 af http://brokenships.com/en/about 

yfir sýningarhúsnæði kjarnar starfsemi sína kringum að undirbúa farandsýningar víða 

um heim í samstarfi við heimamenn. Í raun byrjaði safnið sem farandsýning sem kom 

í ljós að bjó yfir svo að segja lækningamætti. Safnið býður fólki að öðlast ákveðna 

fjarlægð á sársaukafull sambandsslit og öðlast þar með möguleika á að yfirstíga 

tilfinningaleg áföll með sköpun. Þannig getur farsími orðið að safngrip með texta: 

„Það var 300 dögum of langt. Hann gaf mér farsímann sinn svo að ég gæti ekki haldið 

áfram að hringja.”82  

The San Francisco Mobile Museum er annað svipað dæmi nema hvað um er 

að ræða ferðasafn á hjólum, þar sem safnið stendur fyrir viðburðum þar sem gestir 

geta búið til listaverk sem verður hluti af safni þeirra þar sem það heldur áfram ferð 

sinni. Þannig stækkar safnkosturinn og hægt er einnig að vinna áfram með verk 

annarra á næstu stoppistöð þess. 83  Í þessum þremur ofantalinna gerða er veraldlegum 

munum safnað en á skapandi hátt. Söfnin eiga sér ekki ákveðinn sýningarstað og 

bygga alfarið starfsemi sína á þátttöku.  

 Fjórða og síðasta gerðin eru pop-up söfn sem kjarnast líkt og 

Smástundarsafnið eingöngu í kringum viðburði og safna ekki efnislegum munum. Hér 

er þekktasta dæmið Pop-Up Museum Michelle DelCarlo. DelCarlo er þekktust fyrir 

að hafa búið til pop-up formúlu sem Nina Simon kynnti á bloggsíðu sinni Museum 

2.0.84 DelCarlo byggir starfsemi safnsins upp þannig: 

 
1. Veldu þema 

2. Bjóddu fólki að koma með hlut sem hefur merkingu fyrir þeim og tengist þemanu. 

3. Bjóddu því að skrifa á miða hver ástæðan er fyrir því að þessi hlutur hefur merkingu, eða 

sögu sem það vill segja og tengjast hlutnum. 

4. Á viðburðinum talar fólk við hvert annað, sér það sem aðrir komu með og á í samskiptum.85  

 

Að viðburði loknum tekur fólk hlutinn með sér heim aftur. Viðburðunum miðlar 

DelCarlo á bloggsíðu sinni í frásögn um hvað hafi staðið upp úr, hvernig hafi gengið 

og þar fram eftir götunum. DelCarlo gerir ekki tilraun til að miðla öllu því sem fólk 

kom með heldur leggur aðaláherslu á viðburðinn sjálfan, ekki það sem safnast. Þar 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
82 The Museum of Broken Relationships: The exhibits, sótt 3. maí 2013 af 
http://brokenships.com/en/visit/the_exhibits/a_cell_phone 
83 The San Francisco Mobile Museum, sótt 5. maí 2013 af http://www.sfmobilemuseum.org/ 
84 Nina Simon: „A Radical, Simple Formula for Pop-Up Museums” Museum 2.0, sótt 2. apríl 2013 af 
http://museumtwo.blogspot.com/2011/11/radical-simple-formula-for-pop-up.html 
85 Michelle DelCarlo: „Fool-Proof Guide to the Pop-Up Museum” sótt 5. maí 2013 af 
http://popupmuseum.blogspot.com/2011/08/fool-proof-guide-to-pop-up-museum.html 

sem leið DelCarlo er afar einföld í grunninn var ákveðið að Smástundarsafnið ynni út 

frá henni til að byrja með og gera tilraun á því hvort slíkir viðburðir gætu náð til fólks 

hér á landi. Upphaflegur útgangspunktur Smástundarsafnsins var að standa einnig 

fyrir þátttöku sýningum á borð við The Pop-Up Museum of Queer History þar sem 

safnið væri milliliður fyrir ákveðna hópa, oft vanrækta eða í minnihluta í samfélaginu, 

til að fjalla um sín hugðarefni. Það hefur ekki enn orðið af því, en safnið stefnir að því 

að vinna áfram með safnkost sinn á skapandi hátt. Mikilvægt þótti að festa starfsemi 

safnsins í sessi með einni leið og víkka þaðan út kvíarnar í stað þess að ætla sér um of 

í upphafi. 

Meginmunur á milli starfsemi safnanna og leiðanna sem farnar eru til að 

nálgast viðfangsefnin er að leið eitt er dæmigert þátttöku verkefni (e. outreach) 

verkefni á meðan hinar leiðirnar myndu flokkast sem virkjunarverkefni (e. engage)  

þar sem útkoman er ekki í höndum skipuleggjandanna heldur þeirra sem taka þátt. 

Smástundarsafnið stefnir að því að vinna meira í anda virkjunar verkefna þar sem 

safnið velur úr þeim þemum eða viðfangsefnum sem fólk sendir inn til safnsins. 

Uppbygging á slíku samstarfi tekur tíma.  

2.3. Önnur starfsemi í anda Smástundarsafnsins 
Sú starfsemi hér á landi sem svipar á vissan hátt til aðferða og viðleitni 

Smástundarsafnins er af ýmsum toga. Þar má helst nefna greiningardag, 

minningastofu og þjóðháttasöfnun Þjóðminjasafnins og auk þess starfsemi miðstöðvar 

munnlegrar sögu.   

Minningastofa Þjóðminjasafnsins er staðsett í litlu herbergi á annarri hæð 

safnsins og sérsniðin að starfi með öldruðum sem glíma við minnisglöp. Leitast hefur 

verið við að innrétta hana á sem heimilislegastan hátt í anda áranna 1955-1965 þar 

sem markhópurinn er fólk fætt á árunum í kringum 1930.86 Með vel ígrunduðu vali 

gripa sem minningavaka skapast samræðuvettvangur þar sem gestum er gert kleift að 

tjá sig opinskátt um hvað sem þeim kemur til hugar. Verkefnið er í tengslum við 

öldrunarheimili sem koma með vistmenn sína í heimsókn. Unnið er með lykt og áferð, 

þematengdar ljósmyndamöppur eru á borðum og gestir mega koma við allt sem þar er 

inni. Tónlist skapar notalega stemningu og kaffi og kleinur eru stundum á boðstólnum 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
86 Karen Kjartansdóttir: „Minningastofa á Þjóðminjasafninu” Vísir.is 23. október 2012, sótt 5. maí 
2013 af http://www.visir.is/minningarstofa-a-thjodminjasafninu/article/2012121029595.  Einstaklingar 
með alzheimer eða minnisglöp á háu stigi geta þó ekki tekið þátt í slíkum verkefnum heldur þeir sem 
enn eru ekki orðnir mjög langt leiddir í veikindum sínum.  

í lok heimsóknar. Þegar slíkt er á boðstólnum eru það einar best heppnuðu 

heimsóknirnar að sögn Helgu Einarsdóttur safnfræðslufulltrúa því við ilminn af kaffi 

og bakkelsi fari samræðurnar iðulega á flug. Helga lýsir starfi safnfræðslufulltrúanna 

þannig að þeir taka á móti hópum sem þeir leiða í gegnum aðra hæð sýningarinnar og 

enda í minningaherberginu.87 Vinsælustu hlutirnir þar inni eru gamlar símaskrár þar 

sem fólk getur flett upp á sjálfu sér, ættingjum og vinum og glöggvað sig á gömlum 

heimilisföngum. „Stundum felst heimsóknin í því að við förum upp á 3. hæð þar sem 

við látum fólkið setjast við færibandið með 20. aldar gripunum, setjum það í gang og 

spjöllum síðan um þá hluti sem við sjáum.”88 

Hugmyndafræðin byggist á því að samræða og þátttaka hafi góð sálræn áhrif á 

þá sem taka þátt.89 Í þessu samhengi má nefna verkefni á borð við Meet me at MoMA: 

The MoMA Alzheimer’s Project: Making Art Accessible to People with Dementia. Í 

slíkum verkefnum hefur verið sýnt fram á að auka megi á vellíðan fólks með 

Alzheimer við það eitt að segja frá, rifja ósjálfrátt upp án þó þeirrar kröfu um að fólk 

þurfi að muna eitthvað ákveðið. Þetta hefur ekki einungis í för með sér aukna vellíðan 

á meðan á viðburðinum stendur heldur vara áhrifin lengur, fólkið verður rólegra og 

öruggara. Þó svo að verkefni Þjóðminjasafnsins sé ekki sambærilegt að umfangi og 

verkefni MoMA þá er safnið sem meðferðarúrræði einnig að stíga sín fyrstu skref hér 

á landi með þessum hætti. Í starfsemi minningastofu er ekkert skráð, tilgangur 

verkefnisins er annar. Hann er að reyna að vekja upp minningar hjá því fólki sem 

tekur þátt og með því auka á lífsgæði þeirra. 

Verkefnið Átt þú forngrip í fórum þínum? er þáttttökuverkefni á vegum 

Þjóðminjasafns Íslands. Þar er gestum og gangandi boðið að koma með hlut úr sinni 

eigu til greiningar hjá sérfræðingum safnsins. Viðburðurinn er haldinn tvisvar á ári og 

hefur notið vinsælda. Skapast hefur ákveðin hefð fyrir þessu og fólk á öllum aldri og 

af öllum stigum þjóðfélagsins hefur tekið þátt. Viðburðirnir eru stundum þematengdir 

líkt og á greiningardegi 14. apríl árið 2013. Þá var fólk hvatt til að koma með 

silfurgripi til greiningar í tilefni af sýningu safnsins á íslenskum silfurgripum og 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
87 Helga Einarsdóttir: Viðtal höfundar við Helgu Einarsdóttir safnfræðslufulltrúa Þjóðminjasafns 
Íslands um minningavinnu með öldruðum. 18. desember 2012. 
88 Helga Einarsdóttir: Viðtal höfundar við Helgu Einarsdóttir safnfræðslufulltrúa Þjóðminjasafns 
Íslands um minningavinnu með öldruðum. 18. desember 2012. 
89 Sigrún Hulda Þorgrímsdóttir: Þegar amma var ung: Mannlíf og atburðir á Íslandi 1925-1955, 2009. 
Um er að ræða einkonar handbók í starfi með öldruðum með minnisglöp sem gott er að hafa til 
hliðsjónar í slíkri vinnu.	

útgáfu henni tengdri. Aðferðafræðin er að sumu leyti mjög svipuð og hjá 

Smástundarsafninu. Ljósmyndir eru teknar af gripunum og upplýsingar um þá eru 

skrifaðar niður. Það gera starfsmenn safnsins á þar til gerð eyðublöð. Að viðburði 

loknum tekur fólk með sér gripinn heim. Hugmyndin er aftur á móti að sérfræðingar 

safsins fræði gesti sína um gripina með tilliti til aldurs, efnis og uppruna. Mikill hluti 

tímans fer þó í að starfsmenn hlutsa á það sem eigendur gripanna hafa að segja og 

sögur þeim tengdum. Tekið er fram á heimasíðu safnsins að verðgildi gripanna er ekki 

metið og að þeir þurfi alls ekki að vera gamlir til þess að fólk geti komið með þá. En 

þó er ljóst að átt er við hluti í eldri kantinum samanber yfirskrift viðburðarins. 

Allt frá 1960 hefur Þjóðminjasafn Íslands safnað heimildum um lífshætti fyrr á 

tímum með því að útbúa þemaskiptar spurningaskrár sem sendar eru út til fólks. Í 

seinni tíð hefur aukist á að safnið leiti eftir því á markvissari hátt að safna 

upplýsingum frá fjölbreyttum hópi en fram að því hafði verið leitað mikið til sömu 

svarenda. Sendir hafa verið út spurningalistar til framhaldsskólanema í verkefnum 

þeim tendum en langstærsti hluti þeirra sem svara að staðaldri er fólk sem komið er 

yfir miðjan aldur. Svörum er safnað skriflega þar sem fólk er hvatt til að svara út frá 

eigin reynslu fremur en reynslu og frásögnum annarra. Spurningalistarnir eru 

aðgengilegir á heimasíðu safnsins.90 Svör við spurningunum eru geymd útprentuð og 

einnig á stafrænu formi og munu koma til með að verða aðgengileg veflægt þegar 

Sarpur 3.0, sameiginlegur gagnagrunnur meginþorra safna á Íslandi, verður opnaður 

almenningi í næstu framtíð.91  

Miðstöð munnlegrar sögu hefur verið starfrækt frá því árið 2007. Miðstöðin 

safnar munnlegum heimildum, skráir þær niður og vinnur rannsóknir út frá þeim: 

„Miðstöðinni er ætlað að efla munnlega sögu sem aðferð í sagnfræði, veita fræðslu 

um söfnun og notkun munnlegra heimilda, skapa fræðimönnum aðstöðu til rannsókna 

og standa fyrir fræðilegri umræðu um munnlega sögu.”92 Miðstöðin á einnig um 60 

klukkustundir af kvikmyndaefni tengdum viðtölunum.93 Safnkosturinn er að stórum 

hluta aðgengilegur á heimasíðu miðstöðvarinnar. Í upphafi var miðstöðin, sem nú er 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
90 Þjóðháttasafn: Um Þjóðháttasafnið sótt 2. maí 2013 af http://www.thjodminjasafn.is/minjar-og-
rannsoknir/thjodhattasafn/ 
91 Sarpur. Menningarsögulegt gagnasafn: Sjá nánar um tilgang Sarps, sótt 5. maí 2013 af 
http://sarpur.is/page/tilgangur   
92 Miðstöð munnlegrar sögu: Um miðstöðina sótt 2. maí 2013 af 
http://munnlegsaga.is/index.php?page=um-midstodina 
93 Miðstöð munnlegrar sögu: Safnkostur sótt 2. maí 2013 af 
http://munnlegsaga.is/index.php?page=safnkostur 

sérstök eining innan Landsbókasafns Íslands, samstarfsvettvangur Sagnfræðistofnunar 

Háskóla Íslands, Rannsóknastofu í kvenna- og kynjafræðum (RIKK) og 

menntavísindasviðs Háskóla Íslands. Við sameininguna var hlutverk hennar þó enn 

óbreytt. Kostir munnlegrar söfnunar eru miklir þar sem hægt er að nálgast ólík 

viðfangsefni hvort sem fjalla á um stórviðburði eða hversdagslega hluti. Það er 

algengt að samfélagssprottin söfn nýti sér munnlega sögu við öflun heimilda og 

framsetningar sögunnar. Líkt og Elizabeth Crooke bendir á er:  

Oft er litið á munnlega sögu sem róttæka endurskilgreiningu á hefðbundinni sögu. Sá 

skilningur hafnar hinni viðteknu sögu þar eð hún byggir á þeirri skráningarhefð sem 

viðurkennd er af viðurkenndri atvinnusagnfræðingar styðjast við sem fjalla um atburði og 

persónur sem teljast mikilvæg fyrir sögu þjóða. Þessi saga hefur verið skilin sem saga karla og 

stjórnvalda.94 

  

Helstu kostir munnlegrar sögu eru einnig áhrifamáttur hennar, þagnir og tjáning þess 

sem talar geta skilað miklu og fengið hlustandann til að lifa sig inn í aðstæður og 

samsama sig frásögninni. Söfnun munnlegrar sögu er af mörgum talin lausari við höft 

en skriflegar heimildir. Það hvernig munnleg saga er ólík og óháð hefðbundinni 

söfnun gripa, má sjá á lýsingu söfnunarverkefnis Hallfreðar Arnar Eiríkssonar og 

Olgu Maríu Franzdóttir sem tóku upp frásagnir Vestur-Íslendinga í Manitóba, Bresku 

Kolombíu og Norður Dakóta veturinn 1972-1973. Sérstaða safns Hallfreðar og Olgu, 

sem er hluti af safnkosti Árnastofnunar, er að það er 

öðru vísi en allt það sem prentað hefur verið. Munurinn liggur í því að spyrlarnir eru fyrst og 

fremst að leita eftir sögum og viðhorfum fólks sem fær að tala beint og milliliðalaust án þess 

að nútímaíslendingur endursegi það sem honum finnst merkilegt við að finna náfrændur sína 

vestur á Sléttunni miklu. Það er ekki verið að lýsa flutningunum vestur eða aðstæðum á 

Íslandi sem hröktu fólk úr landi, í eins konar afsökunarskyni, heldur talar fólk sem rekur 

upphaf sitt til Nýja-Íslands þar sem það segist eiga ákaflega djúpar rætur eins og Eðvarð 

Gíslason, einn heimildarmannanna, kemst að orði.95 

Það sem greinir starfsemi Smástundarsafnsins fyrst og fremst frá starfsemi 

ofantalinna aðila er að enginn þeirra leitast við því að skapa samræðuvettvang þar sem 

fólk nær að spjalla sín á milli utan starfsemi minningastofu. Utanumhaldið og 

framsetningin á efninu og hreyfanleikinn er einnig frábrugðinn. Samkvæmt samtali 

við Lilju Árnadóttur fagstjóra Munasafns og Freyju Hlíðkvist Ómarsdóttir sérfræðings 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
94 Elizabeht Crooke: Museums and Community, ideas, issues and challenges, 2007, bls. 125. 
95 Árnastofnun: Um sögurnar, sótt 5. maí 2013 af http://www.arnastofnun.is/page/um_sogurnar 

í Munasafni Þjóðminjasafnsins kom fram að á viðburði safnsins Áttu forngrip í fórum 

þínum? er fólk ekki mikið að spjalla sín á milli heldur bíður eftir að komast að.96 

Tilgangur viðburðarins er enda ekki að skapa samræður á milli fólks heldur frekar að 

fræðast um það sem fólk á heima hjá sér og veita gestum innsýn í aðferðafræði 

greininga, sérþekkingu og starf sérfræðinga safnsins. Áhersla Smástundarsafnsins er 

nútíminn á meðan ofangreint safnastarf leggur almennt meiri áherslu á liðna tíma. 

Gaynor Kavanagh hvetur söfn til að nýta sér kosti minningavaka í starfi sínu og nýta 

sér fjölbreyttari söfnunarleiðir, líkt og munnlegar heimildir, 97  því öll þesskonar 

starfsemi eykur á samskipti safna við samfélagið og miðast við fjölbreyttari leiðir til 

gagnaöflunar heldur en einungis varðveislu og framsetningu efnislegra hluta. Áhersla 

er á tengls fólks, hópa, samfélags og safna. 

2.4. Samantekt 
Smástundarsafnið er því af ákveðinni gerð sem sver sig í ætt við hugmyndir Michelle 

DelCarlo. Þetta er jafnframt einfaldasta leiðin í framkvæmd sem aðstandendur 

safnsins töldu að vekja mætti athygli á hér á landi. Viðfangsefnin þurfa ekki að vera 

alvarleg og hægt er að halda í leik og tilviljanir sem einkenna oft lífið. 

Smástundarsafnið lagði þó áherslu á að eitthvað meira stæði eftir að viðburði loknum 

og tók þá á það ráð að taka ljósmyndir af því sem komið var með og gera aðgengilegt 

á heimasíðu safnsins. Þær mismunandi gerðir pop-up safna sem hér að ofan voru 

kynntar sýna einnig fram á hversu öflug tæki opinberar sýningar geta verið. Þær geta 

breytt viðhorfum fólks og fengið það til að sjá lífið í nýju ljósi. Það þarf ekki mikla 

umgjörð og því á Smástundarsafnið að vera hvati til þess að sýna fram á að 

hefðbundin söfn geti einnig tileinkað sér meiri sveiganleika í starfi sínu.  

Starfsemi Smástundarsafnsins er í anda nokkurra annarra verkefna í íslenskri 

safnaflóru. Það á einna mesta samleið með minningastofu þar sem einnig er leitast við 

að skapa umræður á milli gesta á eigin forsendum. Tiltölulega lítil áhersla hefur verið 

lögð á slíka starfsemi hér á landi og því vill Smástundarsafnið vekja athygli á leiðum 

sem söfn geta farið í þá átt.  

Safnastofnanir veigra sér oft við því að taka á viðkvæmum málefnum en þá 

gæti utanaðkomandi óháður aðili hjálpað til við að brjóta þann múr líkt og 

Smástundarsafnið hyggst gera í framtíðinni. Með aðferðum Smástundarsafnsins er 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
96 Lilja Árnadóttir og Freyja Hlíðkvist Ómarsdóttir: Óformlegt samtal höfundar við Lilju Árnadóttir og 
Freyju Hlíðkvist Ómarsdóttir um reynslu þeirra af Áttu forngrip í fórum þínum, 30. arpíl 2013. 
97 Gaynor Kavanagh: Making Histories in Museums 2002. 

hægt að vekja athygli á safnastarfi í tengslum við málefni líðandi stundar sem eru oft 

æði hversdagsleg. Einnota bolli í flugvél líkt og bættist í safnkost Smástundarsafnsins 

á Ísafirði getur vakið kátínu en um leið vakið fólk til umhugsunar um einnota 

umbúðir. Með því að skapa samræðuvettvang fyrir fólk, þar sem það hittist í eigin 

persónu, kynnist og skyggnist inn í áhugamál og líf annarra, getur skapast innblástur 

að öðrum verkefnum. 

3. Starfsemi Smástundarsafnsins 
3.1. Formáli 
 
Smástundarsafnið gengur út frá því að fólk hafi frá einhverju að segja. Gestirnir eru 

ekki óskrifað blað sem safninu ber að fræða, með því að miðla vitneskju til 

viðkomandi, heldur gengur starfsemin út á að bjóða fólki að koma saman og segja frá 

brotum úr eigin lífi. „Maður sem segir frá er elsta, eðlilegasta og algengasta 

framsetningaraðferð sem til er. Hún getur einnig verið sú besta, en aðeins þegar sá 

sem um ræðir er mjög vel að sér, fær í þeirri tækni sem hann notar og nær sambandi 

við áheyrendur.”98 Hér er lýst hinu hefðbundna fyrirlestrarformi sem söfn hafa verið 

gjörn á að nota í leiðsögnum sem er góð til síns brúks þar sem fyrirlesarinn býr yfir 

þekkingu sem hinir hafa ekki. Í því samhengi má nefna Grunnatriði safnastarfs eftir 

Timothy Ambrose og Crispin Paine þar sem fyrirlestrarformið er kynnt sem álitleg 

leið, sérstaklega í samtímasöfnunarverkefnum. Landbúnaðarsafn gæti til að mynda 

fengið til liðs við sig aldraðan bónda sem sagt gæti frá atburðum eða verkháttum á 

safninu. Tekið er fram að safnið „ætti að tryggja að frásögn leiðsögumannsins sé 

sögulega rétt.” 99  Í samtímasöfnunarverkefnum á borð við Smástundarsafnið er 

gesturinn eða sá hópur sem safnið sprettur upp úr hins vegar beðinn um að koma með 

hluti að heiman og segja frá minningum honum tengdum. Þar gegnir hluturinn 

hlutverki umræðuvaka sem eigandinn er í hlutverki „sérfræðingsins” sem þekkir og 

getur deilt minningum sínum og vakið aðra til umhugsunar eða samræðna. Gestir 

safnsins eru hér í miðlunarhlutverkinu og miðla þekkingu sinni sín á milli og til 

starfsfólks. Nálgun starfsins er í anda einsögunnar og engin tilraun gerð til þess að 

tryggja að sagt sé „rétt” frá þar sem minnið er valkvætt og ekki um einn sannleika að 

ræða. Viðfangsefnið er því ekki sannleikurinn heldur eru markmiðin að finna 

sammannlega reynslu, smáatriðin sem gera lífið að því sem það er, út frá persónulegri 

reynslu fólks.  

Safnið viðurkennir lífræna eiginleika menningar og lítur á menningararf sem 

ófyrirséðan og eitthvað sem er enn hluti af menningunni en ekki eitthvað sem setja á í 

box og taka úr umferð. Það gerir því ekki mikið úr fagurfræði dauðans líkt og 

Valdimar Tr. Hafstein kemst að orði í umfjöllun sinni um menningararf. Valdimar 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
98 Timothy Ambrose, Crispin Paine: Grunnatriði safnastarfs, þjónusta, sýningar, safngripir 1998, bls. 
91. 
99 Tiomothy Ambrose, Crispin Paine: Grunnatriði safnastarfs, þjónusta, sýningar, safngripir 1998, bls. 
91	

greindi orðræðuna í kringum menningararf sem snerist iðulega um að menningararfur 

sé í útrýmingarhættu og þurfi verndar við til þess að haldast ekta og ósvikinn. 

Smástundarsafnið leitast frekar eftir því að „nálgast hlutina og fötin og húsin sem 

hluta af lífinu. Og um lífið er það eitt víst að það er alltaf að breytast. Lífið er gamalt 

og nýtt í senn.”100 Með þetta viðhorf fær varðveisla nýja merkingu í safnastarfi. 

Hverju á að safna? Hvernig á að gera það? Og hvernig á að miðla því? Eða líkt og 

Janet Marstine kemst að orði um siðferði tilsjónar (e. ethics of guardianship), 

varðveisluaðferð sem á rætur sínar að rekja til márískrar menningar og þykir einkenna 

gagnrýna safnafræði (e. critical museology). Þar er tilsjón (e. guardianship) vísun í 

þann skilning á arfleifð sem lifandi, þess sem ber að virða sem slíkt: 

  
Að viðurkenna að eign sé samband fremur en hlutur og því tilraunakennt og ófyrirsjáanlegt, 

gerir tilsjón að samfélagslegu fyrirbæri. Hún opnar mismunandi leiðir til virkjunar, opnar 

leiðir til margvíslegra atburða með þátttöku og fræðslu gesta um þá arfleifð sem safnið fæst 

við með þátttöku þeirra. […] Tilsjón gerir varðveislu lýðræðislega með því að viðurkenna 

lífræna fremur en efnislega forvörslu hluta. Hún gefur til kynna huglægt eðli ákvarðanatöku 

við forvörslu sem taka þarf tillit til samfélagslegra þarfa. Forvarsla sem er samfélagslegs eðlis 

og byggist á þátttöku.101 

 

Starf Smástundarsafnsins er því að skapa samræðuvettvang þar sem gestir 

safnsins eru í forgrunni. Gestirnir koma með hluti á viðburði úr sinni eigu og segja 

söguna að baki honum. Með þessari aðferð er hægt að ná í fyrstu persónu frásagnir 

þeirra hópa sem hafa verið utanveltu í hefðbundinni framsetningu safna; til dæmis 

verkafólk með stutta skólagöngu, konur, börn, samkynhneigðir, fólk af erlendum 

uppruna og þannig mætti lengi telja. Helstu hætturnar sem ber að varast þegar unnið 

er með ákveðnum hópum innan samfélagsins t.d. fólki af afrískum, asískum uppruna, 

fötluðu fólki, samkynhneigðum, tvíkynhneigðum og transfólki er að það fái ekki á 

tilfinninguna að því sé eingöngu boðið til leiks vegna litarhafts síns eða annarra 

einkenna sem greinir þau frá „hinum” sem eru „venjulegir”. Samanber: „henni fannst 

óþægilegt að finnast þátttaka hennar hafa verið ‘byggð á litarhafti sínu.’.”102  

Safnið leitast við að hafa umgjörðina sem minnsta og milliliði sem fæsta. Þar 

sem safnið er færanlegt og opnar starfsemi sína á ólíkum stöðum var ákveðið að nota 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
100 Valdimar Tr. Hafstein: „Menningararfur. Sagan í neytendaumbúðum" 2006, bls. 326. 
101 Janet Marstine: „The contingent nature of the new museum ethics" 2011, bls. 19. 
102 Elizabeth Crooke: Museums and Community, ideas, issues and challenges, 2007, bls. 87.  



	
   43	
  

veislutjald án veggja með kennimerki safnsins, til þess að skapa nokkurs konar 

umgjörð utan um viðburðina. Þetta hefur reynst vel þegar safnið hefur skotið upp 

kollinum á stöðum þar sem mikið opið rými er til staðar. Tjaldið þjónar því þeim 

tilgangi að þjappa hópnum saman og skapa tilfinningu fyrir öruggu rými. Framsetning 

safnkostsins á vefnum er myndræn. Rætt hafði verið á fundum Smástundarsafnsins 

um að fá listræna ljósmyndara til liðs við safnið sem gætu gefið safneigninni listrænt 

gildi. Frjáls og skapandi ljósmyndun var þó slegin út af borðinu fyrir hlutlausari 

ljósmyndun. Setja átti upp stúdíó þar sem hver og einn léti ljósmynda sinn grip 

markvisst en það þótti gefa viðburðinum of færibandalegt yfirbragð á kostnað 

frjálsara flæðis. Í upphafi var farin sú leið að vera með sérstakan ljósmyndara þar sem 

að starfsfólkið átti að geta einbeitt sér að samtölunum eingöngu. Það var þó horfið frá 

þeirri hugmynd þar sem það auðveldar starfsemina mjög að vera sjálfstæð um allt 

efni.  

Í hnotskurn má segja að meginmarkmið safnsins sé að gefa fólki vægi. Vægið 

byggist ekki á þjóðfélagsstöðu, þjóðaruppruna eða landfræðilegum afmörkunum enda 

einskorðar safnið starfsemi sína ekki einungis við Ísland, „Íslendinga” eða „íslenska” 

menningu. Safnið er án landamæra og nálgast menningu út frá hnattrænu sjónarmiði. 

Orðræða um hnattvæðingu hefur átt margt sameiginlegt með orðræðu um 

menningararf. Hún hefur einkennst af hræðslu, fortíðarþrá (sem byggir oft á 

ranghugmyndum), vænisýki og þjóðernishyggju. Linda Yong telur hins vegar 

mikilvægt að nálgast hnattvæðingu frá víðara sjónarhorni þar sem hnattvæðing sé 

langt í frá ný af nálinni og raunar séu safnastofnanir hins vestræna heims afar 

hnattræn fyrirbæri. Formið (arkitektúr, uppsetningar, hönnun sýninga, 

ferðamannaiðnaðurinn), aðferðirnar (söfnun, skráning, alþjóðlegar siðareglur) og 

útbreiðslan (söfn spruttu upp sem gorkúlur) sýna þetta einna helst. Yong hvetur því til 

þess að söfn innlimi transnationalisma í starfsemi sína og vitund. Fólk sér sig og 

umhverfi sitt í auknum mæli hnattrænt og það er vel. Það er jákvætt að líta á 

umhverfisáhrif hnattrænt, mannréttindi.  

 
Hnattvæðing ýtir undir vitund um hið sértæka gagnvart hinu alþjóðlega bæði meðal 

einstaklinga og samfélaga. Sem dæmi má taka að staðbundin þjóðernisvitund og 

menningartjáning minnihlutahópa er andsvar við hnattvæðingarhugmyndum, svo sem 

sjálfsákvörðunum. Hvort þetta er viðbragð tækifærissinna, ótti eða einhvers konar eðlislæg 

viðbrögð, eykur þetta næmi fólks fyrir hinum einstæðu og dýrmætu eiginleikum allra 

birtingarmynda menningar.103  

 

Með því að nálgast starfsemi safna með hnattrænu sjónarhorni er hægt að umvefja hið 

einstaka en jafnframt koma í veg fyrir útilokun á þjóðernislegum forsendum. Söfn 

sem sýna reynslu og tjáningu ýmissa smáhópa í samfélaginu og afurðir þeirra geta 

endurspeglað hið smæsta af því sértæka og geta þannig komið fram sjónarhornum 

sem hverfa ef gengið er út frá stærri heildum. Safnið á að nýtast sem tæki til þess að 

auka sjálfstraust fólks til virkni á fleiri sviðum innan samfélagsins, auk þess sem 

safnið vill með því að gera afurðir viðburðanna aðgengilega leggja sitt að mörkum til 

þess að auka á vægi þess smáa í því stóra.  

3.2. Starf, viðburðir og umgjörð Smástundarsafnsins 
 
Starfsemi Smástundarsafnsins er fyrst og fremst tvíþætt og felst annars vegar í því að 

skipuleggja þátttökuviðburði þar sem safnið býður fólki að koma með hluti úr sinni 

eigu og segja frá sögum þeim tengdum. Og hins vegar að halda úti heimasíðu 

safnsins: smastundarsafnid.wordpress.com. Heimasíðan er eini vitnisburðurinn um 

starfsemi safnsins utan viðburða þess og þar er gagnagrunnur safnsins, sem 

samanstendur af handskrifuðum fyrstu persónu frásögnum og ljósmyndum af 

hlutunum. Safnkosturinn samanstendur því ekki af veraldlegum hlutum heldur 

eftirmyndum af þeim og frásögnum þeim tengdum. Það mætti líka hugsa sér að fólk 

geti sent inn tilllögur að þemum í gegnum heimasíðuna og þannig tekið beinan þátt í 

að móta starfið. 

Sýndarsöfn (e. Virtual museum) eru af mörgum gerðum. Í tilfelli 

Smástundarsafnsins er einungis eftirmyndum safnað af því sem gestir safnsins koma 

með eða senda til safnsins. Önnur algeng tegund sýndarsafna eru netgallerí 

hefðbundinna safna sem hafa gert sýningar og safnkost sinn aðgengilegt á vefnum og 

kallast það sýndarsafn. Þessi háttar netmiðlun verður æ algengari enda telst með þessu 

aukast aðgengi að safnkosti safna sem að öðrum kosti gisti geymslur safnsins fjarri 

almenningssjónum. Aðgengi að safnkosti með þessum hætti skapar möguleika á 

nýjum flötum í samstarfi milli safns og almennings. Nokkur svona söfn bjóða til að 

mynda gestum sínum að koma með tillögur að sýningum og þykir það ýta undir aukið 

lýðræði í safnastarfi. Þetta er fremur óalgengt, en möguleikinn er fyrir hendi. 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
103 Linda Young: „Globalisation, Culture and Museums: a review of theory” 1999, bls. 9. 

Sýndarsöfn á Íslandi eru ekki ýkja mörg en þess ber að geta að með opnun Sarps 3.0 

verður mikil breyting á netaðgengi fólks að safnkosti safna hér á landi. Geoffrey 

Lewis formaður siðfræðinefndar Alþjóðaráðs safna (ICOM) ítrekar mikilvægi þess í 

grein sinni „The Role of Museums and the Professional Code of Ethics“ að:  

 
Upplýsinga- og samskiptatækni veitir nýja möguleika til túlkunar í söfnum. Á þessu eru ýmsar 

birtingarmyndir. Það verður nú að teljast mikilvægt hlutverk safna að setja upp stafrænar 

myndir, einkum af mismunandi tagi, til að setja fram og túlka menningarlegan og þjóðlegan 

arf og miðla áfram til stækkandi hóps viðtakenda.104  

 

Vegna breyttra aðstæðna í heiminum með tilkomu nýrra miðla og aukinnar 

hnattvæðingar hefur safnaheimurinn þurft að aðlagast nýjum aðstæðum. Safnkostur 

Smástundarsafnsins er aðgengilegur á netinu, safnið býður fólki að senda inn efni, tjá 

sig um safnkostinn og eða nota hann á annan hátt sem rúmast innan þeirra creative 

commons105 skilmála sem safnið vinnur eftir (sjá viðauka 1).  Efnið er allra og 

aðgengilegt öllum svo framarlega sem safnsins er getið og að efnið sé ekki notað í 

hagnaðarskyni. 

Í næstu undirköflum ætla ég að lýsa hvernig starfsemi safnsins fer fram. Það 

gefur ljósa mynd af fyrirkomulagi starfseminnar, hugmyndafræðinni bak við hana og 

markmiðum safnsins almennt.  

3.2.1. Viðburðir 
 
Opnir viðburðir safnsins standa yfir í tvo klukkutíma í senn. Meiri líkur eru á að 

flestir komi á svipuðum tíma í stað þess ef viðburðurinn stæði yfir í lengri tíma í senn. 

Ef viðburðirnir eru hins vegar lokaðir, þ.e. sér viðburðir um viðkvæm málefni, eða 

þegar unnið er með ákveðnum hópum, er lengd viðburðar ákveðin í samráði við óskir 

þátttakenda. Enn hefur ekki reynt á þetta þar eð engir slíkir viðburðir hafa verið 

haldnir á vegum safnsins. Á viðburðum er hlutverk starfsmanna safnsins fyrst og 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
104 Geoffrey Lewis: „The Role of Museums and the Professional Code of Ethics” 2004: „The 
availability of information and communication technologies bring new opportunities to the 
interpretative aspects of museums. This can manifest itself in a number of ways. For this purpose the 
opportunity to bring together digital images, particularly from diverse sources, in order to present and 
interpret the cultural and natural heritage and to communicate this to wider audiences must now be 
regarded an important role for museums.” 
105 Creative commons skilmálar Smástundarsafnsins eru: Höfundar getið þ.e. heimasíðu safnsins, Ekki í 
hagnaðarskyni, Engar afleiður án þess að haft sé samband við safnið og Deilist áfram. Skapandi 
Almenningur á Íslandi: Um Creative Commons, sótt 3. maí af http://creativecommons.is/cc-a-
%C3%BEitt-verk/	

fremst að hvetja til umræðna, sýna áhuga, hlusta og hvetja fólk til að skrifa sögu þess 

sem það kom með. Þess utan tekur starfsfólk ljósmyndir af þeim hlutum sem fólk 

kemur með og safnar frásögnunum.  

Mikilvægt er að velja það þema vel sem unnið er út frá hverju sinni. Í því 

samhengi má segja að Smástundarsafnið hafi veðjað á rangan hest þegar tekin var 

ákvörðun um að sigla lygnan sjó til að byrja með í vali á þemum. Hér þurfti að taka 

pólitíska afstöðu um hvort að safnið ætlaði að byrja feril sinn með margræðum 

þemum sem vakið geta skoðanaskipti eða ólík margskonar viðbrögð, sorglegar 

minningar jafnt sem ánægjulegar. Ákveðið var að kynna starfsemi safnsins í upphafi 

með hlutlausari þemum líkt og frí, skemmtun o.sfrv. Með því að fara „öruggu” leiðina 

eru meiri líkur á því að þátttakendur upplifi það sem Bernadette Lynch kallar 

„empoverment – lite” eða þeim finnist starf sitt ekki skipta máli. Hún ítrekar 

mikilvægi þess að söfn hætti að vera hrædd við ólík skoðanaskipti og að taka þátt í 

ágreiningi þar sem að þau geti í raun skapað öruggt umhverfi þar sem gestir fá færi á 

að komst í djúpar samræður. Hér er haft til hliðsjónar rannsókn Diona Cameron sem 

sýnir að gestir safna líta á safnið sem vettvang fyrir ögrandi áhrif á skoðanir þeirra. 

Cameron segir jafnframt að söfn eigi að nýta þessa möguleika sína til þess að:  

 
 Eitt grundvallarviðfangsefni margra safna er að takast á við umdeild efni og mótsagnir nú 

þegar heimurinn verður sífellt flóknari og minni. Ekki þarf lengur að óttast mótsagnir, þær 

höfða til mikilvægis safna í nútímanum á sviði opinberrar pólitískrar menningar ... Ég staðhæfi 

að söfn gegni lykilhlutverki í að vekja mótsagnir sem frjóa aðferð til að virkja gesti sína; að 

setja fram nýja vitneskju; að leggja fram sinn skerf til umræðuefna samtímans og verða þannig 

virkari í þjóðfélagi sem verður æ fjölþættara, þar sem nú hafa skapast rými innan þess fyrir 

almenningsálit sem hafa áhrif á áhættustjórnun og flæði ákvarðanatöku.106 

 

3.2.2. Útgjöld og fjármögnun 
 
Beinir útgjaldaliðir safnsins eru kaup á spjöldum og skriffærum, prentkostnaður, 

útgjöld vegna veitinga og ferða- og símakostnaður.107 Starfsmenn safnsins hafa ekki 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
106 Celine West (2013): „The thing is…: a new model for encouraging diverse opinions in museum 
outreach” 2013, bls. 110. 
107 Mikilvægt þykir að bjóða upp á veitingar á viðburðum. Þetta á að geta skapað afslappaðri 
stemningu, fengið gesti til að staldra lengur við og getur einnig verið aðdráttarafl. Við val veitinga 
hefur safnið sett sér að hafa þær sem einfaldastar. Safnið veitir ekki áfenga drykki heldur miðar drykki 
út frá því sem hentar flestum. Hefðbundnar veitingar hafa verið: kex, kakó, sódavatn, ribena safi og 
ávextir. 

reiknað sér laun enda byggist starfið upp á hugsjón. Mögulegar fjármögnunarleiðir 

hafa verið styrkir frá samstarfsaðilum en safnið hefur sett ferða- og veitingastyrki að 

skilyrði fyrir samstarfi. Starfsemi safnsins gæti rúmast innan fimmtu greinar laganna 

um aðra safnatengda starfsemi þar sem tekið er fram að; „Safnvísar, setur og sýningar 

geta notið styrks úr safnasjóði til skilgreindra verkefna í samstarfi við viðurkennd 

söfn skv. 22. gr.”108 Ekki hefur þótt koma til greina að fara þá leið þar sem að safnið 

vill halda sjálfstæði sínu og sveigjanleika. Það er hins vegar ljóst að fátækir 

námsmenn hafa ekki tök á því að halda úti mörgum slíkum viðburðum á eigin kostnað 

og því nauðsynlegt að leita annarra leiða við fjármögnun. Safnið vonast til þess að 

geta orðið hvati að því að starfsfólk safna leiti nýrra leiða í tengslum sínum og 

samstarfi út í nærsamfélagið hvort sem þau starfa innan menningar-, lista- eða 

náttúruminja. Hætta getur skapast á því ef Smástundarsafnið tengist strax stofnunum á 

borð við höfuðsafn á sviði menningarminja, Þjóðminjasafni Íslands, að áhersla 

starfseminnar færðist alfarið yfir á söfnunarsvið Þjóðminjasafnsins. Einnig má leiða 

að því líkur að opinber stofnun gæti lagst gegn því að taka á viðkvæmum málefnum. 

Þetta þarf þó alls ekki að vera en talið var heillavænlegast að setja hugmyndina að 

baki Smástundarsafninu fram án formlegs samstarfs við aðra. Stefnt er að því að nýta 

möguleika á samstarfi við sem flesta á sem sjálfstæðastan hátt. Það má einnig færa 

rök fyrir því að „almenningur” og minnihlutahópar komi ekki til með að líta á 

Smástundarsafnið sem vettvang fyrir sig ef verkefnið er opinberlega í tengslum við 

stóra hefðbundna stofnun. Þar af leiðandi setti safnið sér vinnureglur (sjá viðhengi 1) 

sem kemur í veg fyrir slíkt samtarf.  

 

  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
108 5. gr. Safnalaga nr. 141/2011, sótt 5. maí 2013 af http://www.althingi.is/lagas/140a/2011141.html 

3.2.3. Verkferlar og boðleiðir 
 
 
Verkferla og boðleiðir í starfsemi Smástundarsafnsins má sjá á skýringarmynd 1, þar 

sem pílurnar tákna samskiptaleiðir. Æskilegast er að tilllögur að þemum komi frá 

utanaðkomandi aðilum til umsjónarmanna sem velja úr þeim tilllögum sem berast. 

Þemað þarf þó að vera opið, til þess að gefa þátttakendum kost á að vinna með það á 

skapandi hátt, sem raunin hefur verið hingað til. Þema á borð við “Komdu og segðu 

frá silfurgripnum þínum” væri til að mynda of leiðandi og útilokar þátttöku þeirra sem 

ekki eiga silfurgripi.  

 Þátttakendum á viðburðunum er skipt í tvennt: Beinir þátttakendur eru þeir 

sem koma gagngert á viðburðina með hluti sem tengjast þemanu. Óbeinir 

þátttakendur eru þeir sem koma á viðburðinn og taka þátt í samræðu. Þessi hópur 

getur einnig orðið að beinum þátttakendum. Eitt besta dæmið um slíkt gerðist 

viðburði safnsins á Safnanótt, á Landnámssýningunni, þar sem einn þátttakendanna 

lagði fram vegabréfið sitt, en hann „safnar” löndum í þeim skilningi að hann leitast 

við að fara til sem flestra landa. Vegabréfið þjónar þar hlutverki táknsins fyrir 

framkvæmdinni, það er aðgöngumiðinn að öllum hans ferðalögum og minningin um 

þau rúmast að hluta þar innan. Annað dæmi var þátttakandi sem er virkur meðlimur í 

Félagi Íslenskra radíóamatöra (ira.is). Áhugamálið gengur út á að notast við 

heimasmíðaðan sendingarbúnað til þess að ná sambandi við aðra radíóamatöra á sem 

lægstri tíðni og sem lengst. Ef slíku sambandi er náð skráir móttakandinn meðal 

annars tíðni og tíma og sendir í pósti staðfestingu. Þessi óbeini þátttakandi var einmitt 

með nokkur slík póstkort í vasanum fyrir tilviljun. Slík póstkortasöfn geta verið afar 

áhugaverð og bera áhugamálinu fallegt vitni.109  

 Aðaláhersla Smástundarsafnsins er á gulu boðleiðirnar. Það er að samræður 

skapist á milli þátttakenda á viðburðinum sín á milli og við umsjónarmenn. Þetta er 

gert með því að starfsmenn sýni áhuga og vinalegt viðmót auk þess sem leitast er við 

að skapa þægilegt andrúmsloft. Þá er mikilvægt að hægt sé að setjast niður, tónlist 

getur einnig spilað stóran þátt og veitingar. Þar sem safnið hefur opnað starfsemi sína 

í stórum rýmum líkt og á Háskólatorgi var borðum raðað þannig að þátttökusvæðið 

var afmarkað og varð þá jafnframt yfirbygging safnsins; tjaldið veitti ákveðna 

umgjörð. Reynslan hefur þó sýnt að viðburðirnir heppnast betur ef um minna rými er 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
109 Sjá nánar um starfsemi þeirra á Íslenskir radíóamatörar, sótt 4. maí 2013 af 
http://www.ira.is/pages/viewpage.action?pageId=4194372 

að ræða og hljóðheimurinn er ekki glymjandi. Hlutverk starfsfólks safnsins er einnig 

að hvetja fólk til þess að skrá sögu hlutarins á blað, auk þess að taka myndir af 

hlutunum. 

 Viðburðirnir snúast fyrst og fremst um að skapa ánægjulega og gagnlega stund 

þar sem fólk er hvatt til að tala við ókunnuga um eigin reynslu. Í best heppnuðu 

tilfellunum hafa orðið til ný vinatengsl. Það sama getur átt við ef þemað er erfitt eða 

vekur upp erfiðar minningar, þátttakendur geta þá þjappast saman. DelCarlo sýndi 

fram á það með pop-up viðburði sínum um ættleiðingar þar sem þátttakendur voru 

almennt sammála um að þetta form hefði hentað vel til þess að ræða þau mál. Einn 

þátttakenda sagði:  

 
Þakka ykkur fyrir að veita mér einstakt tækifæri til að eiga samskipti við aðra um efni sem 

stendur hjarta mínu nærri. Afslappað andrúmsloft og stórt aldursbil þátttakenda átti sinn þátt í 

því. Ég er feginn að þetta var samtal „maður við mann” sem þjónaði þessu viðkvæma efni 

betur en hefði tækninni verið beitt.110  

 

Það hefur marg sýnt sig að ef rétt er staðið að málum geta slíkar upprifjanir hjálpað 

viðkomandi að vinna úr tilfinningum sem hann annars mundi burðast áfram með. 

Þetta getur gerst með því að hitta aðra sem hafa frá sameiginlegri reynslu að segja eða 

með því að gefa öðrum innsýn og fá nýja vinkla á reynsluna.  

Á skýringarmynd 2 gefur að líta boðleiðir í starfi Smástundarsafnsins. 

Stjórnskipun innan safnsins er jöfn, allir hafa jafnt vægi innan þess og gott flæði hefur 

skapast á milli þeirra aðila sem þar starfa. Starfsmenn safnsins hafa jöfnum skyldum 

að gegna þó að ákveðin verkskipting hafi skapast. Ákvarðanatökur eru lýðræðislegar 

en skort hefur á að fá fleiri til liðs við teymið og að hvetja fólk til þess að taka virkari 

þátt í mótun safnsins og leiðum til úrvinnslu og þemavals. Markmið 

Smástundarsafnsins í skipun boðleiðanna er sú að stjórn safnsins hverju sinni fái 

tillögur úr samfélaginu um umfjöllunarefni þess. Það hefur þegar gerst en ekki 

nægjanlega mikið. Í því tilliti má nefna húsmóður í Breiðholti sem kom með tillögu 

að viðburði þar sem þemað verður: Átt þú ókláraðar hannyrðir? Enn hefur ekki orðið 

af þeim viðburði en stefnt er að honum fljótlega.. Þar gefst gestum kostur á að draga 

fram hannyrðir sem lengi hafa setið á hakanum, mæta á svæðið og sjá hvað setur. 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
110 Michelle DelCarlo: Conversation and Community: Exploratory Study of The Pop-Up Museum 
Concept, 2012. bls. 26. 

Þetta býður upp á samstarf, nýja sköpun og samræður. Hvað er það sem orsakar að 

ekki gefst tími til að klára verkið? Handa hverjum átti það að vera?  

Viðburðir safnsins eru auglýstir á heimasíðu safnsins, facebook síðu og í 

tölvupósti. Einnig er rík áhersla lögð á umtal, fjölmiðlaumfjöllun og safnið nýtir sér 

prentaðar auglýsingar. Þar er einfaldleiki hafður í fyrirrúmi og auglýsingarnar helst 

prentaðar í A4 stærð þar sem slíkar auglýsingar eru meðfærilegar og henta vel fyrir 

litlar auglýsingatöflur. Það er ekki vel séð að vera með stórar auglýsingar á slíkum 

töflum. Sjá nánar um kynningarmál safnsins hér að neðan. 

3.2.3. Skráningaraðferðin 
 
Skráningaraðferðir safnsins ögra hefðbundnum skráningaraðferðum sem er orðið afar 

sérhæft ferli. Samkvæmt Safnastefnu á sviði þjóðminjavörslu 2010-14 fimmta kafla er 

skráning safngripa:  

 
sérhæfð vinna sem byggist á þjálfun og reynslu. [...] Söfn kynni sér leiðbeiningar um skráningu 

safngripa á vefsíðu safnaráðs. Mikilvægt er að starfsmenn safna öðlist viðeigandi þekkingu og 

færni á því sviði og sæki sér endurmenntun reglulega.111  

 

Við gerð slíkra skráningakerfa sem átt er við, hvort sem þau eru á tölvutæku formi 

eða í spjaldskrám, þarf að hafa til hliðsjónar staðla á borð við AFRICOM Handbook 

of Standards, CIDOC leiðbeiningar ICOM (International Committee for 

Documentation) eða SPECTRUM standards sem eru allt mjög ítarlegir staðlar. 

Útgangspunktur þeirra er að „nákvæm og aðgengileg skráning er nauðsynleg aðferð í 

umsjón safnkosts, við rannsóknir og í þjónustu við almenning.”112 Þetta er alveg rétt 

en þarf þó ekki að vera eina leiðin. Ef unnið er út frá þess konar stöðlum á að taka 

fram safnanúmer, dagsetningu, staðsetning í geymslu, núverandi staðsetningu, 

nákvæma lýsingu á gripnum, tengja hann við hágæða ljósmynd, nafn á grip, notagildi, 

aldur, fundarstaður, fyrrum eigandi, listinn er nær ótæmandi en megin flokkarnir eru 

eftirfarandi með tilheyrandi undirflokkum: Umsjón gripa (e. object management), 

lýsing gripa (e. object description), saga og skráning (e. history og documentation).113  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
111 Safnastefna á sviði þjóðminjavörslu 2010-2014, 2010, bls. 15, sótt 5. maí 2013 af 
http://www.thjodminjasafn.is/media/rannsoknir/Safnastefna-a-svidi-thjodminjavorslu-loka.pdf 
112 Andrew Roberts: „Inventories and Documentation”, 2004, bls. 31. 
113 Andrew Roberts: „Inventories and Documentation”, 2004, bls. 37-38.	

 En hvað gerist við slíka sérhæfingu? Tími starfsfólks safna fer í auknum mæli 

að snúast um kerfisbundna skráningu á kostnað þess að hafa tíma og svigrúm til að 

sinna mannlegum samskiptum. Oft gefst ekki tími til að skrá sögu gripa frá fyrstu 

hendi. Sagan að baki hlutnum og notagildi getur orðið undir. Smástundarsafnið vill 

ögra þessari nálgun skráninga með því að leggja aðal áherslu á huglæga tengingu 

eigandans við gripinn. Útkoman getur verið ljóðræn, nákvæm, fyndin og óvænt.  

 

    
 

Með því að fá eiganda gripsins til þess að skrá sögu hans á blað er einnig opnað á 

þann möguleika að segja frá með mynd. Börn á öllum aldri geta tekið virkan þátt í 

skráningunni. Fólki er gefinn laus taumur og þannig verður hlutarins minnst. 

Niðurstaðan verður samtímaheimild þar sem hversdagslegum minningum er gefið 

gildi. Markmið skráningarinnar er ekki að hafa hana sem nákvæmasta þó að hún megi 

að sjálfsögðu vera það. Markmiðið er tjáningin, skrásetning þess persónulega sem 

virðing er borin fyrir. Minnið getur verið gloppótt og vandlátt sem betur fer. 

Smástundarsafnið vinnur eftir leiðarstefi safnstjóra The Distrit Six Museum sem er 

samfélagssafn sem byggir sýningu sína á minningum og frásögnum þeirra sem bjuggu 

í hverfi sem jafnað var við jörðu: „Húsið var líklega mun skítugra heldur en því var 

lýst fyrir okkur. Minni einstaklinga er valkvætt, svona man einstaklingurinn eftir 

þessu, við berum virðingu fyrir því og munum þar af leiðandi koma til með að sýna 

það þannig.”114 

 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
114 Elizabeth Crooke: Museums and Community, ideas, issues and challenges, 2007, bls. 122. 

Veikleikar þessarar skráningaraðferðar er að hún er ónákvæm. Það er hins 

vegar á sama tíma hennar helsti kostur. Einnig má segja að hún taki ekki nægjanlegt 

tilllit til blindra. Það má þó sjá fyrir sér að í þeim tilfellum sé hægt að nota 

hljóðskráningu eða að nýta megi aðstoðarmenn líkt og í kjörklefum. Þeir geta heldur 

ekki forvitnast um skráningarnar á heimasíðunni sem er fyrst og fremst sjónræn. Það 

væri hægt að koma til móts við þennan hóp með því að lesa frásagnirnar upp og lýsa 

gripum á meðfylgjandi hljóðskrám. Með því að nálgast skráningarnar með ólíkum 

hætti eftir þörfum, þarf ekki að hverfa frá skriflegum frásögnum sem bjóða upp á 

ritðan texta í bland við teikningar sem mikið hafa verið notaðar af þátttakendum 

safnsins af fólki á öllum aldri. Sem dæmi um slíkar skráningar er myndasaga 

hjónanna í Edinborgarhúsinu, teikning af hekluðum ljósaseríubjöllum í Norska húsinu 

og teikningar barna, líkt og sjá má dæmi um hér að neðan.  

3.2.4. Kynningarmál  
 
Smástundarsafnið leggur mikla áherslu á kynningarmál. Í umræðunni um þau verður 

stuðst við skrif Yung-Neng Lin, sem er með doktorspróf í rekstri safna og útvíkkun 

markaðshópa (e. museum management and audience development), um siðferðileg 

álitamál og áskoranir í markaðsetningu safna. Lin telur safnið gegna þeim 

samfélagslegu skyldum að vera: 1. Samofið samfélaginu (e. socially inclusive), og 2. 

stuðla að samfélagslegu jafnræði (e. social equality). Eftir því sem samsetning gesta 

safns er meira í takt við hlutfall þeirra í samfélaginu þeim mun betur uppfyllir safnið 

skilyrði sín um samfélagslegt jafnræði. Um heim allan hafa flestir safngestir lengi 

verið hvítt, menntað og vel stætt fólk, en mun færra fólk með stutta skólagöngu að 

baki, atvinnulausir og fólk eldra en 50 ára sækir söfn og stendur stærð þessarra hópa í 

öfugu hlutfalli við samsetninguna í samfélaginu.  

Doug Borwick deilir þessum áhyggjum Lin í bók sinni Building Communities, 

Not Audiences (2012). Borwick fullyrðir að ef að söfnin reyni ekki sitt til að koma til 

móts við þá hópa sem eru fjölmennir í samfélagi sínu, verði það þeirra bani.115 

Markaðsetning þarf að vera í samræmi við þarfir, markmið og siðferðilegar skyldur 

safnsins. Lin undirstrikar þó að það nægi ekki að rannsaka einungis þann hóp sem 

sækir söfnin heim og vitnar í skýrslu ráðuneytis menningar, miðla og íþrótta (DCMS) 

í Bretlandi: „Understanding the Future” þar sem fullyrt er að: safngestir endurspegli 

ekki samfélagið í heild og séu ekki fulltrúar þess hóps sem safnið á að þjóna.116 Að 

því gefnu ættu þau söfn sem hafa einsleitan gestahóp að finna út hvaða leiðir það 

getur farið til þess í fyrsta lagi að koma til móts við þá sem bæði sækja safnið heim og 

jafnframt leita leiða til að koma til móts við og bjóða velkomna þá sem koma síður á 

safnið. Þar á eftir þarf að miða þá markaðsetningu út frá því til hvaða hópa á að ná til.  

Að mati Lin þurfa söfn að beita öðrum leiðum til markaðsetningar en þau hafa 

gert hingað til. Safnastarfsmenn þurfa að vera vakandi fyrir nýjum leiðum í 

markaðsetningu, s.s. samskiptasíðum, fjölmiðlaumfjöllunum, veggjalist o.s.frv. Hérna 

þarf líka að hafa í huga að dýrasta leiðin er ekki alltaf besta leiðin. Keyptar 

auglýsingar eru mjög dýr kostur og eiga það til að skila inn sama fólki og kemur 

þegar á söfnin. Öflugasta og jafnframt ódýrasta leiðin sem nær til allra markhópa er 

góður orðstír (e. word of mouth) og fjölmiðlaumfjöllun sem vekur upp góðan orðstír 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
115 Doug Borwick: Building Communities, Not Audiences. The future of the arts in the United States, 
2012.   
116 Yung-Neng Lin: „Ethics and challenges of museum marketing”, 2011, bls. 203.	
  



	
   54	
  

eða umtal. Umtal er enda oftast nefnt sem ástæða þess að fólk fer á söfn. Söfn reyna 

að hafa áhrif á umtal með því að ná til fyrirmynda eða fjölmiðlafólks með því að 

bjóða á foropnanir. Það sem skapar mest umtal er engu að síður fjölmiðlaumfjallanir 

eða umfjallanir á öðrum samskiptasíðum og vinsælum vefsíðum sem skapar þetta 

eftirsóknarverða umtal. Vandamálið við umtalið er að sögurnar geta verið góðar og 

slæmar og það er meira mark tekið á neikvæðum munnmælasögum heldur en 

jákvæðum. Neikvæðar sögur geta dregið úr mætti annars markaðsefnis. Það er þó 

misskilningur að ekki þurfi að eyða peningum í markaðsetningu af þessu tagi, því þó 

að það kosti ekki að fá fjölmiðlaumfjöllun þarf að undirbúa efnið vel. Í því samhengi 

vitnar Lin í Marketing and Public Relations Handbook: For Museums, Galleries and 

Heritage Attractions (1999) þar sem mælt er með að söfn eigi að eyða um 9% af 

tekjum sínum til markaðsmála en raunin er að fæst af þeim söfnum sem Lin tók til 

skoðunar fara yfir 4%.117  

Tekjur Smástundarsafnsins eru engar og reiðir safnið sig algjörlega á styrki til 

auglýsinga. Þá koma kostir netmiðla sem kynningarleið vel að gangi þar sem um 

ókeypis kynningu er að ræða. 

 

3.2.5. Kynningarleiðir 
 

Helstu kynningarleiðir Smástundarsafnsins eru heimasíða safnsins, tölvupóstur, 

prentaðar auglýsingar, samskiptasíður – fésbók, fjölmiðlaumfjöllun og umtal. (Sjá 

skýringarmynd 3). 

Samskiptasíður 

 
Smástundarsafnið hefur facebook síðu þar sem settar eru inn tilkynningar um 

viðburði, þemu hverju sinni og stuðlað að umræðu um sýningar og þemu safnsins. 

Þess utan kynnir safnið viðburði sína á meðal vina og kunningja og innan lokaðra 

hópa sem áhuga kynnu að hafa á verkefninu og starfsfólk safnsins hefur aðgang að. 

Þetta eru: hópur hagnýtra menningarmiðlara, nemendafélag safnafræðinema, opin 

síða safnafræði auk þess sem hægt er að kynna viðburði á fésbókarsíðu 

Rannsóknarseturs í safnafræðum.   

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
117 Yung-Neng Lin: „Ethics and challenges of museum marketing”, 2011 bls. 212. 

Póstlistar 
 
Safnið hefur aðgang að nokkrum póstlistum: safnmenn@safnmenn.is, 

baldursheimur@listar.hi.is, aðila á ferðamálamarkaðnum, fjallaleiðsögumanna auk 

þess sem sendar eru tilkynningar í tungumálaskóla fyrir börn af erlendum uppruna, 

pólska fréttabréfið Informacje.is. Það hefði verið gott ef hafist hefði verið handa strax 

frá upphafi að bjóða gestum safnsins að skrá sig á póstlista. Það er ekki sjálfgefið að 

fólk finni okkur á facebook eða heimasíðunni og skrái sig þar til þess að fá 

tilkynningar. Einnig hefði það einfaldað leiðina að því að láta þátttakendur vita þegar 

safnkosturinn þeirra er kominn inn á heimasíðuna og þannig hægt að hvetja fólk 

áfram til að taka þátt í umræðu á netinu í framhaldi viðburðarins. Best er ef samstarf 

kemst á með safninu og þeim sem vinna á með. Starfsfólk safnsins gerir sér til að 

mynda ekki nægjanlega vel grein fyrir hvaða þema myndi henta best ef safnið vildi til 

dæmis vinna með Samtökunum 78 eða hælisleitendum. Þetta kom vel í ljós í vinnu 

safnsins í sambandi við Safnanótt. Þegar höfundur ræddi við konu af erlendum 

uppruna um þemað sá hún ekki fyrir sér að hún treysti sér til að mæta á opinn viðburð 

um það þema. Þegar hún flutti til landsins á sínum tíma var það vegna ofsókna. Hún 

og fjölskylda hennar höfðu þurft að yfirgefa allar sínar eigur. Í því sambandi nefndi 

hún barnabækur sem henni höfðu verið afar kærar og hún hefði vissulega haldið til 

haga ef hún hefði getað.118 

 

  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
118 Katrín Elvarsdóttir og Sigrún Sigurðardóttir: Heima – Heiman Ljósmyndasafni Reykjavíkur 13. 
september – 11. janúar 2009, sótt 5. maí 2013 af http://www.ljosmyndasafnreykjavikur.is/heima-
heiman-katrin-elvarsdottir-og-sigrun-sigurdardottir/. Þetta samstarfsverkefni Sigrúnar og Katrínar er 
gott dæmi um hvernig má ljá ólíkum hópum innan samfélagsins rödd. Sýningunni samanstóð af portrett 
ljósmyndum og ljósmyndum af þeim hlutum sem fólkinu hafði tekist að taka með sér auk frásagna 
þessa fólks sem áttu það sameiginlegt að hafa þurft að flýja heimaland sitt og enda hér. Með þessum 
hætti tókst þeim að veita einstaka sýn inn í heim flóttafólks á Íslandi af nærgætni og virðingu. 

Prentaðar auglýsingar 
 

 

 

Safnið auglýsir viðburði sína með dreifimiðum og auglýsingaspjöldum. Þetta hefur 

safnið fjármagnað með styrkjum og með hjálp þeirra samstarfsaðila sem safnið hefur 

verið í samstarfi við. Spjöldin hafa verið bæði á íslensku og ensku auk pólsku. Lagt er 

mikið kapp á að dreifa þessum spjöldum sem víðast og á þá staði sem eru í 

nærumhverfi viðburðarins jafnt sem á þá staði sem talið er líklegt að fólk af erlendum 

uppruna komi auga á þær. Á þeim stöðum sem auglýsingar eru hengdar upp er leitast 

við að kynna verkefnið munnlega og reynt að ná tali af sem flestum. Hér eru einnig 

höfð til hliðsjónar skrif Yung-Neng Lin. Út frá niðurstöðum rannsókna sem gerðar 

hafa verið í Taívan, Evrópu og Bretlandi nefna flestir umtal sem ástæðuna fyrir komu 

sinni á söfn. Þetta er jafnframt besta og ódýrasta leiðin sem nær einnig til allra 

markhópa; ungra sem aldinna, ríkra sem fátæka. Lin nefnir mögulegar leiðir í þessu 

sambandi að söfn reyni að ná til fyrirmynda í samfélaginu og eða fjölmiðlafólks með 

því að bjóða á foropnanir og slíkt. Í okkar tilfelli er það ekki raunhæfur kostur en við 

getum engu að síður leitast við að ná til þessa hóps og hvatt þar utan vini og 

kunningja til að dreifa fagnaðarerindinu. Áður en farið verður í markvissa kynningu 

með slíkum hætti verður fyrst að vera búið að skerpa á sýn og markmiðum safnsins.  

Horfið var frá því að útskýra verklagið auk þess sem ópraktískt er að hafa tvö auglýsingaspjöld 

Helsti galli umtals er engu að síður sá að neikvæð ummæli geta haft skaðleg 

áhrif og fólk tekur frekar mark á neikvæðum sögum en jákvæðum. Þó er varla hægt 

að koma í veg fyrir allt slíkt umtal ef að það sem safnið stendur fyrir er ekki nógu 

gott. Þá skapast þetta umtal sama hvernig reynt er að hafa áhrif á almannaálitið með 

öðrum leiðum. 

 

 

  

 

Auglýsingarnar eru hannaðar af starfsmönnum safnsins í Illustrator þar sem 

skýringarmynd safnsins sem Karina bjó til út frá umræðum leikur lykilhlutverk í 

kynningarefni frá safninu. Myndin birtist fyrst á auglýsingu vegna viðburðar safnsins 

í Norska húsinu í Stykkishólmi 16. desember 2013 (sjá mynd hér að ofan) og hefur 

verið auðkenni safnsins síðan. Kennimerki safnsins (lógóið) er í grunninn hönnun Ásu 

Baldursdóttur sem kom að starfi safnsins í upphafi. Hönnun þess átti að vera einföld 

og hrá sem hægt væri að útfæra nánar sem stensil eða minna á það listform. 

Litatónum kennimerkisins er breytt í takt við þá staði sem safnið er í samstarfi við 

hverju sinni ef um samstarfsaðila er að ræða. Safnið hefur haft greiðan aðgang að 

pólskumælandi einstaklingum og vill þakka sérstaklega Karolinu Boguslawska fyrir 

Edinborg menningarmiðstöð

smastundarsafnid.wordpress.com
http://www.facebook.com/Smastundarsafnid

SKEMMTUN? 
Bíómiði? Ballskór? Brilliantín? Komdu með hlut sem 
þú tengir SKEMMTUN og taktu þátt í 
SMÁSTUNDARSAFNINU í Bryggjusalnum.
Segðu okkur og öðrum frá skemmtun þinni. 
Stórt eða smátt, hátt eða hljótt. Allt er ley#legt. 

FUN?
Backpack? Bingo? Bumberang? Come see us and bring 
an item that you relate to FUN and take part 
in the POP UP MUSEUM  in Bryggjusalur
Tell us, and others, from about your fun item. 
Large or small, loud or silent. Everything is permitted. 

ZABAWA?
Bilet do kina? Baletki? Bumerang? Przynies jakas rzecz, 
która laczysz z ZABAWNA CHWILA i wez udzial w 
MUZEUM CHWILI w Bryggjusalur.
Opowiedz nam i innym o twoim zabawnym wydarzeniu 
i przedmiocie z nim zwiazanym.
To moze byc cos malego lub duzego, 
halasliwego lub cichego. 
Wszystko jest dozwolone.

 
 Aðalstræti 7

400 Ísa$örður

SKEMMTUN?
Edinborgarhúsinu
16. mars 2013
14.00-16.00 

edinbor
menningarmiðstöð

g

Auglýsing Smástundarsafnsins á Ísafirði 16. mars 
2013.	
  



	
   58	
  

framlag sitt til kynningar Smástundarsafnsins í Landnámssýningunni Reykjavík 871 

+/- 2 á Safnanótt 8. febrúar 2013 og Janusz Frach tónlistarkennara á Ísafirði fyrir 

þýðingu á auglýsingu fyrir viðburð safnsins í Edinborgarhúsinu 16. mars 2013. 

Auglýsingar eiga að vera hnitmiðaðar og hvetja til þátttöku og þá er mikilvægt að 

auglýsingin birtist á nokkrum tungumálum. Í þessu samhengi má nefna tölfræðilega 

úttekt Fréttatímans 22. mars 2013 þar sem kom fram að hér á landi búi fólk af 142 

þjóðernum og í janúar síðastliðinn taldi 8,1% þjóðarinnar.  

 

 

Þar eru fjölmennustu hóparnir frá Póllandi, Litháen, Danmörku og Þýskalandi. 

Þetta er veruleiki sem söfnin þurfa að bregðast við og leita leiða til þess að þjóna. 

Söguhringur kvenna á vegum Borgarbókasafnsins er gott dæmi um slík verkefni á 

vegum safna. Verkefnið er í umsjón þeirra Kristínar R. Vilhjálmsdóttur og Önnu 

Katarzyna Wozniczka. Það gengur út á að skapa vettvang fyrir konur af erlendum 

uppruna til að koma saman og ræða um hugðarefni sín eða bækur. Þarna gefst 

konunum færi á að hittast, æfa sig í íslensku og deila menningarlegum bakgrunni 

sínum með öðrum. Hér þjóna bækur hlutverki umræðuvaka. 119   Raunar er 

Borgarbókasafnið til fyrirmyndar í sínu starfi og hvernig það leitar nýrra leiða til að 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
119 Borgarbókasafn Reykjavíkur, sótt 2. maí 2013 af 
http://www.borgarbokasafn.is/desktopdefault.aspx/tabid-3374/5430_read-12923/ 

Fréttatíminn, 22. mars 2013, bls. 8 

vinna með ólíkum hópum; unglingum, fólki af erlendum uppruna og að starfa með 

börnum. 

Fjölmiðlaumfjöllun 
 
Önnur mikilvæg leið sem Lin leggur ríka áherslu á eru almannatengsl sem eru 

mikilvæg þegar skapa á góðvilja út í samfélagið. Hér er fjölmiðlaumfjöllun 

mikilvægasti þátturinn sem veldur oft umtali. Þó svo að það kosti ekki að fá 

fjölmiðlaumfjöllun þarf að undirbúa efnið vel. Smástundarsafnið hefur átt greiða leið 

að fjölmiðlum þar sem verkefnið hefur hlotið góðar viðtökur.  

Í kringum viðburði sendum við tilkynningar á alla helstu fjölmiðla og skráum 

viðburði inn á viðburðadagatöl. Leitast er við að kynna viðburði vel í bæjarblöðum, 

hverfablöðum og þess háttar minni fjölmiðlum til þess að gera kynninguna 

markvissari. Hingað til hefur safnið ekki greitt fyrir kynningarmál af þessum toga.  

Leitast er við eftir fremsta megni að kynna starfsemi safnsins á erlendum 

síðum um safnamál. Þetta er mikilvægt þar sem að safnið er í frumkvöðlahlutverki og 

mikil gróska er í starfsemi pop-up safna og pop-up viðburða í safnaheiminum nú um 

stundir. Safnið er alþjóðlegt enda er það netlægt. Í því samhengi má nefna að búin 

hefur verið til vefsíða popupmuseum.org sem má líta á sem einskonar gagnagrunn 

fyrir starfsemi Smástundarsafna (pop-up safna) í heiminum. Vefsíðan er  í umsjón 

Noru Grant the pop-up museum coordinator hjá Santa Cruz Museum of Art and 

History. Það er mikilvægt að við sköpum okkur sess meðal þessara aðila og nú þegar 

hefur Michelle DelCarlo vitnað til starfsemi Smástundarsafnsins.120  

Heimasíðan verður að vera sjónrænt aðgengileg þar sem ekki hefur tekist að 

þýða nema hluta síðunnar yfir á ensku. Safninu þykir mikilvægt að koma til með að 

bjóða einnig upp á allt efni á síðunni á ensku þar eð safnið starfar á netinu og er partur 

af pop-up museum viðburðum víða um heim.  

  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
120 Michelle DelCarlo: „My Experience with the Awesomeness Award”, sótt 4. maí 2013 af 
http://www.philanthrogeek.com/guest-expert/my-experience-with-the-awesome-award/ 

Heimasíða safnsins 
 

Heimasíðan er eini vitnisburðurinn um tilvist safnsins utan opnunartíma. Hún er 

aðgengileg hvar sem er í heiminum og er opin allan sólarhringinn. Hún þjónar 

hlutverki gagnagrunns safnsins sem samanstendur af ljósmyndum og frásögnum. 

Gagnagrunnurinn er einnig varðveittur á dropbox geymslusíðu safnsins. Heimasíðan 

er jafnframt vettvangur kynningar á starfsemi safnsins og nýtist til kynningar á 

viðburðum þess og er tengiliður inn á fésbókarsíðu safnsins. 

 

 

Ástæða þess að heimasíða varð fyrir valinu sem einn helsti miðill safnsins er 

margþætt. Vefmiðlun er ódýr og einfaldur kostur sem hefur nær engin landamæri. 

Heimasíðan hefur þann kost umfram margar samskiptasíður að hægt er að gera þær 

sjónrænt meira aðlaðandi og leika sér meira með uppsetningu. Það sem ber helst að 

varast við notkun á heimasíðum og samskiptasíðum til miðlunar er eignarhald 

vefsíðna á því efni sem þangað fer inn. Facebook áskilur sér til að mynda rétt til að 

nota allar þær myndir sem þar eru sér til framdráttar og í auglýsingaskyni sem brýtur í 

bága við starfsreglur safnsins. Einnig ber að gæta að því að efnið geti ekki horfið. 

Vefsíðufyrirtæki geta farið á hausinn og þá er ekki hægt að sækja í það efni sem 

þangað var sett inn. Til þess að girða fyrir þann möguleika að safnkostur safnsins 

glatist hafa starfsmenn safnsins brugðið á það ráð að vista öll gögn safnsins hjá sér 

persónulega og einnig inni á dropbox síðu safnsins.  

Skjámynd af heimasíðu safnsins tekin í apríl 2013. 

Annar kostur við notkun heimasíðu er að auðvelt er að flokka efnið niður í 

ólíka flokka sem á að auðvelda markvissa leit að efni inni á heimasíðunni. Eftirfarandi 

flokka er að finna á heimasíðunni: Fjölmiðlaumfjöllun, Safngripur mánaðarins, 

Safnkosturinn/collection og Um safnið/ about the Museum. Í undirflipum má stytta 

sér leið inn í safnkostinn sem flokkaður er niður eftir viðburðum. Sama gildir um aðra 

flokka. Annar veigamikill kostur þess að nota netmiðilinn sem skráningartæki er að 

hann er veflægur sem opnar fyrir möguleika á krosstengingum sem áður var ekki 

mögulegt í gamla spjaldkerfinu.  

Heimasíðan hefur gengið í gegnum þrjú breytingarferli frá stofnun síðunnar 

sem er mun myndrænni nú en hún var í upphafi. Jafnframt þarf ávallt að vera vakandi 

fyrir betri lausnum og gæta þarf að því að halda síðunni við. Óuppfærð heimasíða 

getur verið skaðleg starfsemi safnsins. Enn sem komið er hefur safnið ekki haft tök á 

að leita til vefsíðusérfræðings en Jóhanna Björk hefur þónokkra þekkingu á 

vefsíðugerð sem hefur reynst safninu ómetanlegt. Með tíð og tíma stendur til að kaupa 

aðgang að síðunni og taka út wordpress heiti síðunnar sem þykir fráhrindandi. Heiti 

síðunnar verður þá smastundarsafnid/pop-up-museum.com.  

Heimasíða hefur einnig þann kost að þar er einnig hægt að sýna myndbönd ef 

gestir safnsins koma með slíkt eða hljóðdæmi. Það sem enn hefur ekki tekist 

nægjanlega vel er að efla gagnvirkni inni á heimasíðunni. Markmiðið er að þar geti 

skapast vettvangur þangað sem fólk getur sent beint inn myndir og frásagnir utan 

viðburða. Þetta er sérstaklega gert þar sem vonast er eftir því að fá sendar inn myndir í 

þeim tilfellum þegar gestir safnsins hafa ekki tekið með hlut á viðburð en kemur nær 

óhjákvæmilega eitthvað til hugar sem skrifuð er frásögn af. Þá vantar hins vegar 

ljósmynd sem hægt væri að fá þá einstaklinga til að taka heima fyrir og senda. Það 

tekur tíma að skapa samfélag á netinu og krefst mikillar vinnu. Því verður haldið 

áfram að reyna að leita leiða til að virkja fólk til þess að setja inn efni á síðuna. Ein 

leið sem farin hefur verið er að kynna til sögunnar safngrip mánaðarins. Einnig er 

heimasíðan notuð til að miðla áhugaverðu efni um söfn og safnatengt efni sem getur, 

ef vel er að staðið, stuðlað að aukinni umferð inn á heimasíðuna. Þar fyrir utan er 

safnið að leggja sitt að mörkum til að skapa umræðu um leiðir í safnamálum og er 

vonandi hvatning til þess að fólk fái áhuga á safnamálum.  

Í þessu samhengi þarf þó að hafa í huga rannsókn Jakobs Nielsen á þátttöku á 

internetinu. Með rannsókn sinni komst Nielsen að miklum ójöfnuði í framsetningu 

efnis (e. participation inequality) þar sem að hann kynnti til sögunnar „90-9-1” 

lögmálið. 90-9-1 lögmálið. “Á flestum netmiðlum eru 90% ráparar sem leggja ekkert 

til málanna, 9% tjá sig dálítið og á 1% notenda má skrifa næstum alla virkni”.121 Ein 

leið til að virkja þátttöku á síðunni væri því að ná til þessa 1-9% hóps hvort sem um 

herferð er að ræða eða ekki. Aðaláhersla safnsins á engu að síður að vera á viðburðina 

sem verða vonandi með tímanum þannig að gestir þeirra mæti á markvissari hátt með 

gripi á viðburði svo að komið verði í veg fyrir vöntun á myndum inni á heimasíðunni 

þar sem að líkt og Nina Simone segir: 

 
Marga langar til að skapa, en mun fleiri vilja taka þátt með öðrum hætti, með því að gagnrýna, 

skipuleggja eða sækja opinbera viðburði. Þetta snýst ekki einvörðungu um að gera skapandi 

verkfæri eins auðveld í notkun og unnt er. Sumt fólk mun aldrei vista efni á vefnum sama 

hversu auðvelt það er. Sem betur fer eru aðrar leiðir fyrir þetta fólk til þátttöku.122 

 

Inni á heimasíðunni er einnig að finna helstu fjölmiðlaumfjallanir um 

Smástundarsafnið sem varpað geta skýrara ljósi á það sem fram fer. Á heimasíðunni 

er RSS sem hægt er að skrá sig á og fá þar framvegis tilkynningar þegar nýtt efni 

kemur inn á síðuna. Annað utan lítillar þátttöku á síðunni er að ekki hefur tekist að 

ráða fyllilega bót á framsetningu á gagnagrunninum, sem ætti að vera í forgrunni og 

mest áberandi á síðunni. Framsetningin er frekar flöt þar sem gripum og spjöldum 

ægir saman. Þetta gerir fólki erfiðara um vik að finna tiltekna gripi í gagnagrunninum 

ef ekki er leitað eftir þema eða viðburði. Þekkingarskorti er hér fyrst og fremst um að 

kenna. Einnig þarf að taka til skoðunar hvort heimasíða sé rétti miðillinn fyrir safnið 

að starfa á svo að sem best verði á kosið.  

  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
121 Nina Simon: The Participatory Museum, 2010, bls. 9. 
122 Nina Simon: The Participatory Museum, 2010, bls. 9.	

3.3. Mat á starfsemi Smástundarsafnsins 
 
Í svokallaðri svót-greiningu er hægt að draga fram styrkleika, veikleika, ógnanir og 

tækifæri í starfseminni: 

 
Styrkleikar 
Sveigjanlegt 
Aðgengilegt 
Auðvelt að taka þátt 
Umræðuvaki 
Vítt skilgreint 
Mikill áhugi 
Samtímasöfnunarverkefni 
 
 

Veikleikar 
Fjármagn af skornum skammti 
Tæknileg vankunnátta í vefmiðlun 
Of vítt skilgreint verkefni 
Ekki tryggt fyrirfram að gestir komi með gripi 

Ógnanir 
Stofnanavæðing 
Stöðnun 
Fjárskortur 
Einangrun 
Lítill áhugi 

Tækifæri 
Samstarf við félagasamtök 
Samstarf við stofnanir 
Samstarf við einstaklinga 
Alþjóða samstarf 
Samstarf við önnur Pop-up söfn 
Aðgengileg framsetning á netinu 
Leið til að vekja athygli á erfiðum málum 
Leið til að takast á við erfið mál 

 

Líkt og sjá má á töflunni er margt sem meta má sem helstu kosti safnsins jafnframt 

sem þess helstu ókosti. Sem dæmi má nefna tilviljanakennda söfnun þess. Það getur 

verið ókostur í starfseminni að miða of vítt. Megin niðurstöður Karenar í 

fyrirlestrinum „Apps and Affects in Museum Comunication” sem yfirfæra má á 

starfsemi safnsins þar sem mörg verkefnanna sem tekin voru til umfjöllunar unnu út 

frá svipaðri aðferðafræði og Smástundarsafnið. Þar má helst nefna vefinn 1001 

historie i Denmark sem hefur svipuð markmið og Smástundarsafnið, það er að segja 

að reyna að fá fólk til þess að miðla á vefinn sögum úr hversdagslífinu. Þrátt fyrir að 

gífurlega mikið hafi verið lagt í hönnun og gerð síðunnar er ekki nægjanleg þátttaka. 

Fólk er ekki að deila sögunum og fáir eru að tjá sig um þær á vefnum. Samkvæmt 

Karenu voru bestu öppin þau sem voru hnitmiðuð. Snérust í kringum sérstök og 

hnitmiðuð verkefni, til að mynda ratleiki þar sem ákveðið var fyrirfram hvert upphaf 

og niðurstaða verkefnisins var.  

Anna Lísa Rúnarsdóttir starfsmaður Þjóðminjasafns Íslands sem sá um 

yfirumsjón samtímasöfnunar verkefna Þjóðminjasafnsins, Samdok Brauð í norðri og 

Leikir barna, ítrekar einnig gildi þess að samtímasöfnunarverkefni séu hnitmiðuð. Að 

öðrum kosti geta verkefnin fallið um sjálf sig þar sem að ekki er hægt að safna öllu. 

Það er ekki óalgengt að pop-up söfn kjarnist í kringum eitt grunn þema. Sem dæmi 

um aðra gerð smástundarsafna má nefna Pop-up Museum: The taste of Skagaströnd 

sem Andrew Rewalds er í forsvari fyrir. Hann einbeitir sér að eldamennsku og bíður 

gestum að koma með hluti henni tengdri. Nú vinnur Rewald úr þeim minningum, 

reynslusögum, hlutum og uppskriftum sem safninu berast til þess að opna Pop-up 

Kitchen sem gestum og gangandi er boðið í.123 Vel er hægt að ímynda sér að 

Smástundarsafnið geti farið svipaða leið, þ.e. einblínt á eitt þema eða meginþemu. 

Það ætti heldur ekki að útiloka að hægt væri að taka á móti tillögum fyrir hliðarþemu 

en það þykir starfsmönnum safnsins mikilvægt að halda í. Nú þegar væri hægt að 

endurtaka ákveðin þemu líkt og Hvað kemur þér í hátíðarskap? sem gafst ákaflega 

vel og var vinsælt. Fólk kveikti strax á þemanu bæði á viðburðinum sjálfum og einnig 

það fólk sem við ræddum við fyrir viðburðinn í undirbúnings- og auglýsingaferlinu.  

 

3.5. Samantekt 
 
Helstu kostir starfsemi Smástundarsafnsins er sveigjanleiki þess. AlmaDís 

Kristinsdóttir safnstjóri Norska hússins í Stykkishólmi fannst tilraunin hafa skilað þó 

nokkrum árangri og sagði þar sem að safnaþröskuldurinn hafi horfið í smá stund:   

 
Þið náðuð safngestum í spjall sem var frábært því umfjöllunarefnið var þess eðlis að það 

höfðaði til allra. Safnaþröskuldurinn er nokkuð hár í þessu samfélagi þ.e.a.s. fólk virðist ekki 

vant því að líta á þetta sem sinn vettvang til umræðu og skoðanaskipta. Eflaust má bæta margt 

í starfinu til að hvetja til samræðu en mikill tími og orka fer í að halda í horfinu og reyna að 

láta hlutina ganga upp í grunnstarfseminni. [...] Fólk var samt almennt mjög ánægt með 

aðventuopnun safnsins. Það er sterk hefð fyrir henni í safninu og samfélaginu en að hluta til 

fann ég fyrir því að fólk vildi koma og þiggja en ekki gefa neitt til baka eða tjá sig nema í 

viðburðinum sem Smástundarsafnið stóð fyrir í samvinnu við Norska húsið. Stemmningin var 

góð og þröskuldurinn hvarf um stund.124 

 

Með því að umfaðma einfaldleikann og nálgast safnastarf í bland við tilviljanir og leik 

getur það fært söfnin nær almenningi.  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
123 Andrew Rewald: „Pop-Up Museum: The taste of Skagaströnd” sótt 9. apríl 2013 af 
http://www.facebook.com/events/551997741489567/ 
124 AlmaDís Kristinsdóttir: Viðtal höfundar við ÖlmuDís Kristinsdóttir safnstjóra Norska hússins, 
byggðasafn byggðasafn Snæfellinga og Hnappdæla um reynslu hennar af viðburði Smástundarsafnsins 
13. desember 2013, 25. apríl 2013.	

 Það fer ennþá gleði hrísl um mig þegar ég hugsa um þessa smá stund, þetta var svo 

skemmtilegt og ekki síst að fá þarna tækifæri til að búa til og rifja upp ennþá fleirir minningar 

með samferða mönnum/konum sem einnig voru mætt til að upplifa smástundarsafnið 

Þetta er ótrúlega sniðugt til fundið og eftir að hafa upplifað að koma á safnið finnst mér þetta 

ekki síður mikilvægt fyrir almenning sem getur komið í heimsókn með þeirra eigin dýrgripi 

segja sögu þeirra og um leið miðla því til okkar hinna sem hefðum aldrei fengið að upplifa þá 

eða þær minningar sem í kringum þá eru. Ég hlakka svo sannarlega til næstu heimsóknar 

Smástundarsafnsins í Stykkishólm og vona að hún verði sem fyrst.125 

 
Smástundarsafnið hefur reynt að leita á ný mið í safnastarfi á Íslandi. Þetta virðist 

vera ein leið til þess að fá fólk til þess að líta á umhverfi sitt með skapandi hætti og 

tækifæri til þess að mynda samræður sem annars hefðu ekki orðið. Safnið sýnir einnig 

fram á hvernig nálgast má samtímasöfnun á einfaldan hátt. Þar sem safnið safnar ekki 

efnislegum munum kemur það í veg fyrir vandamál tengdum geymslurými og 

varðveislu. Þar að auki, er í mörgum tilfellum um þess konar hluti að ræða, að þeir eru 

ekki gerðir til að varðveitast og grotna því hraðar niður en viðarkistill eða járnsverð. 

Hlutirnir halda áfram sinn veg en ljósmyndin af honum „frystir” hann í tíma og rúmi 

og verður til vitnis um viðburðinn. Þematengd nálgun safnsins býður einnig upp á 

endurtekningu, þannig getur hver sem er tekið þemað upp eftir tíu ár og endurtekið 

leikinn, borið saman eða unnið áfram með efni og innihald. Þannig myndast smátt og 

smátt samtímaheimild.  

Þrátt fyrir að netmiðlun og aukin krafa um að gera safnkost aðgengilegan 

veflægt er þó eitt það sem skilur vefmiðlun frá annars konar miðlun og það er snerting 

við efnið sjálft. Þar af leiðandi heldur safnið fast í að skapa samræðuvettvang og halda 

þar með í mannleg samskipti í raunheimum og möguleikann á því að snerta, finna, 

lykt og sjá hluti annarra. Þetta er það sem aðgreinir Smástundarstarfið frá þeim 

sýndarsöfnum sem byggja starfsemi sína eingöngu á netmiðlinum. Það má einnig 

velta þeirri spurningu fram hvort slík söfn eigi ekki í raun margt sameiginlegt með 

hefðbundnu safni sem sýnir gripi sína á bak við gler og gerir gestum þess þar með 

ekki kleift að snerta og finna lykt og þá áferð sem gerir upplifunina sterkari. Þar koma 

þó fleiri þættir inn, samspil rýmis, lýsingar, uppröðunar og fleiri þátta sem gerir safnið 

í hefðbundum skilningi þess orðs að þeim máttuga miðli sem það er.  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
125 Sólborg Olga Bjarnadóttir: Viðtal höfundar við Sólborgu Olgu Bjarnadóttir um reynslu hennar sem 
þátttakenda á viðburði Smástundarsafnsins í Norska húsinu 13. desember 2012,  25. apríl 2013. 

4. Lýsing og mat á viðburðum  
 

4.1 Formáli 
 
Í þessum hluta verður gerð grein fyrir þeim viðburðum sem safnið hefur staðið fyrir 

og lagt stutt mat á hvernig tókst til í hvert skipti fyrir sig. Útlistun á viðburðunum er 

ekki aðeins til vitnis um hugmynda- og aðferðafræði safnsins heldur eru viðburðirnir 

jafnframt prófsteinn á grundvöll og starf safnsins og geta gefið vísbendingu um hvort 

og þá hvernig megi bæta framkvæmdina. Um er að ræða fjóra viðburði sem áttu sér 

stað í Reykjavík, í Stykkishólmi og á Ísafirði. 

4.2. Frí: Háskólatorg 18. maí 2012 
 
Fyrsti viðburður safnsins var á Háskólatorgi 18. maí árið 2012 kl. 14.00-16.00. Á 

þeim tímapunkti var búið að ákveða að starfsemi safnsins ætti að snúast í kringum 

þemu. Þemað frí varð fyrir valinu eftir umræður á stofnfundi, í lokuðum fésbókarhópi 

sem hafði verið auglýstur, í safnafræðitímum í Háskóla Íslands og fésbókarsíðum 

tengdum safnamálum, sem eru opnar til þátttöku og hver sem er getur lagt eitthvað til 

málanna. Fyrir viðburðinn var búið að opna heimasíðu Smástundarsafnsins með 

aðkomu Ásu Baldursdóttur. Strax þá komu upp efasemdir um ágæti þess að hafa 

einungis heimasíðu þar sem samskiptamiðlar eru mun betur sóttir heldur en 

heimasíður sem virðast oft týnast. Á þeim tímapunkti hafði fésbókarsíða safnsins ekki 

verið opnuð.  

Þrátt fyrir að margir hafi komið að stofnviðburðinum var fljótt ljóst að 

þunginn af starfinu lá hjá höfundi og Karinu Hanney Marrero. Í undirbúningsferlinu 

frétti Jóhanna Björk Sveinbjörnsdóttir af opnun safnsins og vildi taka þátt. Hún var í 

forsvari fyrir nemendur í sjónrænni mannfræði sem höfðu unnið heimildarmyndir sem 

Jóhanna túlkaði sem „kærkomið frí frá hefðbundnu bóknámi.” Úr varð að sýna þessar 

heimildarmyndir á spjaldtölvum samhliða opnun Smástundarsafnsins. Koma Jóhönnu 

í hópinn var kærkominn þar sem hún tók fljótlega virkan þátt í starfi safnsins og lét 

málefni þess og velferð sig varða. Mikill fengur var í því að fá hana formlega inn í 

starfsemi safnsins þar sem að hún hefur gegnt veigamiklu hlutverki æ síðan.  

Dagurinn sem valinn var fyrir stofnviðburð safnsins, 18. maí, er jafnframt 

alþjóðlegur dagur safna og það skýrir hvers vegna sá dagur varð fyrir valinu. 

Yfirskrift dagsins var: „Söfn í heimi breytinga. Nýjar áskoranir, nýr innblástur”. 

Smástundarsafnið féll sem flís við rass að því þema. Safnið fékk Íslandsdeild ICOM 

til að styrkja starfsemi sína um 15.000 kr. gegn því að á viðburðinum héngi alþjóðleg 

auglýsing safnadagsins. Viðburðurinn hlaut því ákveðna viðurkenningu frá ICOM 

deildinni á Íslandi. Þar eð ekki var um fyrirtæki að ræða, var gerð undanþága á þeirri 

reglu safnsins að auglýsa ekki á viðburðum. Afþakkað var þó að dreifa Safnabókinni á 

staðnum og kynna starf safna almennt þar sem það þótti líklegt til að spilla fyrir 

innileika viðburðarins. Styrkurinn dugði fyrir prentkostnaði, blaða og pennakaupum, 

veitingum, stærra geymsluminni á dropbox síðu safnsins auk kaupa á kennitölu.  

Viðburðurinn gekk vonum framar þar sem upphaflega markmiðið var að fá 

fimmtán þátttakendur. Útkoman var tuttugu og tveir beinir þátttakendur sem 

spönnuðu breitt aldursbil. Þetta er mjög hátt hlutfall út frá þeim upplýsingum sem við 

höfum frá sambærilegum viðburðum Michelle DelCarlo, en á þeim fimm viðburðum 

sem hún greinir frá í úttekt á pop-up verkefni sínu voru mest tuttugu þátttakendur og 

minnst tíu. 126 Hér kom staðsetningin sér vel þar eð mikið flæði er af fólki á 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
126 Michelle DelCarlo: „Conversation and Community: An Exploratory Study of The Pop-Up Museum 
Concept”, 2012. bls. 19. 

Skjáirnir eru innsetningar nemenda í sjónrænni mannfræði á viðburði á Háskólatorgi 

Háskólatorgi. Tímasetningin kom því ekki jafn mikið að sök og hún annars hefði gert 

þar sem viðburðurinn var auglýstur á almennum vinnutíma fólks. Passað hefur verið 

upp á að gera ekki þau mistök aftur. Margir komu sem heyrt höfðu af viðburðinum. 

Viðbúið hefði verið að enginn utan tengslanets hópsins hefði komið, en sú varð ekki 

raunin. Áberandi var að fólk kom einnig við sem átti leið hjá, fór að forvitnast og tók í 

framhaldinu þátt í viðburðinum. Allir sem það gerðu voru afar jákvæðir gagnvart 

framtakinu.  

 Á þessum viðburði var fenginn til liðs við safnið utanaðkomandi ljósmyndari 

þar sem háleit markmið voru uppi um vandaða ljósmyndatöku og aðal áhersla 

safnastarfsfólksins átti að vera á samræðurnar. Sigurður Guðmundsson ljósmyndari 

bauð sig fram til verksins og gaf tíma sinn og vinnu til verkefnisins. Þar utan skiptu 

höfundur og Karina með sér verkum við að taka ljósmyndir jöfnum höndum við 

samtölin. Í raun kom í ljós að betra hefði verið að safnið hefði verið sjálfstætt um 

myndatökuna þar sem að verkið var ólaunað og ekki hægt að krefjast forgöngu 

verkefnisins við úrvinnslu ljósmyndanna hjá ljósmyndaranum. Það tafðist því að setja 

inn efni af viðburðinum inn á heimasíðuna. Að þessari reynslu fenginni var ákveðið 

að setja það markmið að vera sjálfstæð hvað myndatöku varðaði og sett var það 

takmark að vera búin að koma safnkostinum inn á heimasíðuna innan tveggja vikna 

frá viðburðum.  

Kostir skráningaraðferðarinnar komu vel í ljós þar sem að börn gátu teiknað 

myndir af því sem þeim lá á hjarta á meðan þeir eldri gátu komið frásögnum sínum á 

framfæri á ítarlegri máta. Hér myndu einnig hljóðupptökur hafa getað gefið góða raun 

en þá er frásögn í myndum ekki möguleiki.127 

4.3. Hvað kemur þér í hátíðarskap?: Norska húsið Stykkishólmi 13. 
desember 2012 

 
Næsti viðburður var haldinn í Norska húsinu í Stykkishólmi 13. desember 2012, kl. 

20-22. Fyrir tilstuðlan ÖlmuDísar Kristinsdóttur var Smástundarsafninu boðið í 

Norska húsið, byggðasafn Snæfellinga og Hnappdæla sem veitti safninu 10.000 kr. 

ferðastyrk og gistingu og dýrindis kvöldverð í heimahúsi. Þema safnsins það sinnið 

var Hvað kemur þér í hátíðarskap? sem hæfði tímasetningunni vel þar sem að þetta 

var sá tími sem jólaundirbúningurinn var í algleymingi. Á viðburðinum komu kostir 

aðferðar Smástundarsafnsins einna best fram. Beinir þátttakendur voru ellefu en 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
127 Sem er þó ekki að öllu leiti satt þar sem að hljóðupptökur geta verið mjög myndrænar.  

óbeinir þátttakendur mun fleiri. Aftur naut safnið góðs af samlegðaráhrifum annars 

viðburðar sem var jólakökubasar kvenfélagsins sem haldinn var á jarðhæð Norska 

hússins. Kökubasarinn er árlegur og hann dregur að fólk úr nær öllum stigum 

samfélagsins. Smástundarsafnið var staðsett á annarri hæð Norska hússins í heldri 

manna stofunni. Gestir fengu góðfúslegt leyfi til þess að setjast í íburðamikil húsgögn 

sem eru hluti af safnkostinum. Í þetta skipti var tekin ákvörðun um að hafa tónlist til 

þess að auka á stemninguna. Sú tilraun tókst vel og hentaði staðnum.  

 Viðburðurinn tókst afar vel í alla staði. Miklu fleiri tóku þátt í umræðum 

heldur en kemur fram í skráningunum. Margir voru feimnir og vissu ekki við hverju 

var að búast sem er skiljanlegt þar sem þetta var einungis annar viðburður 

Smástundarsafnsins og fólk frekar vant hefðbundnu safnastarfi þar sem ekki er krafist 

neinnar þátttöku. Reynslan var engu að síður sú að þeir sem ráku inn nefið settust 

niður og sögðu frá reynslu sinni þó svo að í fyrstu fyndist þeim að þeir hefðu nú ekki 

frá neinu merkilegu að segja. Þetta var ótrúlega falleg reynsla að sjá fólk gleyma sér í 

samræðunum. Það myndaðist mjög góð og afslöppuð stemning, fólk var einlægt, 

sagði frá vandamálum með von um að fá ráðleggingar og aðrir fengu greinilega mikið 

út úr því að lýsa því hvernig jólaundirbúningurinn „á” að vera. 

Í undirbúningi þessa viðburðar kom berlega í ljós að safnið er háð fólkinu 

varðandi kynningarmál, á þeim stað sem safnið á að opna á. Starfsmenn safnsins 

komu daginn fyrir viðburðinn en þá var orðið full seint að kynna viðburðinn 

munnlega og hengja upp auglýsingar. Þá er mikilvægt að taka sérstaklega fram hvar 

hengja á upp auglýsingar, sérstaklega á þeim stöðum þar sem ákveðin stéttskipting á 

sér stað. Mikilvægt hefði verið að hafa auglýsingar sýnilegar á þeim stöðum þar sem 

möguleiki væri á að sem flestir hópar geti haft aðgang að þeim. Hér hefði verið gott 

að hengja upp auglýsingar í frystihúsunum þar sem lágt menntunarhlutfall er og fólk 

af erlendu bergi brotið vinnur. Einnig hefði verið gott að hengja upp auglýsingu á 

bensínstöðinni, grunnskólanum, sundlauginni, matvörubúðinni, veitingastaðnum, 

rækjuvinnslunni, íbúðarklasa þar sem erlent verkafólk býr og svo framvegis. 

Auglýsingin okkar var einungis sett upp í alfaraleið og á hefðbundnum stöðum, líkt 

og í matvörubúðinni, en það hefði verið mikilvægt í jafn stéttskiptu samfélagi og 

Stykkishólmur er, að auglýsa víðar og til að ná til sem flestra hópa. Lítill samgangur 

er á milli fólks af erlendum uppruna og innfæddra Hólmara. Menntunarstig er óvenju 

lágt á landsvísu líkt og kemur fram í nýlegri skýrslu Sóknaráætlun Vesturlands og 

atvinnutekjur fólks á Vesturlandi eru undir landsmeðaltali.128 Hafa þarf einnig í huga í 

fiskiplássum að bátarnir þurfa að vera í landi. Það þarf þó ekki að vera að sú kunni 

eingöngu að vera ástæðan fyrir dræmri þátttöku karla í viðburðinum þar sem að sá 

hópur tengir síður við þetta þema og hefur hærri þröskuld varðandi að setjast niður og 

spjalla við ókunnuga.  

 Safnið þurfti aftur að standa á sínu varðandi það að fara ekki að starfa út fyrir 

svið, reglur og markmið safnsins og draga þar með athyglina frá viðburðinum. Þar 

sem að við vorum inni í Norska húsinu þá þótti kjörið að Smástundarsafnið tæki að 

sér að segja frá þeim munum sem staðsettir eru í stofunni sem því var fengin til 

afnota. Aftur fannst starfsmönnum líkt og með safnabæklinginn að það myndi ekki 

þjóna tilgangi Smástundarsafnsins við að reyna að skapa afslappaða stemningu í 

kringum það fólk sem mætti með fókuspunktinn á frásagnir þeirra og hluti. Að 

sjálfsögðu var vandlega gætt að öllum safnmunum sem þarna voru í kring og passað 

upp á að fólk myndi aðeins setjast þar sem leyfilegt er. Viðbrögð gestanna til 

umhverfisins mörkuðust af því að þeir höfðu fæstir komið inn á safnið sjálft (þ.e. á 

efri hæðir hússins). Að öllu jöfnu er aðgangseyrir inn í Norska húsið og þeim kom á 

óvart að sjá hvað þar var að finna. 

Það sem undirstrikaði einnig þema viðburðarins var að þátttakendur 

Smástundarsafnsins komust í hátíðarskap við það eitt að fá að setjast í mublurnar (sem 

annars enginn fær að gera utan þeirra örfáu sem eiga íslenska þjóðbúninginn í 

þorpinu, sem er skilyrði fyrir þátttöku í hátíðarkaffi safnsins). Tiltölulega fáir tóku 

beinan þátt í viðburðinum því fáir vissu út á hvað starfsemin gekk. Flestir þeirra sem 

komu héldu að um hefðbundna safnasýningu væri að ræða þar sem að gestir væru í 

áhorfendahlutverkinu en kom skemmtilega á óvart að svo var ekki. Án undantekninga 

spunnust líflegar umræður í kringum gripi sem fólk kom með og gestir voru uppteknir 

af því að sýna öðrum og segja frá. 

  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
128 Sóknaráætlun Vesturlands. Samtök sveitarfélaga á Vesturlandi. Önnur drög, janúar 2013. bls. 17-19 
og 36. 

4.4. Hverju safnar þú?: Landnámssýningin Reykjavík 871 ± 2 á Safnanótt 
8. febrúar 2013  
 
Þriðji viðburðurinn, undir yfirskriftinni Hverju safnar þú?, var haldinn á 

Landnámssýningunni Reykjavík 871 ± 2 í Aðalstræti á Safnanótt 8. febrúar kl. 21-23. 

Það var fyrir tilstuðlan Bergsveins Þórssonar, safnkennara Landnámssýningarinnar, 

að Smástundarsafninu var boðið að opna starfsemi sína á safnanótt. Listasafn 

Reykjavíkur bauð safninu einnig heim en það boð þurfti að afþakka í þetta skiptið. 129 

Í heildina séð heppnaðist þessi viðburður vel. Beinir þátttakendur voru tuttugu 

og fimm sem er nýtt met og mjög gott miðað við allt annað sem var að gerast í 

höfuðborginni á sama tíma og í húsinu sjálfu. Þrátt fyrir mikinn fjölda þátttakenda 

voru ekki margir sem komu gagngert til okkar en þeir sem litu við hjá okkur höfðu 

allir frá einhverju safni að segja. Raunar var áreitið töluvert mikið sem getur hafa 

orsakað það að gestir safnsins töluðu ekki mikið sín á milli. Ekki náðist að skapa 

nægjanlegt næði til þess. Staðsetningin á stóran hlut að máli þar sem að safnið var 

staðsett undir stiga við steinveggi sem bergmáluðu töluvert. Ákveðið var því að hafa 

ekki tónlist þar sem að tónlist hefði ekki þjónað þeim tilgangi sem hún gerði í Norska 

húsinu. Safngestir ræddu hins vegar mikið um þemað bæði við þá sem þeir þekktu 

fyrir og einnig við starfsfólk safnsins. Heildarútlitið var mjög vel heppnað og tjaldið 

setur sjarma sinn á viðburðinn.  

Fólk á öllum aldri tengdi mjög vel við þemað og fór í ákveðna sjálfsskoðun, 

og fór að sjá söfnin eða safnvísa sína í nýju ljósi. Það var líka gaman að sjá að fólk 

vildi skrifa frásögn af vísi að söfnum sem það hafði hent eða vildi tala um þá. Sumir 

voru guðs lifandi fegnir að hafa loksins losað sig við draslið. Til að mynda yddsafn og 

safn leikaramynda en aðrir, líkt og sú sem safnað hafði símakortum, sá eftir því að 

hafa fleygt því í búferlaflutningum. Henni fannst gott að skrifa minninguna um þetta 

safn eða safnvísi. Aðrir fengu viðurkenningu á því sem þeim hafði áður þótt furðulegt 

í sínu fari, líkt og laufa- og flugnasafnarinn. Annað sem margir töluðu um, var að þeir 

hefðu í raun ekki litið á þessa afurð söfnunaráráttu sinnar sem safn; t.d. 

segulsafnarinn, náttúrugripasafnarinn og móðir steinasafnarans. Aðrir litu hins vegar á 

hlutina sína sem safnvísi þó svo að það væri um að ræða mjög tímabundna söfnun líkt 

og hárteygjusafn og vettlingasafnið sem eru söfn sem hafa tímabundið vægi og eru 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
129 Það er gott til þess að vita að safnið hefur fengið slík boð og bendir til þess að hugmyndin og 
starfsemin hafi vakið athygli og fengið vissan meðbyr. 

ekki gerð til að endast til lengri tíma. Slík söfnun hefði að öllum líkindum ekki komið 

fram nema á viðburði líkt og Smátundarsafnið stendur fyrir. 

Hér var ætlunin að leggja áherslu á að kynna heimasíðuna fyrir gestum og 

hvetja þá sem komu ekki gagngert með hluti á safnið til að senda inn efni. Á staðnum 

voru bókamerki með kennimerki safnsins og netfangi heimsíðunnar á bakhlið. Gestir 

safnsins tóku vel í að senda inn efni á heimasíðuna, en safnið þarf hins vegar að skoða 

betur hvað kynni að valda því að slík þátttaka hefur ekki enn orðið. Að öllum 

líkindum er of flókið að hlaða inn efni með því að senda myndina með tölvupósti fyrst 

það er ekki hægt að setja inn mynd í athugasemdakerfi síðunnar. Hvort þröskuldurinn 

er tæknilegs eðlis eða ekki er ljóst að leita þarf leiða til að auka umferð á síðuna og 

gefa færi á að senda inn efni.130 

 

Ólíkt viðburðinum í Stykkishólmi talaði fólk ekki mikið sín á milli heldur 

voru starfsmenn safnsins aðaltengiliðirnir. Einn gripur vakti þó mikla athygli og 

kátínu og það var gormurinn (sem sjá má á myndinni hér að ofan). Í kringum hann 

spunnust umræður og allir vildu prófa.131  Það þarf greinilega mikinn hvata til að fá 

fólk til að ræða saman ef það er ekki sameiginlegur grundvöllur. Það var hins vegar 

ekki vandamál í Stykkishólmi þar sem meiri líkur eru á sameiginlegum minningum. 

Stytturnar af Jósep, Maríu og Jesúbarninu vöktu mikla athygli og allt fór á flug þar 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
130 Samkvæmt Ninu Simon þátttökuhönnuði er of flókið að biðja fólk um að senda inn efni. Betra er að 
koma því þannig fyrir að hægt sé að  (sjá bls. 6-7 í participatory. Kannski á þetta ekki við en í stað þess 
að fá fólk til að heimsækja heimasíðuna voru búnar til fleiri bókahillur á bókasafninu sem flokkaðar 
voru eftir þemum. Þá gat fólk tekið þátt með því að skila bókum sem það hafði lesið í þá hillu sem því 
fannst mest hæfa innihaldi bókarinnar. Allir græddu á þessari hönnun, bæði þeir sem voru að leita sér 
að bókum jafnt sem þeir sem fengu að segja sína skoðnu á einfaldan hátt. 
131 Sem passar við heimildamyndina: The Social Life of Small Urban Spaces eftir William H. Whyte. 
Ég næ ekki tengingunni... 

sem stór hluti gesta hafði málað slíkar styttur sem útskriftarverkefni úr leikskóla 

Franciskussystra. Einnig er vert að taka með í reikninginn að rýmið var allt annars 

eðlis. Í Stykkishólmi var um lokað heimilislegt rými að ræða, en á 

Landnámssýningunni var meira áreiti. Töfrar Smástundarsafnsins fengu samt notið 

sín þar sem að það vildi þannig til að á sama tíma voru tveir gestir sem eiga 

frystihúsauppskriftir í fórum sínum og þaðan spunnust umræður um matargerð og 

fiskvinnslukonur og þær ólíku hefðir sem fólk hefur til að geyma slíkar uppskriftir og 

varðveita uppruna þeirra í nafninu.  

Það komu nokkrir nýbúar á viðburðinn en þar af aðeins einn pólskumælandi 

ferðamaður, sem hafði þó ekki tekið eftir auglýsingu frá okkur heldur kom óvart á 

viðburðinn líkt og átti við um flesta sem komu að þessu sinni. Safnið ætlar engu að 

síður að halda áfram að þýða auglýsingar sýnar á pólsku og auglýsa á fréttavef þeirra 

og póstlistum. Það gæti verið að þemað hafi ekki hitt í mark hjá fólki af erlendum 

uppruna sem tengir kannski gamla hluti við sársaukafulla flutninga frá heimalandi 

sínu.132 Við veltum þessari spurningu einnig fyrir okkur í ferlinu en komumst samt að 

þeirri niðurstöðu að fólk allsstaðar í heiminum safnar einhverju en hvort að það líti á 

það sem safn eða gerir það markvist er annað mál. Þetta má líka sjá á safnafræðunum 

þar sem að söfnun hefur verið hluti af mannlegri hegðun allt frá tímum 

steinaldarmanna svo vitað er. Önnur ályktun sem dregin var af þessu er að ef til vill 

þarf einfaldlega að færa safnið til fólksins sem ná á til. Það þarf að prófa sem fyrst 

enda er umgjörð safnsins til þess gerð. Á þessum viðburði líkt og í Stykkishólmi, 

starfaði safnið innan veggja hefðbundins safns þar sem fólk af erlendum uppruna 

búsett á Íslandi sækir ekki mikið. Viðburðurinn skilaði mikilli kynningu og almenn 

ánægja var með starfsemina. Reynslan sýnir að lang flestir sem koma fyrir tilviljun á 

viðburðina koma til með að taka þátt og segja frá. 

4.4. Skemmtun?: Edinborgarhúsið Ísafirði 16. mars 2013  
 
Síðasti viðburður Smástundarsafnsins var Skemmtun? í Bryggjusal Edinborgarhússins 

á Ísafirði 16. mars 2013, kl. 14-16. Fyrir tilstuðlan Ólafar Dómhildar Jóhannsdóttur, 

verkefnisstjóra menningarmiðstöðinnar Edinborgar, fékk Smástundarsafnið tækifæri 

til að skjóta upp kollinum í Edinborgarhúsinu Ísafirði. Þessum viðburði hafði verið 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
132 Saman ber: Katrín Elvarsdóttir og Sigrún Sigurðardóttir: Heima – Heiman Ljósmyndasafni 
Reykjavíkur 13. september – 11. janúar 2009, sótt 5. maí 2013 af 
http://www.ljosmyndasafnreykjavikur.is/heima-heiman-katrin-elvarsdottir-og-sigrun-sigurdardottir/ 

frestað frá 4. nóvember 2012, vegna veðurs. Smástundarsafnið fékk ferðastyrk frá 

Menningarmiðstöðinni upp á 62.340 kr. auk gistingar í heimahúsi. 

Menningarmiðstöðin sá einnig um útgjöld fyrir veitingum. Ólöf hafði hengt upp 

auglýsingar víða um bæinn og verið afar dugleg við að kynna viðburðinn munnlega. 

Sú kynning skilaði sér einn best og gerði það að verkum að þeir sem tóku þátt vissu út 

á hvað starfið gekk. 

 Á viðburðinum sjálfum var stærstur hluti þátttakenda foreldrar með börn en 

það skýrir hátt þátttökuhlutfall barna á viðburðinum. Í fyrsta skipti mættu flestir 

gagngert með hluti og mikill leikur var í skráningunni. Búist var við betri mætingu á 

viðburðinn en 24 tóku þátt. Í þetta skipti voru engir samliggjandi viðburðir heldur var 

leikfélagið með æfingu í næsta sal og stór hluti bæjarbúa upptekinn við annað, til að 

mynda var jarðarför þennan sama dag í bænum og það hefur augljóslega mikil áhrif á 

mætingu á aðra viðburði. Engu að síður voru skipuleggjendur og gestir ánægðir með 

þátttöku sína í viðburðinum. Það sem er einna skemmtilegast við að vinna með fólki á 

þennan hátt er að sjá hversu ótrúlega frjótt fólk er. Gestir safnsins nálguðust þemað 

frá ólíkum hliðum. Einn feðranna kom með uppáhalds spilið sitt sem allir vildu prófa. 

Þarna þjónaði það hlutverki gormsins í viðburðinum á safnanótt á 

Landnámssýningunni. Mæðgur komu með handavinnu sína, lítill snáði með 

diskókúlu, afar falleg frásögn hjóna frá sínum fyrstu kynnum og hvernig þau notuðu 

teikningar sem frásagnarmáta og leik. Eitthvað sem allir ættu að tileinka sér, það er 

njóta lífsins í leik. Annað dæmi er korktappasafn sem bar yfirskriftina safn á safni. 

Hér líkt og á fyrri viðburðum safnsins virðist ekki hafa komið að sök að málefnin hafi 

ekki snert á „alvöru” málum.  

4.5. Samantekt 

Starfsfólk Smástundarsafnsins hefur skynjað mikinn áhuga á þessu nýja 

safnafyrirkomulagi sem sjá má á góðri þátttöku á viðburðum safnsins og áhuga 

fjölmiðla á starfinu. Það sem höfundi þótti einna mest áberandi var hversu í raun 

fastmótaðar hugmyndir fólk hefur af söfnum sem stöðluðum fyrirbærum. Að stórum 

hluta héldu gestir safnsins að þeir væru að koma á fyrirfram mótaða sýningu. Önnur 

algeng viðbrögð voru að einstaklingarnir hefðu nú ekki frá neinu að segja. Gott dæmi 

um það átti sér stað í Stykkishólmi. Kona á besta aldri var spurð hvort að hún ætlaði 

ekki að taka þátt í Smástundarsafninu? Svar hennar var: „Nei, ég á enga gamla hluti.” 

Þegar hún var hins vegar innt eftir því hvað kæmi henni sjálfri í hátíðarskap að þá 

stóð ekki á svarinu, diskurinn með Frostrósum. Þátttakendum er boðið að taka þátt á 

eigin forsendum og setja ekki fyrirfram gefnar mælistikur á hvað geti flokkast sem 

menning og hvað ekki.  

Töluverð eftirspurn hefur verið eftir safninu, samanber þá aðila sem hafa 

fengið safnið til liðs við sig. Það sýnir hugsanlega að það hafi verið einhverskonar 

tóm í íslensku safnaumhverfi sem safnið hefur fyllt upp í og að fólki finnist nýtt 

safnaform spennandi og áhugavert og kom betur til móts við það. Að lokum er hægt 

að benda á að safnið hafi aðallega einbeitt sér að nýju formi og fyrirkomulagi í 

safnastarfi en hugsanlega mætti ganga markvissara fram með að fjölga sjálfstæðum 

viðburðum og fara með þá um allt landið. 

Það að nota hluti sem umræðuvaka til þess að fá ókunnuga til að tala saman 

hefur reynst vel en hefur þó verið háð þeirri staðsetningu sem viðburðurinn er haldinn 

á  hverju sinni. Við skipulagningu slíks viðburðar er því ljóst að passa þarf vel upp á 

að róleg stemning skapist svo að fólk finni frekar hjá sér þörf til þess að setjast niður 

og ræða málin og fá þar af leiðandi meira út úr samtölum sín á milli. Það hefði verið 

æskilegt að opna Smástundarsafnið á ólíkari stöðum og með sjálfstæðari hætti, þ.e. 

ekki í samstarfi við söfn eða í kringum annars konar viðburði líkt og á safnanótt. Þá 

hefði fókusinn verið meiri á eiginlega starfsemi safnsins, þemu og strúktúr. 

Safnkostur Smástundarsafnsins er afar fjölbreyttur og spannar breiðan aldurshóp 

innlendra og erlendra gesta sem taka þátt á jöfnum grundvelli, en vanda þarf val á 

stöðunum sem valdir eru fyrir viðburðina til að sem best takist að ná til þeirra hópa 

sem hver og einn atburður á að höfða til.   

Lokaorð 
 

Sumir í hópi lesenda fást í daglegum störfum við þetta sem kallað er menningararfur. Við 

ykkur segi ég: Ekki negla það niður eða varveita í formalíni. Setjið það heldur í skapandi 

samspil við aðra strauma í samtímamenningu. Leikið ykkur að þessu, breytið því og bræðiði 

saman við eitthvað allt annað. Því að menningin er ný og gömul í senn. Orðin sem við notum 

eru fengin að láni og fætur okkar þræða annarra spor. Menningararfur er skilgetið afkvæmi 

okkar tíma, en okkar tími er hvergi nærri nýr.133 

 

Þessi nálgun Valdimars Tr. Hafstein á menningararfinn hafði mikil áhrif á mig í námi 

mínu í Hagnýtri menningarmiðlun og átti vafalítið einhvern þátt í því að hugmyndin 

að Smástundarsafninu kviknaði. Með Smástundarsafninu var gerð tilraun með nýtt 

safnaform hér á landi. Safnið tekur mið af fjölmenningarsamfélaginu og vinnur 

hnattrænt. Landfræðilegar afmarkanir og nálgun út frá þjóðerni er því tekin út fyrir 

sviga. Það vill umvefja hið sértæka í hinu einstaka og innan þess rúmast allt.  

Eiginleikar starfseminnar hafa að mínu mati náð að víkka út safnahugtakið í 

íslenskum veruleika og breytt aðkomu fólks að safnastarfi. Gestir safnsins fóru að 

hugsa safnahugtakið upp í nýtt og á sínum forsendum. Þeir höfðu gaman af því að 

sýna og segja frá. Draga fram hluti sem sýndu oft á tíðum samferðafólki þeirra nýjar 

hliðar á þeim. Viðburðir safnsins hafa sýnt að þrátt fyrir að safnið hafi breiðan fókus 

er umgjörðin það skýr að hún hvetur til þátttöku og fær gesti þess til að stíga út fyrir 

þægindarammann. Frjó hugsun rúmast innan þemaskiptra viðburðanna sem best má 

sjá á því hversu ólíkt gestir nálguðust þemað hverju sinni.  

Safnið á margt skylt með þeim þátttökuaðferðum og hugmyndum sem eru til í 

nokkrum myndum á Íslandi, svo sem minningastofu Þjóðminjasafnins og munnlegri 

sögu. Sérstaða þess liggur í því hvernig viðburðirnir eru hugsaðir og framkvæmdir 

auk úrvinnslu þess úr efninu. Skráningaraðferðin getur falið í sér mikinn leik og fólk á 

öllum aldri getur tekið þátt. Einnig eru kostir þess ótvíræðir á þann hátt að skrifi gestir 

eigin frásögn geti þeir gert það á því tungumáli sem hentar best.  Hins vegar mætti 

hugsanlega bæta ákveðna þætti eins og framsetningu safnkostsins á heimasíðunni. 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
133 Valdimar Tr. Hafstein: „Menningararfur. Sagan í neytendaumbúðum" Frá endurskoðun til 
upplausnar. Tvær prófritgerðir, einn formáli, þrjú viðtöl, sjö fræðigreinar, fimm ljósmyndir, einn 
eftirmáli og nokkrar minningagreinar af vettvangi hugvísinda, í ritstjórn Hilmu Gunnarsdóttir, Jóns 
Þórs Péturssonar og Sigurðar Gylfa Magnússonar, Miðstöð einsögurannsókna og 
ReykjavíkurAkademían, Reykjavík 2006, bls. 313-328 hér bls. 328. 

Gera þarf fólki auðveldara um vik að deila frásögnum sínum eða skrifa viðbætur og 

sögur við aðra gripi.  

Í heildina séð hefur Smástundarsafnið hlotið góð viðbrögð og það má sjá á 

þátttöku og upplifun gesta að þessi leið er kærkomin viðbót í safnastarf á Íslandi. Það 

má því segja að þetta safnaform hafi sannað sig og sé komið til að vera. Með þessari 

tilraun þykir mér hafa tekist að sýna fram á að starfsemi Smástundarsafnsins getur 

verið ein af mörgum leiðum til að minnka bilið á milli almennings og safna. Þetta 

þótti mér koma einna best fram í opnun Smástundarsafnsins í Norska húsinu í 

Stykkishólmi. Smástundarsafnið var þar hvati til þess að fá fólk inn á efri hæð Norska 

hússins sem áður hafði ekki séð ástæðu til þess að koma þangað. Með því að fá gesti 

upp í efra sýningarrýmið var áhugi vakinn, fólk vissi meira við hverju var að búast 

inni á safninu og líkaði það sem það sá. Það sem ber þó að varast er að aðferðir 

safnsins munu ekki koma til með að skila neinu ef að hugur fylgir ekki máli.  

Það er hins vegar kominn tími til að safnið fari að stíga fram með markvissari 

hætti varðandi samstarf við hópa innan samfélagsins. Opnu viðburðirnir myndu halda 

áfram samhliða því starfi. Það sem nú liggur fyrir er að tryggja fjárhagslegan 

grundvöll safnsins og endurnýjun í stjórn þess. Nú er unnið að því að búa til 

félagasamtök utan um starfsemi Smástundarsafnsins þar sem kosið verður árlega í 

stjórn og auðveldara verður um vik að taka við frjálsum framlögum.  

Það er von mín að Smástundarsafnið hafi lagt sitt að mörkum við að víkka út 

hugmyndir almennings um safnastarf og að þessi tilraun verði öðrum til innblásturs til 

þess að leita nýrra leiða og koma auga á tækifærin sem bíða. Innan safnahugtaksins 

rúmast tilraunir, gleði og leikur auk huggunar og staðfestingar. Safnategundir og 

aðferðir þeirra eru mýmargar, leyfum okkur að sprikla innan þeirra, nóg er plássið.  

Viðauki 1 

 
  

 

 

 

 
Smástundarsafnið var stofnað í maí árið 2012 og vinnur samkvæmt þeim 
markmiðum sem tilgreind eru hér að neðan: 
 

• Smástundarsafnið er óháð safn og tengist ekki neinum 
hagsmunasamtökum. 

• Smástundarsafnið tekur við frjálsum framlögum en ekki gjöfum með 
ákvæðum. 

• Smástundarsafnið byggir á samvinnu og samræðu. 
• Smástundarsafnið leitast við að safna frásögnum í fyrstu persónu í 

tengslum við hluti. 
• Á Smástundarsafninu er virðing og tillitsemi höfð að leiðarljósi. 
• Smástundarsafnið áskilur sér rétt til þess að vinna áfram með 

safnkostinn t.d. við sýningargerð. Frásagnir og gögn safnsins ganga 
ekki kaupum og sölum. Safnið vinnur samkvæmt skilmálum Creative 
Commons. Creative commons skilmálar Smástundarsafnsins eru: 
Höfundar getið þ.e. heimasíðu safnsins. Ekki heimild að nota efni 
safnsins í hagnaðarskyni, Engar afleiður án þess að haft sé samband 
við safnið og Deilist áfram. 

• Aðstandendur Smástundarsafnsins eru opnir fyrir ábendingum um 
safnastarfið og hvetja alla sem vilja koma sínum hugmyndum á 
framfæri til að hafa samband: smastundarsafnid@gmail.com 

• Safnkostur Smástundarsafnsins er öllum aðgengilegur á heimasíðu 
safnsins án nokkurrar ritskoðunar. 

• Smástundarsafnið áskilur sér rétt til að velja þema hverju sinni. 
• Öllum er frjálst að setja upp Smástundarsafn / Pop-Up Museum á 

eigin forsendum eða samkvæmt þessari stefnuyfirlýsingu. 

Viðauki 2 

 


